
የአፄ ቴዎድሮስ 204ኛ 

የልደት በዓል ኢትዮጵያዊነትን 
ለትውልዱ ለማስተማር በሚረዳ 

መልኩ ይከበራል

ዛሬን በዳዴ … 
ነገን በሩጫ

በጦርነቱ ጉዳት የደረሰባቸው ስድስት 
ድልድዮች ተጠግነው ወደሥራ ገቡ

ኢትዮጵያ እና ፈረንሳይ
ሁለት የፋይናንስ ስምምነቶችን ተፈራረሙ

በጦርነቱ ጉዳት ... ወደ ገጽ 4 ዞሯል

ኢትዮጵያ አካታች ... ወደ ገጽ 4 ዞሯል

ኢትዮጵያ እና ፈረንሳይ ... ወደ ገጽ 4 ዞሯል

ዘላለም ግዛው 

አዲስ አበባ:- በአማራ፣ በትግራይ እና አፋር ክልሎች 
የሚገኙና በጦርነቱ ጉዳት የደረሰባቸው ስድስት ድልድዮች 
ተጠግነው አገልግሎት እየሰጡ መሆኑን በኢትዮጵያ  
መንገዶች አስተዳደር አስታወቀ።

በኢትዮጵያ መንገዶች አስተዳደር የድልድይ እና 
ስትራክቸር ሥራዎች ዳይሬክተር አቶ ጌትነት ዘለቀ 

ለኢትዮጵያ ፕሬስ ድርጅት እንደገለጹት፤ በጦርነቱ 
ወቅት ጉዳት ለደረሰባቸው ለስድስቱ ድልድዮች እድሳት 
የማጓጓዣ ሂሳቡን ሳይጨምር ከ175  ሚሊዮን ብር በላይ 
ወጪ ተደርጎ የጥገና ሥራ ከተከናወነ በኋላ ለትራፊክ 
ክፍት ተደርገዋል። 

ከስምምነቱ በኋላ የጽላሬ እና የአልውሃ  ድልድዮች 
ተሠርተዋል ያሉት አቶ ጌትነት፣ በግብአት በኩል በጦርነቱ 
ለተጎዱት ከ10 እስከ 15 ቦታዎች የሚበቃ ተገጣጣሚ 

ድልድዮች አለን ብለዋል። በቂ የሰው ኃይል አለ፣ ለግንባታ 
የሚያስፈልጉን በቂ መሣሪዎችም አሉን ብለዋል።  

እንደርሳቸው ማብራሪያ፤ ከአካባቢው ሪፖርት 
እንደደረሰ ተገጣጣሚ ብረቱን በማጓጓዝ እስከ 40 ሜትር 
ድረስ የሆኑ አነስተኛ ድልድዮችን ከአምስት እስከ 10 ቀናት 
ባለው ጊዜ ድረስ በማጠናቀቅ ለትራፊክ ክፍት በማድረግ 
ላይ ይገኛሉ።

የሰላም ስምምነቱ  
ለኢኮኖሚው መነቃቃት ጉልህ 

ድርሻ ያበረክታል

ኢትዮጵያ  
አካታች የዲፕሎማሲ አካሄድን 
እንደምትከተል የውጭ ጉዳይ 

ሚኒስቴር አስታወቀ
ጌትነት ተስፋማርያም

አዲስ አበባ፡- ኢትዮጵያ አካታች የዲፕሎማሲ 
አካሄድን እንደምትከተል የውጭ ጉዳይ ሚኒስቴር 
አስታወቀ። 

የውጭ ጉዳይ ሚኒስቴር ቃልአቀባይ መለስ ዓለም 
ትናንት በሰጡት ሳምንታዊ መግለጫ እንዳስታወቁት፤ 
ኢትዮጵያ ከስልጠናው በኋላ አካታች የዲፕሎማሲ 

ሞገስ ጸጋዬ

አዲስ አበባ፡- ኢትዮጵያና ፈረንሳይ ሁለት የፋይናንስ 
ስምምነቶችን ተፈራረሙ። ስምምነቱን በኢትዮጵያ በኩል 
የገንዘብ ሚኒስትር ዴኤታዋ ወይዘሮ ሰመሪታ ሰዋሰው 
ሲፈርሙ፣ በፈረንሳይ በኩል ደግሞ  የፈረንሳይ የውጭ 
ጉዳይና የአውሮፓ ሚኒስትር ሚስዝ ካተሪን ኮሎና 
ናቸው።

የገንዘብ ሚኒስትር ዴኤታ ሰመሪታ ሰዋሰው 
በስምምነት ወቅቱ እንደገለጹት፤ የመጀመሪያው ስምምነት 
በግጭት በተጎዱ አካባቢዎች በዋናነት በአማራ፣ አፋርና 
ትግራይ አካባቢዎች የግብርና ምርታማነትን በማሻሻል 
የምግብ ዋስትናን ለማረጋገጥ የሚውል ነው።

ዜና

በክልሎቹና በአዲስ አበባ የሙስና ችግሮችን ለመከላከል የተዋቀሩት 
ኮሚቴዎች መረጃ የማሰባሰብ ሥራ እያከናወኑ መሆኑን አስታወቁ

ሙሳ ሙሐመድ

አዲስ አበባ፡- ሙስናን ለመከላከልና ለመቆጣጠር 
በጋምቤላና በቤኒሻንጉል ጉሙዝ ክልሎች የተዋቀሩት 
የፀረ ሙስና አስተባባሪ ኮሚቴዎች ሥራዎችን በትኩረት 
እያከናወኑ መሆኑን አስታወቁ።

የቤኒሻንጉል ጉሙዝ ክልል የፀረ-ሙስና ኮሚቴ ሰብሳቢና 
የክልሉ ፍትህ ቢሮ ኃላፊ አቶ ሰይድ ባበክር ለኢትዮጵያ ፕሬስ 
ድርጅት እንደተናገሩት፤ በክልሉ የተጀመረውን የፀረ-ሙስና 
ትግል ውጤታማ እንዲሆን የተደራጀ የመረጃ ማሰባሰብ ሥራ 
እየተከናወነ ይገኛል። 

የፀረ-ሙስና ትግሉን በተደራጀ መንገድ ለማከናወን 
ዐብይና ንዑሳን ኮሚቴዎችን አዋቅረው ወደ ሥራ 
መግባታቸውን ገልጸዋል። በክልሉ የልዩ የምርመራ ቡድን፣ 
አቃቢ ሕግ፣ ልዩ ችሎትና ፍርድ ቤት እንደሚቋቋም ገልጸዋል።

አቶ ሰይድ እንዳስታወቁት፤ በክልሉ የመልካም 
አስተዳደር ችግርና የሕዝብ እሮሮ የሚበዛበቸው ተቋማት 
ላይ የተደረጉ ጥናቶችን ለትግሉ ግብዓት በማድረግ ሙሰናና 
የሌብነት ተግባራት የተገኘባቸው ግለሰብና ተቋማት ተጠያቂ 
ይሆናሉ።  

ሙስና በአገርና በሕዝብ ላይ የሚያሳድረውን ዘርፈ ብዙ 
ችግር ሁሉም ማህበረሰብ በአገራዊ ስሜት ሊረዳው ይገባል 
ያሉት አቶ ሰይድ፣ ማህበረሰቡ ከቂም በቀል  ነፃ ሆኖ የሙስና 

ድርጊቶችን በመጠቆም ትግሉን ሊደግፍ ይገባል ብለዋል።
ለፀረ-ሙስና ትግሉ ጠቋሚዎች ከተመዘበረው 

ሀብት የ25 በመቶ የማበረታቻ ተጠቃሚ እንደሚሆኑም 
አስታውቀዋል። 

በአዲስ አበባ ከተማ አስተዳደር ሙስናን ለመታገል 
የተቋቋመው የፀረ-ሙስና ኮሚቴ በበኩሉ ከተለያዩ አካላት 
127 የፀረ ሙስና ጥቆማዎችን ማሰባሰቡን ገልጿል።   

የኮሚቴው ሰብሳቢና የአዲስ አበባ ከተማ አስተዳደር 
የሰላምና ፀጥታ ቢሮ ኃላፊ ወይዘሮ ሊዲያ ግርማ 
እንዳስታወቁት፣ ኮሚቴው ሁለት ንዑሳን ኮሚቴዎች አሉት። 
ንዑሳን ኮሚቴዎቹ የሕግና የምርመራ እና የጥቆማና መረጃ 
ንዑስ ኮሚቴ ናቸው።

እንደ ሰብሳቢዋ ገለጻ፤ ንዑሳን ኮሚቴዎቹ ክስ 
ለመመስረት የሚያስችሉትን ጥቆማዎች አሰባስበዋል። 
ከተሰበሰቡ ጥቆማዎች መካከል 64 የሚሆኑትን በፍጥነት 
በመለየትና የክስ መዝገብ በማደራጀት ለሕግና ምርመራ 
ንዑስ ኮሚቴ መርተዋል።

በተጨማሪ 37 ጥቆማዎች ላይ በቂ መረጃ በማሰባሰብ 
የክስ መዝገብ የማደራጀት ሥራ መከናወኑን ወይዘሮ ሊዲያ 
ገልጸዋል። 

ቀሪዎቹ ጥቆማዎች ላይ መረጃና ማስረጃ የማደራጀት 
ሥራ በዘላቂነት በንዑሳን ኮሚቴዎች እየተከናወነ ነው 
ያሉት ሰብሳቢዋ፣  ከብሔራዊ የፀረ-ሙስና ኮሚቴ ጋር 

በቅንጅት የሚከናወኑ የማጣራት ሥራዎችም መኖራቸውን 
ጠቁመዋል።

የጋምቤላ ክልልም የፀረ-ሙስና እንቅስቃሴውን 
አጠናክሮ ለማስቀጠል ኮሚቴ ተቋቁሞ ወደ ሥራ መግባቱን 
አሳውቋል። 

የጋምቤላ ክልል የፍትህ ቢሮ ኃላፊና የክልሉ 
የፀረ-ሙስና ትግሉ ኮሚቴ ሰብሳቢ አቶ አኳይ ኡቡቲ  
እንደገለጹት፤ በአገር ደረጃ የተጀመረው የፀረ-ሙስና ትግል 
ከዳር እንዲደርሰ የጋምቤላ ክልልም ሰባት አባላት ያሉት 
ኮሚቴ አቋቁሞ አየሠራ  ነው።

በክልሉ ለሙስና ተጋላጭ የሆኑ ዘርፎችን በዋናነት 
የመሬት አስተዳደር፣ የገቢዎች ቢሮ፣ የመንግሥት ፕሮጀክቶች 
ኮንትራት አሰጣጥና አፈፃፀም፣ የሥራ ቅጥር፣ የትምህርት 
ምዘናና ዘርፍ እንዲሁም መንጃ ፈቃድ አሰጣጥና የአገልግሎት 
ዘርፎች መሆናቸው ተለይቶ እየተሠራ ይገኛል ብለዋል። 

አቶ አኳይ እንዳስታወቁት፤ የክልሉን የፀረሙስና ኮሚቴ 
በስሩ ሦስት ንዑሳን ኮሚቴዎች አቋቁሟል። ኮሚቴዎቹም 
የሥራ ዕቅድና የአሠራር መመሪያዎችን በማዘጋጀት ላይ 
ናቸው።  

ንዑሳን ኮሚቴዎች ከኅብረተሰቡ የሚቀርቡ ቅሬታዎችን 
እንዲሁም ከመንግሥት ተቋማት የሚገኙ መረጃዎችን 
መሠረት አድርገው በሚያከናውኑት ማጣራት ዋነኛ የሙስና 
ፈጻሚዎችን በቀጣይ ይፋ እንደሚያደርጉ አስታውቀዋል። 

አቶ ሰይድ ባበክር አቶ አኳይ ኡቡቲ

መክሊት ወንድወሰን

አዲስ አበባ፡-  በኢትዮጵያ ቀውስ ሲፈጠር 
በመከታተል ያለ እረፍት ሲዘግቡ የነበሩ አንዳንድ 
የውጭ ሚዲያዎች ኢትዮጵያውያን ችግሮቻቸውን 
በራሳቸው ፈትተው ሰላም ሲያሰፍኑ ጉዳዩን 
አይተው እንዳላዩ ማለፋቸው የጋዜጠኝነት መርህን 
ያልተከተለ ተግባር ነው ሲሉ በሀዋሳ ዩኒቨርሲቲ 
የጋዜጠኝነት እና ኮሚዩኒኬሽን መምህር  አቶ 
በለው አንለይ ገለጹ።

አቶ በለው ለኢትዮጵያ ፕሬስ ድርጅት 
እንደገለጹት፤ አንዳንድ ዓለም አቀፍ ሚዲያዎች 
በኢትዮጵያ የተከሰተውን ችግር በመከታተል ሰፊ 
ሽፋን ሲሰጡ ነበር። አሁን ሰላም ሲወርድ ግን 
በጣም ዝቅተኛ ሽፋን አሊያም ዝምታን የመምረጥ 
አዝማሚያ ማሳየታቸው የኢትዮጵያ ሰላም 
እንዳልጣማቸው ያመላክታል። 

እነዚህ ሚዲያዎችና የኢትዮጵያን ሰላም 
የማይፈልጉ አካላት ሁልጊዜ የሚያስሱት ህጸጾችና 
ችግሮችን ብቻ እንደሆነ የጠቆሙት መምህሩ፤ 
ስማቸው የዓለም  የመገናኛ ብዙኃን ይባል እንጂ 
ተግባራቸው የየአገራቸው የፖለቲካ አጀንዳ 
አስፈጻሚዎች ናቸው ብለዋል። 

እነዚህ የውጭ ሚዲያዎች በሰላሙ 
ጊዜ ዝምታን መምረጣቸው በግጭት ወቅት 
የሚጠቀሙት ነገር እንዳለ ያመላክታል ያሉት 
አቶ በለው፤ ለዚሁ ጥሩ ማሳያ የሚሆነው ደግሞ 
በጦርነቱ ወቅት ሚዲያዎቹ  ከውጭ ጉዳይ መስሪያ 
ቤቶቻቸው ጋር ተናበው እያንዳንዱን ክስተት 
ሲዘግቡ መቆየታቸው ነው ብለዋል።

ከስምምነቱ በኋላም የሚዘግቡት ዘገባ 
በጦርነቱ ሰዓት ከሚዘግቡት ዘገባ እምብዛም የተለየ 
አይደለም ያሉት መምህሩ፤ ከዚህ አንጻር ሰላም 
እንዲሰፍን የተኬደውን ርቀት ወደ ጎን በመተው  
እንከኖችን በመፈለግ ስምምነቱን የማራከስ ሥራ 
ላይ ላይ መጠመዳቸውን ተናግረዋል።

እንደ አቶ በለው ማብራሪያ፣ ሚዲያዎቹ 
ከስምምቱ በኋላ መንግሥት ያልተገደበ የሰብዓዊ 
እርዳታ እያደረሰ እንዳላደረሰ በማድረግ የተዛባ 
መረጃ ሲሰጡ ተስተውሏል። ወንድም ሕዝቦችን 
ለማጋጨት ሲሠሩ ነበር።   

መንግሥት ረጅም ርቀት ተጉዞ የሰላም 
ስምምነቱ እንዲሳካ በማድረግ መሠረተ ልማቶችን 
በአጭር ጊዜ ውስጥ መልሶ ሲጠግንና አገልግሎት 
ሲሰጥ የውጭ ሚዲያዎችም ሆኑ ቀደም ሲል 
ሲጮሁ የነበሩ አክቲቪስቶች እንዳላዩ ማለፋቸው 
ለዚህ ማሳያ መሆኑን ጠቁመዋል።

ኢትዮጵያ በቀጣናው ያላት ተሰሚነት 
ለብዙዎች አይዋጥላቸውም ያሉት አቶ በለው፤ 
በኢትዮጵያ ላይ ካላቸው ጥልቅ ፍላጎት አንጻር ብዙ 
ጊዜ የውሸት ዜናዎችን በመፍጠር፣ ክስተቶችን 
በማጋነን ኢትዮጵያን የማተራመስ ፍላጎታቸውን 
ለማሳካት ይጥራሉ ብለዋል።

ኢትዮጵያውያን ግን ሆን ተብሎ በተሠራው 
ሥራ መልስ በመስጠት ጊዜያቸውን ከማባከን 
ይልቅ የውስጥ ችግሮቻቸውን እየፈቱ ወደፊት 
መጓዛቸውን መቀጠል እንዳለባቸው ተናግረዋል።

የኢትዮጵያ ጠላቶች የራሳቸው የፖለቲካ 
አጀንዳ ማስፈጸሚያ የሚሆን መንግሥት ካላገኙ 
መቼም ቢሆን የኢትዮጵያን መልካም ጎን ለማሳየት 
እንደማይሠሩ ጠቁመዋል።

በኢትዮጵያ በነበረው 
ጦርነት ያለእረፍት ሲሠሩ 
የነበሩ የውጭ ሚዲያዎች 

ለሰላሟ ቦታ ነፍገዋል

እስማኤል አረቦ

አዳማ፡- የኢትዮጵያ አክሪዲየሽን አገልግሎት በተለያዩ 
ዘርፎች የላቀ ብቃት ላስመዘገቡ 11 ተቋማት ዕውቅና 
ሰጠ። ዕውቅናው ተቋማት በዓለም አቀፍ  ደረጃ ተወዳዳሪ 
እንዲሆኑ ከማስቻሉም በላይ በአገር ውስጥም ጥራት ያለው 
አገልግሎትና ምርት ለኅብረተሰቡ ማቅረብ እንደሚያስችል 
ተገልጿል።

የላቀ ዕውቅና ያስመዘገቡት ተቋማትም የኮምቦልቻ 
ጨርቃ ጨርቅ አክሲዮን ማህበር፣ የኤስ.ጂ.ኤስ እና 
አይሲቲ ሰርቪስ ፒኤልሲ፣ ሲ.አር.ሲ ሶፍት ላይን ላቦራቶሪ፣ 
ዊነር ኢንጂነሪንግ እና ካሊብሬሽን ላቦራቶሪ፣ የኢትዮጵያ 
ቴክስታይል ፋሽን ቴክኖሎጂ ኢንስቲትዩት፣ በለስ አግሪ 
ፉድ ላቦራቶሪ፣ የኢትዮጵያ ተስማሚነት ምዘና ድርጅት፣ 
የሸጋው ሞጣ ጄኔራል ሆስፒታል፣ የአማራ ፐብሊክ ሄልዝ 
ኢንስቲትዩት ደሴ ቅርንጫፍ፣ የዲላ ዩኒቨርሲቲ ሪፈራል 
ሆስፒታል፣ የኢትዮጵያ ኅብረተሰብ ጤና ኢንስቲትዩት እና 
የዓለም ከተማ ሪፈራል ሆስፒታል ናቸው።

የኢትዮጵያ አክሪዲየሽን አገልግሎት ዋና ዳይሬክተር ወ/ሮ 
መሠረት ተሰማ የእውቅና ሰርተፍኬቱን በሰጡበት  ወቅት 
እንደተናገሩት፣ ዕውቅና ያገኙት  11 ተቋማት በኢንስፔክሽን ፣ 
በሰርተፍኬሽን፣ በፍተሻና በካሊብሬሽን እንዲሁም በሕክምና 
ዘርፎች የላቀ ብቃት ያስመዘገቡ ናቸው።

ዋና ዳይሬክተሯ አክለውም ቀደም ሲል በነበረው አሠራር 
የተቋማትን ብቃት ለማረጋገጥ ከፍተኛ ዶላር በማውጣት 
አሜሪካና አውሮፓ  መላክ ይጠይቅ እንደነበረ ጠቁመው፤ 
በአሁኑ ወቅት ኢትዮጵያ አክሪዲየሽን አገልግሎት በዓለም 
አቀፍ ደረጃ የተመሰከረለት ደረጃ መስጠት በመጀመሩ 
ከፍተኛ የሆነ ሀብትና ጊዜ ብክነትን ማዳን  እንዳስቻለ 
አረጋግጠዋል።

የላቀ ብቃት ዕውቅና በአገር ውስጥ መስጠት መቻሉም 

የኢትዮጵያ አክሪዲየሽን አገልግሎት ለ11 ተቋማት የላቀ  
ብቃት ዕውቅና ሰጠ

ምርትና ምርታማነትን ከማሳደግ ጎን ለጎን ከጥራት ጋር 
የተያያዙ ችግሮችን በመፍታት በዓለም አቀፍ ደረጃ ተወዳዳሪ 
ለመሆን እንደሚስችልም ዋና ዳይሬክተሯ ተናግረዋል።

የኢትዮጵያ አክሪዲየሽን አገልግሎት ብቃቱን በማሳደግ 
በአሁኑ ወቅት ከናይጄሪያና ከሶማሊላንድ  ጋር በጋራ 
እየሠራ መሆኑን  ያመለከቱት ወ/ሮ መሠረት፤ ከዚያም 
አልፎ  በውጭ አገራት የሚገኙ ኩባንያዎች  ብቃታቸውን  
ለማረጋገጥ  ምርታቸውን ወደ ኢትዮጵያ ልከው ማስመርመር 
መጀመራቸውን ጠቁመዋል። በዚህ ረገድም በሕንድ የሚገኙ 
ካምፓኒዎች ተጠቃሽ መሆናቸውን አስታውሰዋል።

የላቀ ብቃት ማረጋገጫ ሰርተፍኬት ካገኙት ውስጥ 

አንዱ የሆነው የኮምቦልቻ ጨርቃ ጨርቅ አክሲዮን 
ማህበር የጥራት ማረጋገጫ ሥራ አስኪያጅ አቶ ደነቀ ነጋሽ 
እንደተናገሩት፣ የኮምቦልቻ ጨርቃ ጨርቅ ፋብሪካ ለበርካታ 
ዘመናት የጨርቃጨርቅ ምርት ሲያመርት የቆየ ቢሆንም 
የሚያመርታቸውን  ምርቶች የብቃት ደረጃ ማረጋገጥ ሳይችል 
ቆይቷል። ይህ ደግሞ ድርጅቱ በዓለም አቀፍ ገበያ ውስጥ 
በሚፈለገው መልኩ ተወዳዳሪ እንዳይሆን አድርጎታል።

ሥራ አስኪያጁ እንዳሉትም ድርጅቱ ከኢትዮጵያ 
አክሪዲየሽን አገልግሎት  ዓለም አቀፍ ዕውቅና ያለውን የላቀ 
ብቃት ማረጋገጫ ማግኘቱ  ምርቶቹ በአውሮፓና በአሜሪካ 
ገበያዎች  ላይ በቀላሉ ተቀባይነት እንዲኖራቸው ያስችለዋል።



ገጽ 3

ዜና

አዲስ ዘመን    ቅዳሜ ጥር 6 ቀን 2015 ዓ.ም

የአፄ ቴዎድሮስ 204ኛ የልደት በዓል 
ኢትዮጵያዊነትን ለትውልዱ ለማስተማር በሚረዳ 

መልኩ ይከበራል
ታደሰ ብናልፈው 

አዲስ አበባ፡- የአፄ ቴዎድሮስ 204ኛ ዓመት 
የልደት በዓል ሲከበር ኢትዮጵያዊነትና አንድነትን 
ለትውልድ ለማስተማር ታስቦ መሆኑን የጎንደር ከተማ 
አስተዳደር የባህልና ቱሪዝም መምሪያ ገለጸ።

የጎንደር ከተማ አስተዳደር የባህልና ቱሪዝም 
መምሪያ ኃላፊ አቶ ቻላቸው ዳኘ ለኢትዮጵያ ፕሬስ 
እንደገለጹት፤ ዛሬ በታሪካዊቷ ጎንደር ከተማ የአፄ 
ቴዎድሮስ የልደት በዓል ይከበራል። ልደታቸው 
የሚከበረው ታሪክን ለነገ አገር ተረካቢ ትውልድ 
ለማስተማር  ትልቅ ሚና ስላለው ነው።

የንጉሡ የትውልድ ቀን የመታሰቢያ ሐውልታቸው 
በሚገኝባት በጎንደር ከተማ አደባባይ  እንደሚከበርና 
ልደታቸው ሲከበር ለዛሬና ለነገ ትውልድ ታሪክን 
በማስተማር  ትውልዱ  ስለአገር አንድነት የጠነከረ 
ግንኙነት እንዲኖረው ለማድረግ ያስችላል ብለዋል። 

አጼ ቴዎድሮስ ለኢትዮጵያ አንድነትና እድገት 
የከፈሉትን መስዋትነት ከታሪክ መዛግብት ትውልዱን 
በማስተማር አዲሱ ትውልድ ለአገር የሚከፈልን ዋጋና 
ለአገር በክብር ስለሚከፈል መስዋዕትነት ትምህርት 
ለመስጠት ልደታቸው መከበሩ ትልቅ ሚና አለው 
ሲሉ አብራርተዋል። 

በተጨማሪም አፄ ቴዎድሮስ በንግሥና 
ዘመናቸው የነበራቸውን ኢትዮጵያዊነትና የአንድነት  
አሰተሳስባቸውን  ለመዘከር፤  ለአገርና ለራስ 
የሚመጥን ክብር ለማስገንዘብ እንዲሁም የእሳቸውን 

ታሪክ ለትውልድ በማስተማር ታሪክን ከትውልድ ወደ 
ትውልድ ለማስተላልፍ እንዲረዳ ተደርጎ የሚከበር 
ነው ሲሉ አቶ  ቻላቸው አብራርተዋል።

በልደት በዓሉም  የንጉሡን ሥራ፣ ስለኢትዮጵያ 
የከፈሉትን መስዋትነት፣ ስለ ጀግንነታቸው በአጠቃላይ 
ስለእሳቸው አገር ወዳድነትና በተለያየ መንገድ ለአገር 
ያበረከቱትን በጎ ሥራ በመዘከር አንድነትንና ሰላምን 
ለማጠናከር እንዲያስችል ሆኖ የሚከበር ነው ብለዋል። 

ከጥር አራት ጀምሮ በጎንደር ከተማ ለአንድ ሳምንት 
በሚከበረው የጥምቀት ክብረ በዓል ላይ ከ750 ሺህ 
እስከ አንድ ሚሊዮን እንግዶች እንደሚታደሙበትና 
ለታዳሚዎቸ ከተዘጋጁ የበዓል ክንዋኔዎች ውስጥ 
አንዱ የአፄ ቴዎድሮስ የልደት በዓል አከባበር ነው 
ብለዋል።

ይህም ለበዓሉ ታዳሚዎች የንጉሡን በዓል 
በመታደም የታሪክ እውቀታቸውን እንዲያዳብሩ እና 
በቂ እውቀት እንዲቀስሙ እንዲሁም  ለልደታቸው  
ተዘጋጅተው በሚቀርቡ የጥበብ  ሥራዎች ጥሩ ጊዜ 
በታሪካዊቷ ጎንደር ከተማ እንዲያሳልፉ ይረዳል 
ብለዋል።

ጥምቀትና የአፄ ቴዎድሮስ ልደት በአዝማሪ 
ፌስቲቫል ደምቆ እንደሚከበርና በፌስቲቫሉም የአፄ 
ቴዎድሮስን የንግሥና ታሪካቸውን የሚያወሱ የጥበብ 
ሥራዎች እንደሚቀርቡ አብራርተዋል።  

አገሪቱ በገጠሟት የጦርነት ታሪኮች አዝማሪዎች 
ጀግኖችን በማጀገንና  በማነሳሳት  ሚናቸው ትልቅ  
እንደነበረ አስታውሰው፤ በተጨማሪም ፌስቲቫሉ 
ለአዝማሪዎችም እውቅና ለመስጠትና  የጎንደርን 
ማህበረሰብ ባህል፣ ወግና እሴት ለጎብኚዎች 
ለማስተዋወቅና የቱሪዝም መዳረሻ ለማድረግ ይረዳል 
ሲሉ አብራርተዋል። 

ጎንደርን ያሏትን ታሪካዊ ቅርሶችን በመጠቀም 
የቱሪስት መዳረሻ እንድትሆንና ጎብኝዎች ዓመቱን 
በሙሉ  እንዲጎበኟት ለማድረግ እየተሠራ መሆኑን 
አመላክተዋል።  

ሄለን ወንድምነው 

አዲስ አበባ፡- ባለፈው አንድ ዓመት በዲጂታል ቻናሎች 
ከሁለት ትሪሊዮን ብር በላይ የገንዘብ ልውውጥ መደረጉን 
የኢትዮጵያ ንግድ ባንክ አስታወቀ።

የኢትዮጵያ ንግድ ባንክ እና ሰረገላ ኃላፊነቱ የተወሰነ 
የግል ማህበር የክፍያ ሥርዓትን ለማዘመን በጋራ መስራት 
የሚያስችላቸውን ስምምነት ተፈራርመዋል።  

የኢትዮጵያ ንግድ ባንክ ቴለር እና ቅርንጫፍ ምክትል 
ዋና ሥራ አስፈጻሚ አቶ ፍቅረሥላሴ ዘውዱ፤ የአገሪቱን 
የክፍያ ሥርዓት ለማዘመን፣ የኅብረተሰቡን ኑሮ ለማቅለልና 
በኢኮኖሚ ሥርዓት ውስጥ ገንቢ ሚና ለመጫወት ባንኩ 
በከፍተኛ የለውጥ እንቅስቃሴ ውስጥ እንደሚገኝ ገልጸዋል።

የባንኩን አገልግሎት በቀዳሚነት በኮር ባንኪንግ 
ሥርዓት በማስተሳሰር የሁሉም ቅርንጫፍ ደንበኞች የተሟላ 
የዲጂታል ቴክኖሎጂ ተጠቃሚ እንዲሆኑ መደረጋቸውንም 
ገልጸዋል።

በዚህም በአንድ ዓመት ውስጥ የዲጂታል ቻናሎችን 
በመጠቀም  ከሁለት ትሪሊዮን ብር በላይ የገንዘብ ልውውጥ 
መደረጉን ያስታወቁት አቶ ፍቅረሥላሴ፤ በዘመናዊ የገንዘብ 
ልውውጥ ሥርዓቱ ኤ.ቲ.ኤም፣ ሞባይል ባንኪንግ፣ ፖስት 
ማሽኖችና  ሲቢኢ ብር አገልግሎት ጥቅም ላይ እንደዋሉ 
አብራርተዋል።

ባንኩ የዲጂታል ቻናሎችን ተጠቅሞ ያሳየው የገንዘብ 
ልውውጥ አፈጻጸምም በአገሪቱ ካሉ ባንኮች የላቀ ነው ሲሉ 
አክለዋል። ክፍያን የማዘመን ሥርዓት  ወደፊት ተደራሽነቱን 
በማስፋት ተጠናክሮ እንደሚቀጥል አመላክተዋል።

የኢትዮጵያ ንግድ ባንክ በአገሪቱ የክፍያ ሥርዓት ውስጥ 
ዘመን ያመጣቸውን ቴክኖሎጂዎች በማስተዋወቅና የክፍያ 
ሥርዓቱን ለማዘመን ከጥሬ ገንዘብ ንክኪ የራቀ የግብይት 
ሥርዓት እንዲኖር እየሠራ መሆኑንም አንስተዋል። 

አሁን ላይ በአገሪቱ የዲጂታል ቻናል ተጠቃሚዎች 
የተበራከቱ መሆኑን የተናገሩት አቶ ፍቅረሥላሴ፤ የሲቢኢ 
ብር ተጠቃሚዎች ቁጥር ከ17 ሚሊዮን በላይ መድረሱን 
ተናግረዋል።

ሰረገላ ኃላፊነቱ የተወሰነ የግል ማህበር የክፍያ 
ሥርዓቱን ለማዘመን ከኢትዮጵያ ንግድ ባንክ  ጋር በጋራ 
መሥራት የሚያስችላቸውን ስምምነት የተፈራረሙ ሲሆን፤ 
የስምምነቱ ዋና ዓላማ የሰረገላ አገልግሎት ተጠቃሚዎች  
የዲጂታል ቻናሎችን በመጠቀም ክፍያን እንዲፈጽሙ 
ማስቻል ነው ብለዋል።

በስምምነቱ መሠረትም በሲቢኢ ብር፣ በሞባይል 
ባንኪንግና የኢትዮጵያ ንግድ ባንክ ካርድን በመጠቀም 
ክፍያውን መፈጸም ይቻላል ብለዋል።

የሰረገላ መሥራችና ዋና ሥራ አስፈጻሚ አቶ ኤሊያስ 
ነጋሽ በበኩላቸው የሰረገላ ገበያ ዋና አላማ የደንበኞችን 
ፍላጎት ማሟላትና ኑሯቸውን ማቅለል መሆኑን ጠቅሰው፤ 
ከባንኩ ጋር ባደረጉት ስምምነትም «ዛሬ ይግዙ፣ ነገ ይክፈሉ» 
የተሰኘ የብድር አገልግሎት ያካተተው መተግበሪያ መኖሩን 
አብራርተዋል።

የክፍያ ሥርዓቱን ለማዘመን የተዋወቀው የዛሬ ይግዙ 
ነገ ይክፈሉ መተግበሪያ አማራጭ እስከ አንድ ወር ለሚቆይ 
ጊዜ የግዢ ዱቤ የሚያቀርብ ሲሆን፤ ሰረገላ አቅርቦቶችን 
በቀጥታ ከአምራቾች ለተጠቃሚው የሚያደርስ በመሆኑ 
የዋጋ ንረትንም ይቀንሳል ብለዋል።

ከዚህ በፊት ለሴቶች የሥራ እድል ሲፈጥር የነበረ 
ድርጅት እንደነበር የገለጹት አቶ ኤሊያስ፤ ወንድ 
አሽከርካሪዎችን በመጨመር ተደራሽነቱን አስፍቶ እየሠራ 
ነው ብለዋል። 

በጋዜጣው ሪፖርተር

አዲስ አበባ፡- ኢትዮጵያ የአየር ንብረት ለውጥን 
በመከላከል ረገድ ለዓለም ተሞክሮ የሚሆኑ 
ተግባራትን እያከናወነች መሆኑን የፕላንና ልማት 
ሚኒስትር ዶክተር ፍጹም አሰፋ ገለጹ።

ሚኒስትሯ «እድገትን ከአካባቢ ጋር ተስማሚ 
ማድረግና ከአኗኗር ዘይቤዎች ጋር ማመጣጠን» 
በሚል መሪ ቃል በሕንድ በተዘጋጀ የትብብር ጉባኤ 
ላይ በበይነመረብ ሲሳተፉ እንደገለጹት፤ ኢትዮጵያ 
የአየር ንብረት ለውጥን ተፅእኖዎች ምላሽ ለመስጠት 
ፖሊሲዎችን በማውጣት፣ ተቋማትን በማጠናከር፣ 
የልማት ፕሮግራሞችን በማዘጋጀት እና ፕሮጀክቶችን 
በመተግበር ላይ ነች።

እንደ አውሮፓውያኑ አቆጣጠር በ2019 
በተጀመረው የኢትዮጵያ አረንጓዴ አሻራ መርሃ ግብር  
በአራት ዓመታት 25 ቢሊዮን ችግኞች የተተከሉበት 
መሆኑን የገለጹት ዶክተር ፍጹም፤ አረንጓዴ እና 
አየር ንብረትን የሚቋቋም ማኅበረሰብ እየፈጠረ ያለ 
መሆኑን አንስተዋል። 

ከ20 ሚሊዮን በላይ ዜጎች እና የኢትዮጵያ 
ወዳጆች የተሳተፉበት 25 ቢሊዮን ችግኞችን 
የመትከሉ ተግባርም ከ700 ሺህ በላይ ለሆኑ ዜጎች 
በተለይም ለሴቶችና ለወጣቶች አረንጓዴ የሥራ ዕድል 
የፈጠረ ሲሆን ወደ 25 ሚሊዮን ዶላር ገቢ አስገኝቷል 

በዲጂታል ቻናሎች ከሁለት 
ትሪሊዮን ብር በላይ የገንዘብ 

ልውውጥ ተደርጓል

«ኢትዮጵያ በአካባቢ ጥበቃ ለዓለም ተሞክሮ የሚሆኑ 
ተግባራት አከናውናለች»

- ዶክተር ፍጹም አሰፋ 
የፕላንና ልማት ሚኒስትር

ብለዋል።
ዓለም በየጊዜው በሚቀያየረው የአየር ንብረት 

ለውጥና የአካባቢ መራቆት ብዙ እየተፈተነች መሆኑን 

ያነሱት ዶክተር ፍጹም፤ በተለይ በማደግ ላይ ያሉ 
አገራት እና አፍሪካ ከፍተኛ ጉዳት እየደረሰባቸው 
መሆኑን አንስተዋል።

ለታዳሽ ኢነርጂ ዘርፍ ልማት ኢትዮጵያ ከፍተኛ 
ትኩረት መስጠቷን ያነሱት ዶ/ር ፍጹም የኢትዮጵያ 
የኤሌክትሪክ ምንጮች በዋናነት ከታዳሽ ኃይል 
ቢሆንም የኃይል ተደራሽነት ከ50 በመቶ በታች 
መሆኑን አብራርተዋል።

ኢትዮጵያ በጣም ተጋላጭ ከሆኑ አገራት 
አንዷ መሆኗን ያነሱት ሚኒስትሯ የማህበረሰቡን 
የመላመድና የመቋቋም አቅም ለማሻሻል ተግባራዊ 
እርምጃዎች እየተወሰዱ መሆኑን አንስተዋል። 

የኢትዮጵያ የስንዴ ምርት ፕሮግራም ከአየር 
ንብረት ጋር ተስማሚ በሆኑ ዘመናዊ የመስኖ 
አውታሮች በማልማት 25 ሚሊዮን ቶን ስንዴ 
ማምረት መቻሏን ለጉባኤው ገልጸው፣ ኢትዮጵያ 
በ2023 ሁለት ሚሊዮን ሄክታር መሬት በበጋ ወራት 
ለማልማት አቅዳለች ብለዋል።

አጋርነትንና ቀጣናዊ ትብብርን ለማጎልበት 
የአረንጓዴ ኢነርጂ ምንጮችን ወደ ጎረቤት አገራት 
በመላክ ላይ እንገኛለን ያሉት የፕላንና ልማት 
ሚኒስትሯ፣ ኢትዮጵያ የምሥራቅ አፍሪካን ቀጣናና 
ሌሎች አካባቢዎችን በታዳሽ ኃይል ለማስተሳሰር 
ያላትን ቁርጠኝነት ያሳያል ሲሉ መግለፃቸውን 
የሚኒስቴር መሥሪያቤቱ መረጃ ያመለክታል።

ዜና

         አዲስ ዘመን    ቅዳሜ ጥር 6 ቀን 2015 ዓ.ም

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

የሰላም ስምምነቱ ለኢኮኖሚው መነቃቃት ጉልህ 
ድርሻ ያበረክታል

አመለወርቅ ከበደ 

አዲስ አበባ:-  በሰሜኑ የአገራችን ክፍል የተከስቶ 
የነበረው ጦርነት መቆምና የሰላም ስምምነቱ መደረግ 
የተጎዳውን ኢኮኖሚ ለማነቃቃት ጉልህ ሚና እንዳለው 
የምጣኔ ሀብት ባለሙያዎች ገለፁ።

የፖሊሲ ጥናት ኢንስትቲዩት ተመራማሪ እና የሥነ 
ምጣኔ ባለሞያው ዶክተር ጀማል መሀመድ ለኢትዮጵያ 
ፕሬስ ድርጅት እንደገለፁት፤ ጦርነት ለጦር መሣሪያ ግዢ 
የውጭ ምንዛሬ ስለሚያስወጣ በሚከሰተው እጥረት 
ምግቦች፣ መድኃኒቶች እና ሌሎች አስፈላጊ ነገሮች 
በሚፈለገው መጠን እንዳይቀርቡ እንቅፋት ይሆናል። 

ብሎም በሸቀጦች፣ በመድኃኒቶች እና በምግቦች ላይ 
የዋጋ ንረት እንዲፈጠርና የቱሪዝም ገቢም እንዲያሽቆለቁል 
አድርጓል። ስለሆነም የሰላም ስምምነቱ መደረግ የዋጋ 
ንረቱ እንዲቀንስ እና ያሽቆለቆለው የቱሪዝም ገቢ 
እንዲያንሰራራ በማድረግ የአገሪቱን ኢኮኖሚ የማነቃቃት 
አቅም ይፈጥራል ብለዋል።

በሰሜኑ የአገሪቱ ክፍል በነበረው ጦርነት የአምራቾች 
የምርት አቅም በከፍተኛ ሁኔታ መቀነሱን ያነሱት የምጣኔ 
ሀብት አማካሪው፤ እንደአብነትም በጦርነቱ ወቅት 
ሲሚንቶን ለማምረት የሚያገለግለውን የከሰል ምርት 
በውጭ ምንዛሬ እጥረት ማስገባት ባለመቻሉና ሠራተኞች 
በደህንነት ስጋት ምክንያት ሥራቸውን በአግባቡ መሥራት 
ባለመቻላቸው የሲሚንቶ ምርት በከፍተኛ ሁኔታ 
በመቀነሱ የዋጋ ንረት እንዲኖር አድርጓል ብለዋል። የዚህ 
ጦርነት መቆም ኢንዱስትሪዎች ወደ መደበኛው የማምረት 
ሂደታቸው እንዲመለሱ ስለሚያደርጋቸው የአገሪቱን 
ኢኮኖሚ ለማነቃቃት ዕድል እንደሚፈጥር አስረድተዋል። 

በሰሜኑ አካባቢ ያለው ሕዝብ የዕለት ከዕለት 
ሥራውን ለማከናወን ካለመቻሉ አልፎ ሰላም በአካባቢው 
ባለመኖሩ የመፈናቀል አደጋ ገጥሞት እንደነበር ያነሱት 
ዶክተር ጀማል፤ ሕዝቡ መሥራት አለመቻሉ አንድ 
የኢኮኖሚ ጉዳት የሚያስከትል ሲሆን፤ መንግሥትም 
ለእርዳታ ሌላ ወጪ እንዲያወጣ ሲያደርገው ቆይቷል። 
የሰላም ስምምነቱ መደረግ ዜጎች ወደ መደበኛ ኑሯቸው 
እንዲመለሱ የሚያደርግ በመሆኑ ለኢኮኖሚው መነቃቃት 

ትልቅ ፋይዳ ይኖረዋል ነው ያሉት።
እንደ ዶክተር ጀማል ገለፃ፤ በጦርነቱ ጊዜ የኢኮኖሚ 

መስተጋብሮች ይዛባሉ። በዚህም የዋጋ ንረት፣ ሙስና፣ 
ሕገወጥ የጦር መሣሪያ ዝውውር ይፈጠራል። የተጎዳውን 
ኢኮኖሚ በተሻለ መንገድ ለማስተካከል ከመደበኛ 
ውጪ ሆነው የነበሩትን የኢኮኖሚ መስተጋብሮች ወደ 
መደበኛው ማምጣት፣ የተፈናቀሉ ዜጎችን ወደ ቦታቸውና 
ወደ ሥራቸው መመለስ፣ ከባንኮች ጋር በመተባበር የተጎዱ 
አምራች ኢንዱስትሪዎችን ወደ ማምረት ሂደታቸው 
እንዲመለሱ መርዳት የተሻለ ጠቀሜታ ይኖረዋል ሲሉ 
ጠቅሰዋል።

በዲላ ዩኒቨርሲቲ የኢኮኖሚክስ ትምህርት 
ክፍል መምህር እና ተመራማሪ ዶክተር ዳዊት አሶዬ 
በበኩላቸው፤ ጦርነት በሚደረግበት ወቅት ልማትና 
ምርትና ምርታማነትን ለማሳደግ ሊውል የሚችል ሀብት 
የጦርነት ግብአቶችን ለመግዛት ይውላል፤ በዚህም 
ምክንያት ሥራ አጥነት ይስፋፋል ምርትና ምርታማነትም 
ይቀንሳል። 

የአቅርቦት መስተጓጉል ስለሚፈጠርና ሕዝብም 

የሚፈልገውን ዕቃና አገልግሎት በሚፈልገው 
መጠንና ዓይነት ማግኘት ስለማይችል የኑሮ ውድነት 
ይባባሳል፤የውጭ ምንዛሬ እጥረት የማጋጠም ዕድሉም 
የሰፋ ነው ። 

ተመራማሪው እንደገለፁት፤ የጦርነቱ መቆም 
ለጦርነት ይውል የነበረውን ሀብት ምርትን ለማሳደግ 
እንዲውል ያደርጋል። ስለዚህም በገበያ ላይ ከፍተኛ 
እጥረት ያጋጠማቸውን ምርትና አገልግሎቶችን በበቂ 
ሁኔታ እንዲቀርቡ ዕድል ይፈጥራል። በውጤቱም የኑሮ 
ውድነት እንዲቀንስ፣ የኢንቨስትመንት እንቅስቃሴዎች 
እንዲጨምሩ፣ የምንዛሬ እጥረት እንዲቀረፍ እና ዜጎች 
ሥራ ለመሥራት  የተሻለ ዕድል እንዲኖራቸው ያደርጋል።

ዶክተር ዳዊት አያይዘውም የተጎዳውን ኢኮኖሚ 
ለማነቃቃት ጦርነት በተካሄደባቸው አካባቢዎች 
በርካታ ምርትና አገልግሎቶችን መስጠት የሚችሉ 
ኢንዱስትሪዎች እና መሠረተ ልማቶች የወደሙበት ሁኔታ 
በመኖሩ ቅድሚያ ሰጥቶ መሠረተ ልማቶቹንና አምራች 
እንዱስትሪዎችን ወደ ምርታማነት እንዲገቡ ማድረግ 
ለኢኮኖሚው መነቃቃት አጋዥ መሆኑን አንስተዋል። 

አካባቢዎቹ በጦርነት የተጎዱ እንደመሆናቸው 
የተቋሙ ሠራተኞች ሥራውን በሚያከናውኑበት ወቅት 
የማደሪያ እና የምግብ አቅርቦት ችግር ማጋጠሙን 
አመልክተው፤  የመከላከያ ሰራዊት አባላት ጥበቃ 
በማድረግ፣ ከራሽናቸው በማካፈል እና በጉልበት 
በማገዝ ግንባታው በወቅቱ እንዲከናወን አስተዋጽኦ 
ማድረጋቸውን አመልክተዋል።  

የአልውሃ ድልድይ ከጦርነቱ በፊት ግማሹ ወድቆ 
ተሠርቶ የነበረ ቢሆንም ዳግም በፈንጂ ጉዳት ተናግቶ 
ስለነበር የቀረው ክፍል መውደቅ ሲጀምር የተጎዳው 
ክፍል ተጠግኗል ብለዋል። 

ድልድዩ ሙሉ ለሙሉ ቢወድቅ ወደ 20 ሚሊዮን 

ብር ይጠይቅ ስለነበር ድልድዩ ላይ  109.72 ሜትር  
የሚረዝም ድልድይ በተገጣጣሚ ብረት ተሠርቶ 
ለትራፊክ ክፍት ተደርጓል ነው ያሉት።     

እድሳት የተደረገላቸው፤ ከወልዲያ ቆቦ የሚያሻግረው 
እና 54 ነጥብ 86 ሜትር የሚረዝም የአልውሃ ድልድይ፣ 
ከሚሌ፣ ጭፍራ ወልዲያ የሚያሻግረው 109 ነጥብ 72 
ሜትር  የሚረዝም ድልድይ፣ 48ነጥብ 86 በሚረዝመው 
ከቆቦ የገጠር አካባቢዎችን የሚያገናኝ የጎቡ ድልድዮች 
በተገጣጣሚ ድልድይ የተገነቡ ናቸው ብለዋል። 

በተጨማሪም ከሁመራ እስከ ሽሬ 27. 43 ሜትር 
የሚረዝም ድልድይ፤ ተከዜ 3 ድልድይ፣ አምደወርቅን 
ወደ እብናት በሚወስደው መንገድ የሚገኝ እና 48 

ነጥብ 86 የሚረዝመው የተከዜ ድልድይ እና 42ነጥብ 
67 ሜትር የሚረዝምና ከኮረም ወደ ሰቆጣ የሚወስደው 
የጽላሬ ድልድዩች እድሳት ተደርጎላቸዋል።

ከሰቆጣ ማይጨው የሚያወጣ መንገድ ላይም 
በጦርነቱ ምክንያት የተሰበረ ድልድይ መኖሩን 
ሪፖርት ደርሷል ያሉት አቶ ጌትነት፣ የወረቀት ሥራው 
እንደተጠናቀቀ ጥገናው ይጀመራል ብለዋል።

ዲስትሪክቶች በሚያቀርቡት ሪፖርት መሠረትም 
በሁሉም አካባቢዎች የተጎዱ ድልድዮች ካሉ 
ሪፖርት እንደደረሱን በስፍራው በመገኘት በአጭር 
ጊዜ በመሥራት ለትራፊክ ክፍት እንደሚያደርጉም 
አመልክተዋል።   

በጦርነቱ ጉዳት...

ሁለተኛው ስምምነት ደግሞ የ10 ሚሊዮን ዩሮ 
የፋይናንስ ድጋፍ ሲሆን፣ ከዚህ ውስጥ ስድስት ሚሊዮን 
ዩሮ ለአዲስ የፋይናንስ ድጋፍ የሚውል ነው። ቀሪው አራት 
ሚሊዮን ዩሮ ደግሞ ከዚህ ቀደም ለኤሌክትሪክ ኃይል 
ማስተላለፊያ ፕሮጀክት ማስፈጸሚያ የተሰጠውን ድጋፍ 
ለማራዘም የተደረገና በዚህም ስምምነት መሠረት እስከ 
ዲሴምበር 31 2024 ድረስ ባለው ጊዜ ውስጥ በግጭት 
ለተጎዱ አካባቢዎች የኤሌክትሪክ ኃይል ማስተላለፊያ 
ፕሮጀክትን ለማስፈጸም የሚያስችል እንደሆነ ተጠቅሷል።

ከፕሪቶሪያው የሰላም ስምምነት በኋላ የበርካታ 
አገራት ባለስልጣናት ወደ ኢትዮጵያ እየመጡ ነው ያሉት 

ሚኒስትር ዴኤታዋ፤ በጉብኝታቸውም ለአገር ግንባታ 
የሚውሉ ድጋፎችን አቅርበዋል ብለዋል። 

በኢትዮጵያ የታየው የሰላም ስምምነት ትግበራ 
ዘላቂነት እንዲኖረው የሚረዱ ድጋፎችንና በግጭት 
አካባቢ ያሉ  ዜጎችን ተጠቃሚ የሚያደርጉ  ስምምነቶችም 
በመፈጸም ላይ ናቸው ሲሉ ተናግረዋል። 

የፈረንሳይ መንግሥት ከሰላም ስምምነቱ በኋላ 
ለሚከናወኑ የልማት ሥራዎች ድጋፍ ማድረጉ 
የሚያስመሰግነው ነው ያሉት ሚኒስትር ዴኤታዋ፤ 
በቀጣይ ድጋፎችና ትብብሮች ተጠናክረው እንዲቀጥሉ 
ጥሪ አቅርበዋል። 

የፈረንሳይ የአውሮፓና የውጭ ጉዳይ ሚኒስትር 
የሆኑት ካትሪን ኮሎን በበኩላቸው፤ ከኢትዮጵያ 
መንግሥት ጋር የተደረገው የገንዘብ ድጋፍ ስምምነት 
የሁለቱን አገራት ትብብር መጠናከር የሚያሳይ ነው 
ብለዋል። 

ድጋፉም በሰሜን ኢትዮጵያ ተከስቶ በነበረው ጦርነት 
ለተጎዱ የአማራ፣ አፋርና ትግራይ አካባቢዎች የሚውል 
የተለያዩ መሠረተ ልማቶችን ለመገንባት እንዲውል 
መታቀዱን ገልጸዋል።   

ድጋፉ በፈረንሳይ መንግሥትና በአውሮፓ ሕብረት 
ለኢትዮጵያ መንግሥት መደረጉን ገልጸዋል። 

ኢትዮጵያ እና ፈረንሳይ...

አካሄድን ለመከተል አቅጣጫ ተይዟል። 
ኢትዮጵያ በዓለም አቀፍ መድረክ ያላትን 

ተደማጭነት ለማሳደግ ዳያስፖራውን፣ ወጣቶችን፣ 
እንደአየር መንገድ ያሉ ትላልቅ ተቋማትን እንዲሁም 
የተለያዩ ምሁራንን ለመጠቀም አስፈላጊው ጥረት 
እንደሚደረግም አምባሳደር መለስ  ገልጸዋል።

አምባሳደር መለስ እንደተናሩት፤ የከፍተኛ 
ትምህርት ተቋማት ምሁራንን፣ ሃሳብ አፍላቂዎችንና 
ተጽዕኖ ፈጣሪ ሰዎችን እንዲሁም ቁልፍ አገራዊ 
ተቋማትን በአካታችነት በመጠቀም የዲፕሎማሲው 
ሥራ በቀጣይ ጊዜያት ተጠናክሮ ይቀጥላል።

ኢትዮጵያን በዓለም አቀፍ ዘርፈ ብዙ መድረኮች 
ተመራጭ፣ ተደማጭ፣ ተገዳዳሪና ተፈላጊ ለማድረግ 
ያለመ ዲፕሎማሲያዊ ሥራ በቀጣይ ይከናወናል። 

ቀጣዩ የዲፕሎማሲያዊ አቅጣጫ ኢትዮጵያ 
በፖለቲካውም ሆነ በኢኮኖሚ እንዲሁም በተለያዩ 
ዘርፎች ላይ ተመራጭነቷና ተደማጭነቷ ከፍ እንዲል 
ማድረግ ነው። ለዚህም ከፈረንጆቹ የ2023 አዲስ 
ዓመት ጀምሮ ውጤታማ ሥራዎች መከናወን ጀምረዋል 
ሲሉ ተናግረዋል።

ኢትዮጵያ ቀድሞ የነበራትን የዲፕሎማሲ 
ተፈላጊነት መልሶ በማምጣት በጸጥታ ጉዳዮች፣ በአየር 
ንብረት ለውጥ፣ በፖለቲካውና በተለያዩ ዓለም አቀፍ 
ጉዳዮች ላይ ተገዳዳሪነቷን ማጠናክር የሚያስችል 
የሚሲዮኖች ዓመታዊ ስብሰባና ስልጠና ተካሂዷል 
ብለዋል።

አምባሳደር መለስ እንዳስታወቁት፤ የውጭ 
ጉዳይ ፖሊሲ ዓለም አቀፋዊ ፈተናዎችን እንዲሻገር 
ከውስጣዊ ተጨባጭ ሁኔታ በመነሳት በጎረቤት አገራት 
ላይ በማተኮርና ለቀጣናው እንዲሁም ለፓን አፍሪካ 
እሳቤ ልዩ ትኩረት በመስጠት ዘርፈ ብዙ የዲፕሎማሲ 
ሥራዎች ይከናወናሉ።  

በተለይም የስፖርትና ባህል ዓለም አቀፍ 
መድረኮችን በማጠናከር እንዲሁም ኢኮኖሚያዊና 
ፖለቲካዊ መድረኮችን በማስፋት የኢትዮጵያ 
ዲፕሎማሲ ጠንካራ መሠረት እንዲኖረው የሚረዳ 
ሥራ ለመሥራት ዝግጅት መደረጉን ጠቁመዋል።    

ኢትዮጵያ ከፈረንጆቹ 2023 አዲስ ዓመት ጀምሮ 
ከተለያዩ አገራት ጋር ያላትን ዲፕሎማሲያዊ ሥራ 
የሚያጎለብቱ ጉብኝቶች መከናወናቸውን አምባሳደር 
መለስ ዓለም ገልጸዋል።   

በተለይም ኢትዮጵያ የቻይና፣ የፈረንሳይና 
የጀርመንን ውጭ ጉዳይ ሚኒስትሮች ተቀብላ 
በማስተናገድ ስኬታማ ውይይቶች ማድረግ ችላለች 
ብለዋል።

የቻይናው ውጭ ጉዳይ ሚኒስትር ቺን ጋንግ 
በኢትዮጵያ በነበራቸው ቆይታ ሁለት ስምምነቶች 
መደረጋቸውን የተናገሩት አምባሳደር መለስ፤ አንደኛው 
ስምምነት የፖለቲካ ምክክር ለማድረግ የሚረዳ 
ሲሆን፣ ሌላኛው ደግሞ የዕዳ ስረዛን እንደሚመለከት 
አስረድተዋል።

በዚህም ቻይና ለኢትዮጵያ የሰላሳ ሚሊዮን ዩአን 
የዕዳ ስረዛ ማድረጓን ቃል አቀባዩ አስታውቀው፤ 
የአገራቱ ግንኙነት በመሠረተ ልማት፣ በጤና 
በትምህርትና በሌሎችም ዘርፎች ተጠናክሮ እንዲቀጥል 
የሚረዳ ውይይት መካሄዱን ገልጸዋል። 

በተጨማሪም የፈረንሳይ የአውሮፓ እና የውጭ 
ጉዳይ ሚኒስትር ካትሪን ኮሎንና እና ከጀርመን 
የፌዴራል የውጭ ጉዳይ ሚኒስትር አናሌና 
ባየርቦክ በኢትዮጵያ የተሳካ ቆይታ ማድረጋቸውን 
አስታውቀዋል። 

ውጭ ጉዳይ ሚኒስትሮቹ ከሰላም ስምምነቱ በኋላ 
መሬት ላይ ያለውን ጉዳይ ለመረዳትም ሆነ ለመርዳት 
ከመጡ በኋላ ኢትዮጵያ ከአውሮፓ ህብረት ጋር ጭምር 
ያላትን ግንኙነት የሚያጠናክሩ ውይይቶች ተደርገዋል 
ሲሉ ተናግረዋል።   

በሌላ በኩል የሰባት አገራት አምባሳደሮች የሹመት 
ደብዳቤያቸውን ለኢፌዴሪ ፕሬዚዳንት ሳህለወርቅ 
ዘውዴ ማቅረባቸውን የገለጹት አምባሳደር መለስ፤ 
የእንግሊዝ፣ የሮማኒያ፣ የቼክ ሪፐብሊክ የዚምባቡዌ፣ 
የአልጀሪያ፣ የጊኒና የጊኒ ቢሳው አምባሳደሮችም 
ለሰላም ስምምነቱ ተግባራዊነት አገሮቻቸው 
ድጋፍ እንደሚያደርጉ መግለጻቸውን ቃል አቀባዩ 
አስታውቀዋል። 

ኢትዮጵያ አካታች...

ዶክተር ጀማል መሀመድ ዶክተር ዳዊት አሶዬ

ትዝታችንና ታሪካችን 
ከኋላ ይከተሉናል

የቅዳሜ መጽሄት

ግዙፉ የአዲስ 
አፍሪካ ዓለም 

አቀፍ ኢግዚቢሽንና 
ኮንቬንሽን ማዕከል

የጎደለው ምንድን ነው?

«ኢትዮ-ኢንጂነሪግ ግሩፕ ኪሳራ ውስጥ ነበር፤ አሁን 
ለመጀመሪያ ጊዜ ከኪሳራ ወጥቶ እንደግሩፕ አትራፊ ሆኗል»

ገጽ

6- አምባሳደር ምስጋኑ አረጋ

ዛሬን በዳዴ … 
ነገን በሩጫ

ተስፋ አለምላሚው 
መድህን

ወቅታዊ እና ቃለ ምልልሶች

አልማዝ አያሌው 

ፎ
ቶ

 ገ
ባቦ

 ገ
ብ

ሬ

አምባሳደር ምስጋኑ፣ በትምህርት ዝግጅት በዓለም 
አቀፍ ግንኙነት የመጀመሪያ እና ሁለተኛ ዲግሪያቸውን 
ሰርተዋል። በሠላምና ደህንነት መስኩም ተምረዋል። 
በአገር ውስጥና በውጪ አገራትም በርካታ ኮርሶችን 
ወስደዋል። ለዛሬው የዘመን እንግዳ አድርገን የመረጥናቸው 
አምባሳደር ምስጋኑ፣ ስለራሳቸው ለመናገር በጣም ቁጥብ 
ናቸው። ስለዚህ ከብዙ በጥቂቱ ስለእሳቸው፣ ሰፊውን 
ደግሞ ስለመሩት ተቋም (ኢትዮ ኢንጂነሪንግ  ግሩፕ) 
ያደረግነውን ቆይታ እንደሚከተለው አቅርበነዋል። 

አዲስ ዘመን፡- ቀደም ሲል ‹‹ሜቴክ›› ተብሎ 
ይታወቅ የነበረው ተቋም በአሁኑ ወቅት ወደ ኢትዮ 
ኢንጂነሪንግ ግሩፕ መለወጡ ይታወቃል። የዚህ 
ተቋም ዓላማና ተልዕኮ ምንድነው?

አምባሳደር ምስጋኑ፡-  ሜቴክን መንግስት 
በዋናነት  ሲያደራጀው  ለአገር ልማትና ዕድገት ቁልፍ 
ተቋም እንዲሆን በማሰብ፤ ለአገር ልማት የሚያግዙ 
በጣም ትላልቅ ተቋማቶችን በውስጡ ይዞ ነው። ዓላማው  
ከጅምሩም እጅግ አስፈላጊና ጠቃሚ  ነበር። ስለዚህ 
ከመጀመሪያውም በአስፈላጊነቱ ላይ ምንም የሚነሳ ነገር  
የለም። ነገር ግን ተቋማት ሲደራጁ ግልጽ የሆነ የአሰራር 
ስርዓቶች ተዘርግተውለት እና ተጠያቂነትን አስፍኖ 
መስራት ያስፈልጋል። ተቋማትን ሰው ተኮር ሳይሆን 
ስርዓት ተኮር አድርጎ መምራትን  ይጠይቃል።  የአሰራር  
ስርዓቶች  በበቂ ሁኔታ ባልተደራጁበትና ባልተዘረጉበት  
ሁኔታ  ተቋማት ሲቋቋሙ  ለተለያዩ ብልሹ  አሰራሮች 
የተጋለጡ ይሆናሉ። ሜቴክም ተቋም በወቅቱ የገጠመው 
ይሄው ነው።

ዓላማው የአገራችንን ልማት እንዲያግዝ፤ 
የጀመርናቸውን  ትልልቅ የልማት ስራዎችን በአገር 
ውስጥ አቅም  ለመስራት ነው።  በተለይ ትልልቅ ሜጋ 
ፕሮጀክቶችን በራስ አቅም ለመገንባት የሚያስችል አቅም 
ለመፍጠር ታስቦ ነው የተጀመረው።  ሆኖም ግን ያንን 
አቅም በሚገባ ገንብተን የተለያዩ የአሰራር ስርዓቶችን 
ዘርግተን ባለመሄዳችን  ስራዎች በተለያየ መልኩ ለችግር  
ተዳርገው ነበር።

ተቋሙ  ከጅምሩ የተቋቋመበት  ዓላማ  አገርን  
አንዲያግዝ ነበር።  አሁንም  ያንኑ  ዓላማ ይዞ ነው 
የቀጠለው። ከዓላማ አንጻር ለውጥ የለውም።  የበለጠ  
ትኩረት እንዲያደርግ የአሰራር ስርዓቶችን እንዲዘረጋ፤ የህግ 
ስርዓቶችን  እንዲዘረጋ ነው በአዲስ መልክ የተደራጀው። 
በተሻለ ደረጃ በአቅሙ ልክ  ጭምር መስራት ማከናወን 
በሚችለው ስራ ላይ እንዲሰማራ ነው የተደረገው። በተለይ 
የተቋማት ስራዎችን  ወስዶ ከሚሰራ ይልቅ በራሱ አቅም 
ሊሰራቸው በሚችለው ስራ ላይ ትኩረት አድርጎ እንዲሰራ፤ 
ፕሮጀክቶች ላይ እንዲያተኩር ሳይሆን በውስጥ የማምረት 
ስራ ላይ  እንዲያተኩር፣ የያዛቸውን ኢንዱስትሪዎች ይዞ 
ወደ ማኑፋክቸሪንግ  ስራው  እንዲገባ ነው የተደረገው።

 የማኑፋክቸሪንግ ስራው ጥቃቅን  የሆኑ 
የማኑፋክቸሪንግ ስራ ሳይሆን  ለአገር ልማት እጅግ አጋዥ 
የሆኑ፣ ከፍተኛ የውጪ  ምንዛሬ ወጥቶባቸው ከአገር 
ውጪ የሚመጡ  የኢንዱስትሪ ምርቶችን፣ ማሽነሪዎችን፣ 

 - አምባሳደር ምስጋኑ አረጋ 

በብረት፣  በፓወር፣ በአውቶሞቲቭ ዘርፉ፣  በግብርና  
ማሽነሪ፣   በኤሌክትሪክ  ዋየርና ኬብል እንዲሁም በሶላር 
ዘርፍ በተለይ በአገር ውስጥ ማምረት የምንችላቸውና 
ከፍተኛ ወጪ አምጥተን ወደአገር ውስጥ የምናስገባቸው 
ምርቶችን ለመተካት  በሚያስችል መልኩ  ሪፎርም 
እያደረግን ነው። ዓላማውም ይሄው ነው። ከነበረው 
አሰራር ወጥቶ  አሁን  በተለይ ለልማቱ እጅግ አጋዥ የሆኑ  
የኢንዱስትሪ ግብዓቶችን፣ ምርቶችን ማምረት  በውስጥ 
አቅም ላይ አተኩሮ እንዲሠራ  ነው።  

በፊት  የሚታወቀው ከሜጋ ፕሮጀክቶች ጋር ተያይዞ 
ነው።  ህዳሴ  ግድብ፣  ያዩ  ማዳበሪያ  ፋብሪካ፣  ስኳር፣  
እንዲሁም ኤሌክትሪክ  ማመንጫ  ፕሮጀክቶች ጋር 
ተያይዞ ነበር።  አሁን ያደረግነው ከፕሮጀክቶች ወጥተን  
ኢንዱስትሪዎቹን ሪፎርም በማድረግ፣ ወደ ስራ  እንዲገቡና 
ምርት እንዲያመርቱ፣ ማኑፋክቸሪንግ ምርቶችን በማምረት  
ላይ  እንዲያተኩር ነው፤ ለውጡም ይህ ነው። 

 በዚህ ዘርፍ የአገራችንን ልማት ሊያግዙ የሚችሉ፤   
ለምሳሌ፣  አቃቂን ብንወስድ ትልልቅ ማሽነሪዎችን 
በማምረት፣ ቢሾፍቱ አውቶሞቲቪን ብንወስድ ትልቅ 
የከተማ አውቶብሶችን፣ ፒካፖችን፣ የጭነት መኪናዎችን 
ለማምረት  የሚያስችለው  አደረጃጀት ውስጥ ገብቶ 
እንዲሰራ ሪፎርም እያደረግን ነው። አዳማ የግብርና  
ማሽነሪ  ትራክተሮችን መገጣጠም፣ ዘመናዊ ትራክተሮችን  
ለግብርና ስራ  የሚውሉ የአገሪቱን የግብርና ትራክተር 
ፍላጎት  ሊያሟላ በሚችል መልኩ፤ እንዲሁም ማረሻዎች፣ 
መከስከሻዎች፣ ኮምባይነሮችንና ፓምፖችን ጭምር 
መገጣጠምና  ማምረት  እንዲችሉ የማድረግ ስራ ነው  
አሁን   እየተሰራ ያለው። 

ቀደም ሲል ግዙፍ ፕሮጀክቶች ላይ ያነጣጠረ  ሲሆን 
አሁን ግን  ለኢንዱስትሪዎች ትኩረት የሰጠ  ነው።  ከውጪ 
የሚገቡ ምርቶችን በአገር ውስጥ መተካት፣ ከፍተኛ 
የውጪ ምንዛሬ የሚያስወጡ ማሽንና ማሽን ነክ የሆኑ  
የኢንዱስትሪ ምርቶች በቀላሉ አገር ውስጥ በማምረት  ላይ 
ትኩረት እንዲሰጥ ተደርጓል።  

 አዲስ ዘመን፡- ተቋሙ ቀደም ሲል  የኤሌክትሪክ  
ትራንስፎርመር  ያመርት ነበር፤ ከጥራቱ ጋር ተያይዞ 
ይነሳ የነበረ ቅሬታ  እንዳለ ሆኖ። አሁን እሱን አርሞ  
የአገር ውስጥ ትራንስፎርመር እጥረትን በማቃለል 
ረገድ በምን ደረጃ ላይ  ነው?

 አምባሳደር ምስጋኑ፡- አንዱ ሪፎርም 
የምናደርገውና ያደረግነውም የፓወር  ዘርፉን ነው።  
የፓወር ዘርፉ ከፍተኛ የሆነ የውጪ ምንዛሬ  ወጥቶበት 
የሚገቡ  ምርቶችን የሚያመርት  በመሆኑ ከፍተኛ ትኩረት 
ሰጥተን እየሰራን ነው።  በዋናነት  የትራንስፎርመሩን ደረጃ 
የማሳደግና የኢትዮጵያ ኤሌክትሪክ ኃይል የሚያወጣቸውን 
ደረጃ  የሚያሟላ  እንዲሆን  እየሰራን ነው። አሁን 
በደረጃው (በእስታንዳርዱ)  መሰረት እያመረትን ነው።

ከዚህ ቀደም የነበሩት ምርቶች  የጥራት ደረጃቸው 
ሳይረጋገጥ  በግል ዘርፉ  እንዲመረቱ የተደረጉትን  
ምርቶች የሜቴክ አርማ ብቻ እየተለጠፈባቸው ይሰራጩ 
ነበር።  አሁን ግን ራሳችን እናመርታለን እንጂ በሌሎች  

አስመርተን አንረከብም።   ይህ ማለት  የኢትዮጵያ 
ኤሌክትሪክ  ኃይል አገልግሎት  ያወጣቸውን የኢትዮጵያን 
ብቻ ሳይሆን ዓለም አቀፍ  ስታንዳርዶች አሉ። አንደኛ  
ዓለም አቀፍ መስፈርቶች በሚያሟላ መልኩ፤  ሁለተኛ 
የኢትዮጵያ ደረጃዎች ኤጀንሲ  ባረጋገጠው  መልኩ 
የሲስተም፣ የጥራትና  የምርት  ሰርተፍኬሽን ባሟላ መልኩ   
እንዲመረቱ  ይደረጋል። በሌላ መልኩ  ጥራት የሌለው 
ምርት አቅርበን የአገሪቱ ኢኮኖሚ  እንዳይጎዳ፤ የፓወር 
ዘርፉ አገልግሎት እንዳይደናቀፍ  በዚህ ደረጃ  መሰራት 
አለበት ብለን እየሰራን ነው። 

ለአገር ውስጥ ብቻም ሳይሆን  ለውጪ ጎረቤት 
አገሮችም የትራንስፎርመር  ምርት ማቅረብ በምንችልበት 
ደረጃ እየተሰራና ምርቶች እንዲመረቱ  እየተደረገ ነው። 
አሁን ትልቅ ፍላጎት አለ። ትልቅ  በጣም ከፍ ያለ የውጪ 
ምንዛሬ  የምናወጣበት ዘርፍ ስለሆነ  በተለይ አገራችን  
ትራንስፎርመር ከውጪ  እንዲመጣ ማድረግ ከፍተኛ የሆነ  
የውጪ ምንዛሬ  ስለሚጠይቅ ይህንን ኢንዱስትሪ ማስፋት 
ልማቱን ማገዘ ነው  ብለን  እናምናለን። 

 በፓወር  ዘርፍ አንዱ እያስፋፋን ያለነው የኬብልና 
የዋየር ፋብሪካ ነው። ይሄንን  የማስፋፋትና  የበለጠ 
አቅም ከፍ  አድርገን ለአገሪቱ የሚያስፈልጉ  የኤሌክትሪክ  
ገመዶችን   በዝቅተኛ፣ በመካከለኛ እና በከፍተኛ ቮልቴጅ  
ደረጃ ለማምረት በሚያስችል መልኩ እየሰራን ነው። 
ይሄንንም  ሪፎርም እያደረግን ነው። 

 ሌላው ደግሞ ኮምፓክት ሰብስቴሽን የምንላቸው 
ከትራንስፎርመር ውጪ  የምናመርታቸው ስራዎችንም 
ደረጃቸውን የማሳደግ እና ምርቶቻችን የሲስተም፣ 
የምርትና የጥራት ሰርተፍኬሽን አልፈው በአገሪቱ የኃይል  
ሴክተር ላይ ደረጃቸውን ጠብቀው እንዲወጡ ሰርቲፋይድ 
የሆኑ ምርቶች  (የአይኤስኦ) ሰርተፍኬት እንዲያሟሉ  
ጥረት እየተደረገ ነው ያለው።  ከዚህ በፊት በጥራት 
የሚነሱ  ችግሮች ሁሉ መቆም አለባቸው። እኛ የመንግስት 
ተቋም ነን። ስለዚህ ልማቱን የሚያግዙ ስራዎችን ወደ 
ኢኮኖሚው ማስገባት አለብን። የኢኮኖሚ  ሸክም የሚሆኑ 
እንደገና ሌላ ወጪ የሚያስወጡ ፕሮዳክቶችን  ፈጽሞ 
አይገቡም። ይህንን  የተቋማችን  መርህ አድርገነዋል።  
የተቋማችን ሞቶ   ‹‹ርካሽ እጅግ ውድ ነው››   የሚል ነው።

አሁን  ሰርቲፋይድ  ያልሆነና ጥራትን ያላሟላ ምርት  

ከዚህ ተቋም አይወጣም። በእርግጥ አሁን ገና ጅምር ላይ 
ነን። በገበያው  ላይ ደግሞ  ብዙ ፍላጎት አለ።  ይሄንን  
ማሟላት በማንችልበት ደረጃ  ራሳችንን ልናስተዋውቅ  
ስለማንችል  የምናመርተውን ብቻ ነው ይዘን እየሄድን ነው 
ያለነው። 

በኤሌክትሪክ ዘርፍ ሰፊ የሆኑ የለውጥ ስራዎች 
እየሰራን ነው። በዋናነት መጠቀስ የሚገባው  የሶላር  
ፋብሪካ ነው። የሶላር ፋብሪካው ሪፎርም አድርገን በአዲስ 
መልክ  በሽርክና  ምርት ማምረት እንዲችል እየሰራን ነው:: 
ከዚህ በፊት የ20 ሜጋ ዋትና የ80 ሜጋ ዋት የሚያመርቱ  
ማሽነሪዎች  ተክለን ነበር፤ እነሱን ፋብሪካው አምርቶ  
ለገበያ የሚያቀርብበት ሁኔታ አልነበረም። በቅርብ ጊዜ 
ውስጥ 500 ሜጋ ዋት  ሲያልፍም 800 እና ከዛም በላይ  
ሜጋ ዋት  ማምረት የሚችል  ኩባንያ ከአሜሪካኖች ጋር  
የሽርክና ስምምነት አድርገን ወደ ስራ እየገባን ነው።  
በፓወር በኩል በሶላር ዘርፍም አንድ ውጤታማ  የሆነ 
ኤክስፖርትን ታሳቢ ያደረገ ምርቶች ለማውጣት እየሰተራ 
ነው። አንዱ   ሪፎርም እያደረግን ያለነው የፓወር ዘርፉን  
ሲሆን በትኩረት እየሰራንበት ነው።

አዲስ ዘመን፡- በተባለው የጥራት ደረጃ 
ትራንስፎርመር እያመረታችሁ ትሸጣላችሁ? 
የማምረት አቅማችሁስ?

 አምባሳደር ምስጋኑ፤  አሁን በተጨባጭ   
አምርተን እያቀረብን አይደለም።  እንደሌላው ምርት ለግል 
ወይም ለተቋም  የምንሸጠው አይደለም።  ለኢትዮጵያ 
ኤሌክትሪክ ኃይል   ይህን  ያክል ምርት አለን ስንል 
እስታንዳርዱን ያረጋግጣል። ይሄ ከተጠናቀቀ  በእነሱ  
በኩል  ፈቃድ  ላገኘው አካል ነው  የምናቀርበው። 
በራሳችን ገበያ አውጥተን  አንሸጥም። አንድ ተቋም መጥቶ 
ትራንስፎርመር እፈልጋለሁ ቢልም አንሸጥለትም።

አሁን ይሄን ያክል  እናመርታለን ማለት አልችልም።  
ምክንያቱም  ከዚህ ቀደም ተሰርተው ደረጃውን ያላሟሉትን  
ትራንስፎርመሮች ነው እያሻሻልን  ያለነው።  አዲስ 
ግብዓት አስገብተን ሳይሆን በፊት የነበሩትን የተበላሹትን  
የማስተካከል ስራ ነው። ከኢትዮጵያ ኤሌክትሪክ ሀይል 
የገባናቸው  ውሎች አሉ፣ እነሱን እየጨረስን ነው። 

 የተቋሙን ኃላፊዎች፣ ስታንዳርዶችን፣ መመሪያዎችን 
በአጠቃላይ በርካታ ነገሮችን ቀያይረናል።  አሁን ገና ጅምር 

‹‹ ኢትዮ-ኢንጂነሪግ ግሩፕ ኪሳራ ውስጥ  ነበር፤ አሁን ለመጀመሪያ  ጊዜ  
ከኪሳራ ወጥቶ እንደግሩፕ አትራፊ ሆኗል››

ለረጅም ዓመታት በመንግስት የተለያዩ የሥራ ኃላፊነቶች ሲሰሩ ቆይተዋል። በአዲስ አበባ 

ከተማ  አስተዳደር በባለአደራነት ምክትል ከንቲባ ሆነው ከተማዋን የመምራት ኃላፊነታቸውን  

ተወጥተዋል። በውጪ ጉዳይ ሚኒስቴር  በዲፕሎማትነት፣ በአምባሳደርነት ለስምንት ዓመታት 

ሰርተዋል። በተባበሩት አረብ ኤምሬት፣ በኳታር  የኢትዮጵያ ባለሙሉ ስልጣን አምባሳደርና ልዩ 

መልዕክተኛ ሆነው አገልግለዋል።

በጠቅላይ ሚኒስትር ጽህፈት ቤት ኃላፊ ሆነው ሰርተዋል። በሠራተኛና ማህበራዊ ጉዳይ 

ሚኒስቴር ሚኒስትር ዴኤታ፣  በንግድና ኢንዱስትሪ ሚኒስቴር ሚንስትር ዴኤታ ሆነው አገልግለዋል። 

ይህንን ቃለመጠይቅ እስካደረግንበት  ዕለት የኢትዮ ኢንጂነሪንግ  ግሩፕ ዋና ሥራ አስፈጻሚ 

ሆነው በማገልገል ላይ  ነበሩ፤ (በቃለ ምልልሱ የሚነሱ ነጥቦችም በዚሁ ኃላፊነታቸው ላይ እያሉ 

የሰጡት መሆኑን ልብ ይሏል)።  ሰሞኑን ደግሞ የውጪ ጉዳይ ሚኒስቴር  ሚኒስትር ዴኤታ ሆነው 

ተሹመዋል- አምባሳደር ምስጋኑ አረጋ ሞኧች። በተለያዩ የበጎ አድራጎት ስራ ላይም ይታወቃሉ።

የዘመን እንግዳ 
ወቅታዊ እና ቃለ ምልልሶች

ላይ  በመሆናችን  ይህን ያክል ነው ምርታችን  ለማለት 
አይቻልም።  

አዲስ  ዘመን፡- ቀደም ሲል በነበረው ተቋም 
ላይ ይነሳ የነበረው ወቀሳ ብልሹ አሰራር የሰፈነበት፤ 
በህግና በመመሪያ ስራ የማይሰራበት የሚል 
እንደነበር ይታወሳል። አሁን ይሄንን ችግር በሚፈታ 
መልኩ ተደራጅቷል ማለት ይቻላል? 

አምባሳደር ምስጋኑ፡- ቀደም ሲል ተቋሙ ላይ 
የነበረው ችግር ከላይ የጠቃቀስኳቸው ነበሩ። ስለዚህም 
መንግስት ይሄንን ተረድቶ ነው ስሙን ከመቀየር ጀምሮ 
የሄደው። በአደረጃጀት ፕሮጀክቶች ተኮር ከማድረግ ይልቅ 
ኢንዱስትሪ ተኮር በማድረግ በማኑፋክቸሪንግ ላይ ለውጥ 
እንዲያመጣ ተደርጎ ተደራጅቷል። ይህ ሲደረግ በርካታ 
ህጎች፣ መመሪያዎች፣ ደንቦችና  አሰራሮች  ከ20 በላይ 
እንዲወጡ ተደርጓል። እነዚህ በፊት ያልነበሩ ናቸው። ከዛ 
በፊት የነበረው የግለሰብ ውሳኔ ነው።  

ተቋም ሲገነባ መጀመሪያ የአሰራር ስርዓት ያስፈልጋል። 
ይሄንን ዘርግቶ ካልተኬደ በስተቀር  ለብልሹ አሰራር 
ያጋልጣልና  ይህ ተቋም  የነበረው የግዢ  ስርዓት  የሃብት 
አስተዳደሩ  ለዚህ ያጋለጠው የአሰራር ስርዓት አለመኖር 
ነው። አሁን ትልቁ ስራችን ተቋሙ በአዲስ ከተቋቋመ   
በኋላ   በርካታ  መመሪያዎችንና የግዢ ስርዓቶችና  
አሰራሮችን  መዘርጋት አሁን በአብዛኛው ተጠናቋል።  
በዋናነት ተቋማት  ውስጥ  ክትትልና ቁጥጥር ያስፈልጋል። 

ይሄ ተቋም ቦርድ አለው፤  የስራ አመራር አለው። 
ቦርዱ በሚሰጠው አቅጣጫ ተከትሎ   የሂሳብ ኦዲት፣ 
የሂሳብ ምርመራዎች እንዲደረጉ ትክክለኛ የሂሳብ አሰራር 
እንዲዘረጋ፣ ቁጥጥርና ክትትል እንዲኖረው ተደርጎ 
ነው የተዘረጋው።  በዚሁ መሰረት  ክትትልና ቁጥጥር 
ይደረጋል። አመራር ይሰጣል።  አሁን  በሁሉም መልኩ 
ሪፎርሙ ጥሩ  መስመር ውስጥ እየገባ ነው። ውጤታማ 
ይሆናል ብለን እናምናለን። እኛም ለዚህ ተግተን እየሰራን  
ነው።

አዲስ ዘመን፡- የማኑፋክቸሪንግ ዘርፉን 
ለማሳደግ አሁን ምን የተለየ ጥረት እየተደረገ ነው?

አምባሳደር ምስጋኑ፡- በማኑፋክቸሪንግ ዘርፍ 
አብዛኛውን የያዝናቸው ፋብሪካዎች የቆዩና ረጅም 
እድሜ ያስቆጠሩ ናቸው። እነዚህን ማሻሻልና ተወዳዳሪ  
ኢንዱስትሪዎች ማድረግ ያስፈልጋል።  የዛሬ  30 እና  40 
ዓመት የገባ  ማሽን ይዘን አሁን ወቅቱ የሚጠይቀውን   
ተወዳዳሪነት ማምጣት አይቻልም። ስለዚህ  
የኢንዱስትሪዎችን  አቅም ማሳደግ ይገባል።  በጣም ቁልፍ 
የሆኑ የልማት ምርቶችን የሚያመርቱ ኢንዱስትሪዎች  
ናቸው። በብረታ ብረት ዘርፍ፤ በኢንዱስትሪ ዘርፍ፣ 
በፓወር ዘርፍ፣ በግርብርና በአውቶሞቲቭ ዘርፍ  
አገራችን ከፍተኛ የውጪ  ምንዛሬ የምታወጣባቸው 
ዘርፎች ስለሆኑ  ኢንዱስትሪዎቹን   ማዘመን ይገባል። 
አንዱ ትኩረታችን የማሽን አቅማቸውን የቴክኖሎጂ 
አቅማቸውን ዘመናዊ ማድረግ ነው። የሰው ሀብት 
አመራር የኢንዱስትሪ አመራር ስርዓታቸውን ዘመናዊ 
ማድረግ ነው። የአመራር ስርዓታቸውን ማስተካከል ነው  
በትኩረትም እየሰራን ያለነው በዚህ ላይ ነው።

ኢንዱስትሪዎቹን የእውቀትና የቴክኖሎጂ ሽግግር 
በማድረግ  ምርታማነታቸው እንዲጨምር   ማስቻል 
ነው::  በተለይ  ለአገራችን ቁልፍ የሆኑ ምርቶችን  
እንዲያመርቱ የማድረግ  ስራ   ነው የሚሆነው ። እነዚህን 
ካላሻሻልናቸው በዛሬ የውድድር ምህዋር ውስጥ ገብተው 
ተጨባጭና ውጤታማ የሆነ ስራ ሊሰሩ አይችሉም። 
ስለዚህ አስፈላጊውን የሪፎርም ስራዎች በመስራት  
ለአገራችን ቁልፍ የሆኑና ከፍተኛ የሆነ የውጪ ምንዛሬ 
የሚያስገኙ ምርቶች  ለይተን  እሱ ላይ  እንድንገባ 
የማድረግ ስራ መስራት ያስፈልጋል።

እኛ የግል ዘርፉ በሚያመርተው ትናንሽ ነገሮች 
ላይ መግባት የለብንም።   ትልልቅ የውጪ  ምንዛሬ 
የሚጠይቁ ምርቶችን በማምረት  ለፕሮጀክቶች   ለአገር 
ልማት ሊያግዙ የሚችሉ  ትልልቅ ኢንዱስትሪያል 
ምርት በማውጣት ላይ ነው ትኩረታችን።  ከዚህ ቀደም 
ኢንዱስትሪዎቹ  የተሰማሩባቸውን ጥቃቅን ነገሮች 
በመተው ለልማት ቁልፍ የሆኑ  ምርቶችን በማውጣት 
ላይ አተኩረን ነው የምንሰራው።  

አዲስ ዘመን፡- ይሄን ከማድረግ አኳያ አሁን 
ለተቋሙ ተግዳሮት የሆነው ምንድነው?

አምባሳደር  ምስጋኑ፡- ይህን ተቋም በሚታሰበው 
ልክ ለመጠቀም ዓለም አቀፍ ትብብሮች ያስፈልጋሉ። 
ከዚህ በፊት  የተጀመሩ ዓለም አቀፍ ትብብሮች 
ሽርክናዎች እንዲሰፉ፤ አዳዲሶቹ እንዲመጡ በማድረግ  
ኢንዱስትሪዎቻችን  ከውጪዎቹ ጋር  ግንኙነት ፈጥረው 

አቅም እንዲያገኙ የማድረግና የማሳደግ ስራ እየሰራን 
ነው።  በተለይ ዘመናዊ የሆነ  የእርሻ ማሽነሪ ኢትዮጵያ 
ውስጥ እንዲከፈት ትልቅ ስራ ተጀምሯል።  ይህ ፋብሪካ 
በዓመት እስከ 10ሺ  ትራክተሮች ማምረት  የሚችል 
ፋብሪካ ነው። ከዋይቲዎ ጋር  ብራንድ የሆነ ለአገራችን 
ከረጅም ጊዜ ጀምሮ ሲሰራጭ የነበረ  ፋብሪካ ነው። 
እዚሁ ተክለን ለአፍሪካ ጭምር ትራክተር፤ የግብርና 
ማሽነሪዎች ማቅረብ የምንችልበት  ይሆናል። ይሄ 
በአጭር ጊዜ ወደስራ ይገባል ብለን እናስባለን፤ ሞጆ 
ላይ ስራው ይጀምራል፤ አሁን የቅድመ ዝግጅት ስራውን 
አጠናቀናል።  አንዱ  ትልቁ ትብብር ብለን የምንወስደው 
ይሄ ነው።

በኢትዮጵያ  እርሻን  ዘመናዊ ማድረግ ከማሽነሪ 
ውጪ የሚታሰብ አይደለም ማሽነሪውን ደግሞ እዚሁ 
ማምረትና ማቅረብ አለብን። ያለቀ ትራክተር  አምጥተን 
መሸጥ ብቻ ሳይሆን  እዚሁ  ደረጃውን በጠበቀ መልኩ  
በማምረት አለፍ ሲልም  አንዳንድ  የማሽነሪ ክፍሉን 
እዚሁ ፋብርኬት ለማድረግ  እንድንችል  የፋብርኬሽን  
አቅማችንን ከፍ በማድረግ በሂደት  በኢትዮጵያ  የተመረተ  
ትራክተር  ወደሚባል  የምንገባበትን መሰረት እየጣልን 
ነው። በዋናነት  ታሳቢ የምናደርገው  ኢትዮጵያን ገበያ 
ብቻ  ሳይሆን  የአፍሪካን ገበያ  ጭምር አስበን  እየሰራን 
ነው።

ጎን ለጎንም የፓምፕ ፋብሪካ፣  የፓምፕ  
መገጣጠሚያ ፋብሪካ ለመስራት ከጣሊያን  ኩባንያ 
ጋር  ሥምምነት  ጨርሰናል።  ይሄም አንዱ ለግብርናው 
ትራክተር ማምረት ብቻ ሳይሆን  ውሃ ተኮር  ለሆነው 
ግብርና ልማቱን ለማገዝ የሚያስችል የልማት ስትራቴጂ  
ጋር እንዲሄድ እየሰራን ነው።

ሌላው የሶላር ፋብሪካው ነው። ይሄም በቢሊየን 
የሚቆጠር ኢንቨስትመንት የሚጠይቅ ነው። ይሄንንም  
እያስፋፋን  ስለሆነ ሰንዳፋ አካባቢ ያለውም በቅርብ ጊዜ  
ስራ ይጀምራል። አሁን  ‹‹አብግሬድ›› የማድረጉን ስራ  
በሽርክና እየሰራን ነው። 

እንዲሁም የኮንስትራክሽ  ማሽነሪ መገጣጠም ስራ 
ሌላው  ነው። በተለይ  የኮንስትራክሽን ስራውን ማገዝ 
የሚችሉ የፍሬም ወርክ ፋብሪካ ከጣሊያን አገር ኩባንያ 
ጋር ጨርሰናል።  ዓለምአቀፍ  ትብብር  በማድረግ  
ጭምር  እየሰራን ነው።

በኦቶሞቲቭ  ኢንዱስትሪው  ተጨማሪ  ዩቶንግ ባስ 
ጋር የነበረን ትብብር  እያሰፋንና  ከሌሎች ኦቶሞቲቭ 
ኢንዱስትሪዎች ጋር ትብብር እየጀመርን ነው። እነዚህ 
የሚሰፉ ናቸው፤ ከተለያዩ  ኦቶሞቲቭ ኢንዱስትሪዎች 
ጋር  ተጨማሪ ትብብር ለማድረግ እየሰራን ነው። በዋናነት  
ትልቁ ትኩረት  የቴክኖሎጂ  ሽግግርና ዘመናዊ  አመራረት  
ስልታቸውን በማምጣት ኢንዱስትሪዎቻችን ወደተሻለ  
ምርት  ማምረት  እንዲገቡ የማድረግ ስራ ነው። እዚህ 

ላይ በተለይ ዓለም አቀፍ ትብብሩ የኢንዱስትሪዎቻችን 
አቅም  ዘመናዊ በማድረግ ፣ ቴክኖሎጂ  አቅማቸውን   
በማሳደግ፤  የገበያ ትስስር  በመፍጠር ፣ጥራት ያላቸው 
ምርቶችን በማምረት በኩል  ትልቅ አቅም የሚፈጥር 
ነው።

በዓለም ላይ ስመጥር (ብራንድ) የሆኑ፣ በምርት  
አቅማቸው ውጤታማ የሆኑትን  መርጠን ነው እየሰራን 
ያለው። እንደከዚህ ቀደሙ ሽያጭ ላይ አላተኮርንም። 
ያለቁ ምርቶችን እያመጣን ለገበያ አናቀርብም።  ቢያንስ 
ቢያንስ  በከፊል ያለቁ ምርቶችን አምጥተን እዚሁ  
ገጣጥመን  እናወጣለን።  በዋናነት ግን   ሙሉ ለሙሉ 
ተበታትነው  መጥተው  የተወሰኑ  ክፍሎችንም  በአገር 
ውስጥ ማምረት በሚያስችለን  መልኩ ነው ፋብሪካዎችን  
ወደ ስራ እያስገባን ነው። ሆኖም ፋብሪካዎቹ  ረጅም 
ዕድሜ ያስቆጠሩና የማምረት አቅማቸው ደካማ በመሆኑ 
እነዚህን  የማሳደግ ስራ ትኩረት የምንሰጣቸው ናቸው። 

የቴክኖሎጂ አቅም  ሌላው ተግዳሮት ነው።  
እንዲሁም  ግብዓት  የምንጠቀመው ሙሉ ለሙሉ 
ያለቀላቸው (ኮምፕሊት ኖክዳውን  ፎርማት) በመሆኑ  
የውጪ ምንዛሬ  ያስፈልገናል።  የውጪ ምንዛሬ  
አምጥተን ገጣጥመን ለገበያ ማቅረብ ስላለብን  የውጪ  
ምንዛሬ ሌላው ተግዳሮት  ነው።

ይሄንን ለመቅረፍ  የተለያዩ ዘዴዎችን እየተጠቀምን  
ነው። አንዱ  በዝቅተኛ  ወለድ ከውጪ ኩባንያዎች 
ጋር ተደራድረን  ምርት ማግኘት የምንችልበትን ሁኔታ 
ብሄራዊ ባንክም ድጋፍ እያደረገልን ነው። በዚህ ሞዴል  
ውስጥ እንገባለን ብለን እንቅስቃሴ ጀምረናል። ምክንያቱም 
የዶላር ምደባ አላገኘንም ብለን ኢንዱስትሪዎችን ማቆም 
ስለማንችል፤ ከዓለም አቀፍ ድርጅቶች ጋር ተባብረን 
ያልተቆራረጠ የግብዓት አቅርቦት ብድር ከሚፈፅሙ 
ተቋማት (ሰፕላይ ክሬዲት) ገብተን ፋብሪካዎቹ መስራት 
እንዲችሉ  የማድረግ ስትራተጂ እየተከተልን ነው። 
ይህ ቶሎ ከተጠናቀቀ ውጤታማ መንገድ ነው ብለን 
እንወስዳለን።

በዚህ ዘርፍ ሌላው ተግዳሮት  የምርት መጠናችንን 
ከፍ የሚያደርግ  የሰው ኃይል ማሰልጠን ነው።  ዘመናዊ 
ማድረግ፤ ምርቶቻችንንም  ዲጂታል በሆነ መልኩ 
ማምረት፣ የሰው ኃይሉም በዚያው መንገድ በቴክኖሎጂ  
የታገዘ  ማድረግን ይጠይቃል፤ ይሄም  ከፍተኛ ወጪን 
የሚጠይቅ ነው ትልቅ ተግዳሮትም ነው።  ማሰልጠን 
ማብቃት፣  አምራች የሆነ የሰው ኃይል የማብቃት ስራ 
እየሰራን ነው። ይህን አጠናክረን የምንቀጥለው ይሆናል:: 

አዲስ ዘመን፡- በደብረብርሃንና በሌሎች 
አካባቢዎችም  የተከማቹና ለጉዳት የተዳረጉ  የእርሻ 
መሳሪያዎች እና ሌሎች ምርቶችም   እንደነበሩ  
ይታወቃል። አሁን በምን  ሁኔታ ላይ ናቸው?

አምባሳደር ምስጋኑ፤  አብዛኛዎቹን  ሸጠናል፤ 

አንዱ እየሰራን ያለነው የማጽዳት ስራ ነው።  ግብዓት  
ከውጪም እያገኘን ስላልሆነ ያሉና የነበሩ በየቦታው 
ያልተሸጡ የተከማቹ ምርቶቻችንን  አሁን  እያደስን፣ 
አንዳንዱን አብግሬድ እያደረግን፣ ወደገበያ እያወጣን 
ነው። አብዛኛው ቦታ ያለው ምርት አሁን እያለቀ ነው።  
በሪፎርሙም በየአካባቢው ምን ሀብት አለን የሚለውን 
መቁጠር ነበር ስራችን።  በጣም ብዙ ሀብት  ስላለ ያንን 
ሀብት በየዘርፉ ለይቶ  መቁጠር፣ መመዝገብ እና ወደ 
ጥቅም  የሚውልበትን ስርአት መዘርጋት ነበር።  አንዱም  
የአሰራር ስርዓት እየዘረጋን ያለነው ያሉን ሃብቶች ምንነት፣ 
ማንነት፣ ማወቅ  ለምርታማነትና ለገበያ እንዲውሉ 
የማድረግ ስራ ነው ። 

ባለፉት ሁለት ዓመታት ዶላር አላገኘንም።  
ዶላር ሳናገኝ  እዚሁ ያለውን ሀብት በመጠቀም ብቻ  
ኢንዱስትሪዎቹ  ወደስራ እንዲገቡ ነው የተደረገው።   
ኢትዮ ኢንጂነሪግ ግሩፕ   ኪሳራ ውስጥ  ነበር።  አሁን 
ለመጀመሪያ  ጊዜ  ከኪሳራ ወጥቶ እንደግሩፕ አትራፊ 
ሆኗል። ለመጀመሪያ ጊዜ እስከ 60 ሚሊየን ብር 
ነው ያተረፍነው። ያለውን ሃብት መልሶ ለልማትና 
ለግብዓትነት  እንዲውል በማድረግ  ወደስራ  እየተገባ 
ነው። በዚህ ሁኔታ ከቀጠልን ትርፋማ  እንሆናለን። 
ፋብሪካዎቹ  በቀጣይ በታሰበው ልክ ማምረት ከቻሉ  
ትርፋማ ይሆናሉ። 

አዲስ ዘመን፡- በቀጣይ የኢትዮ ኢንጂነሪግ 
ግሩፕ የት ደርሶ እናየዋለን ብለው ያስባሉ?

አምባሳደር ምስጋኑ፡- ሰራተኛው  አሁን የተነቃቃ  
መስመር ውስጥ ገብቷል። ማትረፍ እንደሚቻል 
አይተናል። ስለዚህ ያሉንን ቁልፍ ኢንዱስትሪዎችን 
በማዘመን የኢትዮጵያን ዘመናዊ የማሽን ፍላጎት ሙሉ 
ለሙሉ ማሟላት ባንችል  በዋናነት አቅራቢ አምራች ሆነን 
የማኑፋክቸሪንግና የኢንዱስትሪ ዘርፉን ከፍተኛ የውጪ 
ምንዛሬ ወጪ የምናወጣበትን  በአገር ውስጥ  ምርት 
መተካት እንችላለን።

ሁለተኛ የማኑፋክቸሪንግ ዘርፉ መምራትና 
የቴክኖሎጂ ማዕከል መሆን አለብን። አዳዲስ ምርቶች 
ይዘን መውጣትና የምርምር ማዕክል መሆን አለብን። 
ለዚህ አገር ተስማሚ  የሆኑ  ምርቶች አምርተን ማውጣት  
የምንችልበት ደረጃ ላይ መድረስ አለብን ብለን እየሰራን 
ነው። መስራት እንደምንችል አይተናል፤ ዋናው ነገር  
የአመራር ስርዓቱን ማስተካከል ነው። የአመራር ስርዓቱን 
በህግ፣ በመመሪያ፣ በአሰራር፣ በቴክኖሎጂና በአመለካከት 
የተስተካከለ ቁመና ውስጥ ማስገባት ነው። በያዝነው 
መስመር ከቀጠልን  ትርፋማ እንሆናለን። 

አዲስ ዘመን፡-ስለሰጡን ማብራሪያ በጋዜጣው 
ዝግጅት ክፍል ስም ከልብ አመሰግናለሁ::

አምባሳደር ምስጋኑ፡- እኔም ስለሰጣችሁኝ እድል  
አመሰግናለሁ።

ዓለም አቀፍ ትብብሩ 
የኢንዱስትሪዎቻችን አቅም  

ዘመናዊ በማድረግ ፣ ቴክኖሎጂ  
አቅማቸውን   በማሳደግ፤  
የገበያ ትስስር  በመፍጠር 
፣ጥራት ያላቸው ምርቶችን 

በማምረት በኩል  ትልቅ አቅም 
የሚፈጥር ነው

ዓመት አዛውንት ናቸው:: ኑሯቸውን የሚገፉት በቀን 
ሥራ ማለትም በጭቃ አቡኪነትና ቤት ምረጋ ነው:: 
አንድ አጋጣሚ ግን ስራቸውን ሰርተው ጉሮሯቸውን 
እንዳይደፍኑበት አደረጋቸው:: በዚህም ቤታቸው 
እንዲውሉ ተገደዱ:: አጋጣሚው አፈሩን ረግጠው ወደ 
ጭቃ እየቀየሩ ባለበት ጊዜ የተከሰተ ነው:: እንደተለመደው 
አንድ ማለዳ ሥራቸውን ለማከናወን ከቤት ይወጣሉ:: ስራ 
ቦታቸው ላይ እንደደረሱም ልብሳቸውን ቀይረው ጭቃውን 
መርገጥ ይጀምራሉ፤  የሆነው ነገር ግን  ለማመን የሚከብድ 
ነበር:: እግራቸውን ክፉኛ የማያውቁት ነገር ሲወጋቸው 
ተሰማቸው:: ሆኖም የተለመደው ክስተት እንደነበር 
ተመለከቱ:: የወጋቸውን ነገር ሚስማር ነበርና ምንም 
አልተገረሙም:: ስለዚህም እዚያው ሚስማሩን ነቅለው ወደ 
ሥራቸው ተመለሱ:: 

በትኩሱም ወደ ሃኪም ቤት አልሄዱም:: ይህ ደግሞ 
እያደር ይጠዘጥዛቸው ጀመር፤ በወቅቱ በአፋጣኝ 
ወደ ህክምና መሄድ ሲገባቸው ባለመሄዳቸው 
ስቃያቸውን አበረታው:: ሁኔታውን ዘግይተው የተረዱት 
ቤተሰቦቻቸውም ወደ ህክምና ባይወስዷቸው ኖሮ ከዚህም 
የባሰ ሁኔታ ውስጥ ይወድቁ እንደነበር ያስታውሳሉ:: 
ምክንያቱም በሽታው ቲታነስ ሆኖ ተገኝቷል:: በዚህም 
ትናንት እንደልባቸው ይሮጡና ከራሳቸው አልፎ 
የቤተሰባቸውን ኑሮ የሚሞሉት አባወራ  እግራቸው ዛሬ 
መንቀሳቀስ ተስኖታል:: የሰው እርዳታንም ሽቷል:: ይህም 
ቢሆን ግን መኖራቸውን ያመሰግናሉ:: ምክንያቱም የጤና 
መድህናቸው መድህን ሆኖላቸዋል:: ከዚህ የበለጠውን 
አደጋ እንዳይጋፈጡት አድርጓቸዋል:: እንዴት ከተባለ 
ህመማቸው በቀላሉ የሚታከም አልነበረም:: ብዙ ወጪና 
እንክብካቤን ይፈልጋል:: በእርሳቸው አቅም  ደግሞ ይህ 
የማይታሰብ ነበር:: 

 የጤና መድህን አባል በመሆናቸው ነገሮች 
እንደቀለሉላቸው በወቅቱ አባቱን ወደ ህክምና የወሰዳቸው 
ልጅቸው ሙባረክ በሃሩ ይናገራል:: ‹‹ አባቴን ወደ ህክምና 
ስወስደው መክፈል አለመቻላችን ተረጋግጦ አባል የሆንበትን 
የማህበረሰብ ጤና መድህን መታወቂያ ካርዳችንን ብቻ 
ይዤ ነበር:: መጀመሪያ ይዤው የሄድኩትም ወደ ቡታጅራ 
ጤና ጣቢያ ነው:: ከጤና ጣቢያ ባሻገር ተጨማሪ ህክምና 
እንደሚያስፈልገው የህክምና ባለሙያዎች ገለጹልን ወደ 
ቡታጅራ ጠቅላላ ሆስፒታል ሪፈር አደረጉን:: እዛም ቀዶ 
ህክምና ክፍል ገብቶ ታከመ:: ህክምናው ገና ባያልቅም የቀዶ 
ህክምናን ጨምሮ የተለያዩ የህክምና አገልግሎት ወጪዎች 
ተሸፍነውልናል:: በሆስፒታሉ ከአንድ ወር በላይም አልጋ 
ይዘን ቆይተናል:: ነገር ግን የማህበረሰብ አቀፍ የጤና 
አገልግሎት አባል እና ተጠቃሚ በመሆናችን ምንም አይነት 
ገንዘብ ከኪሳችን አላወጣንም::››

 ሙባረክ አባቱ  የማህበረሰብ ጤና መድህን አባል 
ባይሆኑ ኖሮ ምን ሊሆኑ እንደሚችል ያሳስበዋልⵆ "ይሄ 
በጣም አስቸጋሪ ነው:: እኛ ዝቅተኛ ገቢ ያላቸው ተብለን 
መደበኛ መዋጮውን እንኳን አላዋጣንም:: ይሄ ሁሉ ወጪ 
በኛ አቅም የሚታሰብ አልነበረም" ይላል:: ይህ ታሪክ 
በኢትዮጵያ የጤና መድህን አገልግሎት ከተዘጋጀ መፅሄት 
ላይ ለማሳያነት የወሰድነው ይሁን እንጂ ከዚህ የባሱ 
ችግሮች ኖረውባቸው የተፈቱላቸው አያሌ የማህበረሰብ 
ክፍሎች እንዳሉ ይታመናል:: ምክንያቱም ድርጅቱ 
በአስር ዓመት የሥራ ጉዞው ምን ያህል ሰዎችን ተጠቃሚ 
እንዳደረገ ሲያብራራ ነበር:: ድርጅቱ ልክ እንደ አቶ በሃሩ 
ሳሃፊ ሁሉ በህመማቸው ወቅት እንደልብ ከፍለው መታከም 
የማይችሉ እና ገቢያቸው ከእለት ጉርሳቸው የማያልፍ 
ሰዎችን ታድጓል:: ህመማቸውን ዋጥ አድርገው ለመኖር 
የተገደዱትንም አይዟችሁ ብሏል:: 

በ2003/04 ዓ.ም በአራት ክልሎች በተመረጡ አስራ 
ሶስት ወረዳዎች የተጀመረው የጤና መድህን ስርአት 
የሙከራ ትግበራው ለሁለት ዓመታት ከተተገበር በኋላ 
ያስገኘው ውጤት ብዙዎችን የፈወሰ እንደነበር  የ10 
ዓመታት ጉዞውን ባስቃኘበት ወቅትና የማህበረሰብ አቀፍ 
የጤና መድህን ፕሮግራምን የሚመራ ብሔራዊ ምክር ቤት 

ተስፋ አለምላሚው መድህን
በለጥሻቸው ልዑልሰገድ

ይፋዊ የሥራ ማስጀመሪያ ዝግጅት በተከናወነበት ጊዜ ምክር 
ቤቱን የሚመሩት ምክትል ጠቅላይ ሚኒስትርና የውጪ 
ጉዳይ ሚኒስትሩ አቶ ደመቀ መኮንን ሲመሰክሩለት ነበር:: 

በዝግጅቱ ላይ እንደተናገሩትም፤ ምክር ቤቱ 
የማህበረሰብ አቀፍ የጤና መድህን ሽፋንን ወደ ሁሉን 
አቀፍ የጤና መድህን ሽፋን ለመለወጥና ሁሉንም ዜጎች 
የአገልግሎቱ ተጠቃሚ ለማድረግ የተቀመጠውን አቅጣጫ 
የሚደግፍ ነው:: እናም መንግስት የመድህን ፕሮግራሙ 
ፋይዳና በቀጣይ የሚጠይቀውን ትኩረት ታሳቢ በማድረግ 
የራሱ የማቋቋሚያ አዋጅ አውጥቶ አገራዊ ፕሮግራም 
እንዲሆን እየሰራ ይገኛል:: እንደአጠቃላይ ያለው አፈፃፀምም 
ጥሩ የሚባል ነው::  ሆኖም ኢትዮጵያ ካላት የሕዝብ ቁጥር 
አንፃር  አሁንም ብዙ ይቀራል፤ በ2030 ሁሉን አቀፍ የጤና 
መድህንን ተደራሽ ለማድረግ የተቀመጠውን እቅድ ከግብ 
ለማድረስ ከዚህም በላይ ተግቶ መስራትን ይጠይቃል:: 
በጤናው ዘርፍ የሚያስፈልገውን በቂ የሰው ኃይል 
ማፍራትና ማሟላት፣ የግብአትና መድሃኒት አቅርቦትን 
ማሻሻል፣ በተደረጉ ሪፎርሞች በጤና ኤክስቴንሽን 
ፕሮግራም የሰውን የጤና ንቃተ ህሊና ማሳደግ፤ ህብረተሰቡ 
ስለጤና መድህን ያለው ግንዛቤ ከፍ ማድረግን የመሳሰሉ 
ተግባራት አበረታች ውጤቶች የታየባቸው ቢሆንም በስፋት 
መከናወን ይኖርባቸዋል:: 

የጤና ሚኒስትሯ ዶክተር ሊያ ታደሰም ይህንን ሀሳብ 
ይጋራሉ::  እርሳቸው እንደሚሉትም፤ ይህ የማህበረሰብ 
ጤና መድህን ተግባራዊ መደረግ ቅድሚያ ትኩረት 
የሚሰጣቸው ህፃናትና እናቶችን ታድጓል:: ጤናቸው 
ተሻሽሎ በተላላፊ በሽታ እንዳይጠቁ ጭምር አግዟቸዋል:: 
ህመምና ሞታቸውንም ቀንሷል:: የአገሪቱን አማካይ የእድሜ 
ጣሪያ ሁሉ ከነበረበት 46 ዓመት ወደ 66 ዓመት ከፍ 
እንዲል አስችሏል::

 በ2014 ዓ.ም በተሰራው የጤና ካውንት ጥናት 
ውጤት ሪፖርት የአገራችንን የጤና ፋይናንስ የጤና ወጪ 
በአገር አቀፍ ደረጃ 32 በመቶ ከመንግስት፤ 34 በመቶ 
ከዓለም አቀፍ አጋር ድርጅቶች፤ 30 ነጥብ 5 በመቶ በጤና 
አገልግሎት ዜጎች ከኪሳቸው ከሚከፍሉት፤ 2 ነጥብ 5 
በመቶ ከኢንሹራንስ እንደሆነ ያሳያል ያሉት ሚኒስትሯ፤ 
ይህም የጤና አግልግሎት ሽፋናችን እየጨመረ ቢመጣ 
በተለይ በውጭ አጋር ድርጅቶች ድጋፍ ላይና በአገልግሎት 
ሰዓት ዜጎች ከኪሳቸው የሚከፍሉት ክፍያ ከፍተኛ በመሆኑ 
ይህንን ማስቀረት ላይ መስራት እንደሚገባም አመላክተዋል:: 

በሌላ በኩል በአገራችን በነፍስ ወከፍ የጤና ወጪ 
ከጊዜ ወደ ጊዜ እድገት እያሳየ እ.ኤ.አ በ1996 ከነበርንበት 4 
ነጥብ 5 የአሜሪካ ዶላር በ2012 በተደረገው ጥናት ወደ 36 

ነጥብ 37 ዶላር መድረሱን ያሳያል:: ይህ ከነበረበት ዝቅተኛ  
መጠን አንፃር ሲታይ  እድገት ያሳየ ቢሆንም የዓለም ጤና 
ድርጅት ዝቅተኛ ገቢ ያላቸው አገራት መሰረታዊ የጤና 
አገልግሎትን ለማሟላት ያስፈልጋቸዋል ብሎ ካስቀመጠው 
85 ዶላር የነፍስወከፍ ወጪ አንፃር አሁንም ዝቅተኛ ነው:: 
በመሆኑም የጤና ፋይናንስ ስርዓቱን ለማጎልበትም ሆነ 
ሁሉን አቀፍ የጤና ሽፋንን ለማረጋገጥ ከአገራችን ተጨባጭ 
ሁኔታ አንፃር የጤና አገልግሎትን ለሁሉም ዜጋ በፍትሀዊነት 
ለማዳረስ የጤና መድህን ስርዓት እጅግ ቁልፍ ነው ብለዋል::

የጤና መድህን ትግበራውን ወደ ሥራ ለማስገባት 
በርካታ እንቅፋቶች እንዳሉ የገለፁት ደግሞ የኢትዮጵያ 
የጤና መድህን አገልግሎት ዋና ዳይሬክተር ወይዘሮ 
ፍሬህይወት አበበ ናቸው:: ማህበረሰቡ ስለጤና መድህን 
የነበረው ግንዛቤ ዝቅተኛ ነበር፤ የሚከፈለውን መደበኛ 
ክፍያ ከከፈልኩ በኋላ ሳልታከም ብቀርስ የሚል ስጋት 
ነበራቸው:: አሁንም ቢሆን ይህ ችግር በተወሰነ መልኩ አለ:: 
ስለሆነም  ሊሰራበት እንደሚገባ ያሳስባሉ:: 

የጤና መድህን ትግበራው በገንዘብ  እጦት ምክንያት 
የህክምና አገልግሎት ሳያገኙ በየቤቱ ለተቀመጡ በርካታ 
የማህበረሰብ ክፍሎች የሚደርስ ነው:: ችግራቸውን የፈታና 
እፎይታን ያስገኘላቸው ነው:: እናቶች የቤተሰብ አባላቸው 
ህመም ቢገጥመው ለህክምና የትዳር አጋራቸውን እጅ 
ሳይጠብቁ የጤና መድህን መታወቂያቸውን ብቻ በመያዝ 
ወደ ጤና ተቋማት በመሄድ መፍትሄ የሚያገኙበትም ነው:: 
እናም ይህንን መልካም እድል መጠቀም ያስፈልጋል ባይም 
ናቸው:: 

ጤና መድህን ከአግልግሎት ጥራት አንፃር አሁንም 
ችግሮች ይስተዋሉበታል የሚሉት ዳይሬክተሯ፤ የመድሃኒት 
አቅርቦት እጥረትና ማህበረሰቡን ስጋት ውስጥ ሊከተው 
ይችላልና ሊታሰብበት እንደሚገባም ያነሳሉ::  መድህኑ 
ደግሞ ይህንን እፈታለሁ የሚል ነውና ተቃራኒ ሀሳቦች 
ያጋጥማሉ:: ስለሆነም እንደአገር ይህንን ታሳቢ አድርጎ 
መስራት እንደሚያስፈልግ በንግግራቸው አሳስበዋል:: 

መደበኛ ባልሆነ የስራ ዘርፍ ለተሰማሩ ዜጎች 
የሚተገበረው የማህበረሰብ አቀፍ የጤና መድህን ቋሚ ገቢ 
የሌላቸው እና ኑሯቸው ከእጅ ወደ አፍ የሆነ የማህበረሰብ 
ክፍሎችን ያጠቃለለ የጤና መድህን አይነት ነው:: በቀጣይ 
በመደበኛ ሥራ ለተሰማሩና ለጡረተኞች የማህበራዊ የጤና 
መድህን ለማስጀመር እየተሰራ ይገኛል:: እናም በዚህ የታዩ 
ክፍተቶች በሌላውም እንዳይደገም ብሔራዊ ምክር ቤቱ 
ትልቁን ሚና እንደሚጫወትም እምነታቸውን ገልጸዋል:: 

በፕሮግራሙ ላይ እንደተባለው፤ የጤና መድህኑ 894 
ወረዳዎችን ተደራሽ አድርጓል፤ አፈፃፀሙንም 84 በመቶ 

ማድረስ ተችሏል:: በማህበረሰብ አቀፍ የጤና መድህን 
ሽፋኑ ከ9 ነጥብ 8 ሚሊዮን በላይ አባወራና እማወራዎችን 
ማካተት የተቻለ ሲሆን፤ ከ45 ሚሊዮን በላይ ዜጎች 
የመድህን ሽፋኑ ያለምንም የክፍያ ስጋት፣ የህክምና 
አገልግሎት  ተጠቃሚ ሆነዋል:: በብዙዎቹ ክልሎች ላይ 
ውጤታማ አተገባበር የታየ ሲሆን፤ አማራ ክልል  የታየው 
ግን ላቅ ያለ አፈጻጸም ተጠቃሽ ነው:: 

በክልሉ የነበረው የማህበረሰብ አቀፍ የጤና መድህን 
ትግበራ በሦስት ወረዳዎች የተጀመረ ሲሆን፤ ከጊዜ ወደ 
ጊዜ እያደገ መጥቶ አሁን ላይ በሁሉም ወረዳዎች ተስፋፍቶ 
የአገልግሎት ሽፋንም  ወደ 80 ነጥብ 6 በመቶ  ማድረስ  
ተችሏል::

የአማራ ክልል  የጤና ቢሮ ኃላፊ ዶክተር መልካሙ 
ሀብቴ እንደተናገሩት፤ 14 ነጥብ 2 ሚሊዮን ማህበረሰብ 
ተጠቃሚ ማድረግ ተችሏል:: ማህበረሰቡ ህመም 
በሚያጋጥመው ወቅት ወደ ጤና ተቋማት ተመላልሶ 
የመታከም ልምዱ ጨምሯል:: እንዲሁም ማህበረሰቡ የጤና 
መድህን ፕሮግራም ላይ ያለው ግንዛቤ ከፍ ብሏል:: በዚህም 
ክልሉ በማህበረሰብ አቀፍ የጤና መድህን በ2014 ዓ.ም ከ1 
ነጥብ 6 ቢሊየን ብር በላይ ሰብስቧል::  ይህ ገንዘብ የጤና 
ዘርፉን ለማሻሻል እጅግ ይጠቅማል:: የመድህን ፕሮግራም 
ተጠቃሚውንም በቂ  የህክምና አገልግሎት እንዲያገኝ 
ያደርገዋል:: 

ክልሉ ባለፉት ሁለት ዓመታት  በዘርፉ 
የሚያከናውናቸውን ተግባራት የሚያስተጓጉሉ በርካታ 
ችግሮች አጋጥመዉታል፤ ከእነዚህም መካከል ዋናው  
ጦርነት ነው የሚሉት ዶክተር መልካሙ፤ በጦርነቱ ብዙ 
የህክምና ተቋማት ወድመዋል፤ ብዙ ማህበረሰብም 
ተፈናቅሏል:: ይህ ችግር የጤና መድህን ፕሮግራሙን 
አተገባበር በትልቁ ስለሚጎዳ ለመፍታት እቅድ በማውጣት 
ተንቀሳቅሰናል:: በቅድሚያ ያደረግነውም እነዚህን ሰዎች 
የመድህን ሽፋኑ ተጠቃሚ ማድረግ ነበር:: በዚህም ክልሉ 
ባለፉት ሁለት ዓመታት ምንም እንኳን በርካታ ተግዳሮቶች 
ቢገጥሙትም አቅም የሌላቸውና መደበኛውን ክፍያ 
መክፈል የማይችሉትን የማህበረሰብ ክፍሎች አቅም 
ያላቸው ሌሎች ሰዎች እንዲያግዟቸው አድርጓል:: 

ሰዎች የህክምና ወጪያቸው ቢሸፈንም ህክምናውን 
የሚያደርግላቸው ባለሙያና በቂ የህክምና ተቋማት ከሌሉ 
ዉጤት ማምጣት አይታሰብምና የአገልግሎት አሰጣጥ ላይ 
ከፍተኛ ትኩረት በመስጠትም ይህ ሥራ በእጅጉ ያገዛቸው 
እንደነበርም ይናገራሉ:: ስለዚህ የጤና መድህኑ ብዙዎችን 
የጠቀመና ያሻገራቸው ስለሆነ መጠቀሙ ይበጃል በማለት 
ለዛሬ የያዝነውን ሀሳብ አበቃን:: 

ነፃ ሃሳብ
አዲስ ዘመን    ቅዳሜ ጥር 6 ቀን 2015 ዓ.ም

ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት መርተዋል። ከ1977 ዓ.ም 

ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው በሚሠራጩ የተለያዩ የኅትመት ውጤቶች ላይ (ዳግላስ 

ጴጥሮስ) በሚል የብዕር ስሙ በርካታ ጽሑፎችን አስነብበውናል። በግላቸው 12፣ ከሌሎች ጸሐፍት ጋር በርካታ መጻሕፍትን ለአንባብያን አቅርበዋል።    

(በጌታቸው በለጠ /ዳግላስ ጴጥሮስ)

gechoseni@gmail.com 

የማዋዣ ወግ፤
“ትዝታ” እና “ታሪክ” በማናቸውም ግለሰብ 

ሕይወት ውስጥ ታትመው የሚኖሩ የነበር ቅርሶች ውርስ 
(“Legasi”) ናቸው:: ሁለቱም የሚጠቀሱት ትናንት፣ 
ከትናንት ወዲያ፣ አምናና አቻምና እየተሰኙ በኃላፊ የጊዜ 
ቀመር ውስጥ ነው:: ትዝታ በዋነኛነት በግለሰብ ሕይወት 
ውስጥ የታተመ የኃላፊ ትውስታ ሰነድ ሲሆን፤ ታሪክ ግን 
ከግለሰብም ሆነ ከቡድን ጉዳይነት ዘለግ ብሎ በሀገር ላይ 
በጎም ይሁን አይሁን ተጽእኖ የማምጣት አቅም ሊኖረው 
ይችላል::

“ትዝታ” ከኢትዮጵያ የሙዚቃ ቅኝቶች መካከል 
አንዱና ተወዳጁ ቅኝትም ነው:: በትዝታ የተቃኙ 
ዜማዎች ስሜትን ሰርስረው የመግባት አቅማቸው እጅግ 
ከፍ ያለ ነው:: ያባባሉ፣ ያስተክዛሉ፣ ያብሰለስላሉ፣ 
ያረሰርሳሉ፣ ሲበረታም ያስነባሉ:: በሕይወታችን ውስጥ 
ታትመው የሚኖሩት ትዝታዎቻችን የሚቀሰቀሱበት 
በርካታ ምክንያቶችና ሰበቦች ቢኖሩም በዋነኛነት ግን 
መሰልና ተቀራራቢ ድርጊቶች በሌላ ሰው ሕይወት 
ውስጥ ተፈጽመው ስናይ ወይንም በተመሳሳይ ድርጊት 
ሲስተዋሉና ሲደመጡ “የእኔ” የምንላቸው ትዝታዎች 
ነፍስ ዘርተው ስሜታችንን ማዋዠቅ ይጀምራሉ:: ባእዳኑ 
ብሂለኞች “Awaking a sleeping giant” እንዲሉ መሆኑን 
ልብ ይሏል::

ትዝታ የመልካም ገጠመኞችና ኩነቶች የሃሳብ 
ስብስብ ውጤት ብቻ ሳይሆን መልካም ያልሆኑትንም 
ይጠቀልላል:: ታሪክም እንደዚያው ክፉም ደግም እየተባለ 
መጠቀሱ የተለመደ ነው:: ደራሲ በዓሉ ግርማ “እውነት 
እውነት እላችኋለሁ በእያንዳንዱ ግለሰብ ሕይወት ውስጥ 
በርካታ ያልታተሙ የታሪክ መጻሕፍት ክምችቶች ይገኛሉ” 
- (አባባሉን በጥቂቱ ለማጎላመስ ተሞክሯል) በማለት 
ያስተላለፈልን ልብ ጠለቅ ጥቅስ በዚህ ቦታ ቢታወስ ተገቢ 
ይመስለኛል:: የራሳችንም ብሂል ቢሆን “ትዝታ አያረጅም” 
በማለት የነበር ትውስታችንን ማሞካሸቱ የሚዘነጋ 
አይሆንም::

የትዝታና የታሪክ ማዋዣ ወጋችንን እዚህ ላይ ገታ 
በማድረግ በዋነኛነት ትኩረት ለመስጠት ወደተፈለገበት 
ጉዳይ በማቅናት ኮስተርና መረር የሚሉ የሀገራዊ 
ውሎ አምሽቶ ትዝብታችንን ሰፋ በማድረግ ለመዳሰስ 
እንሞክራለን::

ጸጸት እያደር ይመሠረት፤
ይህ አምደኛ በሀገር ውስጥ በሀገር ልጆች ተጽፈው 

የታተሙ እና በባእዳን ጸሐፍት ለኅትመት የበቁ “ግለ 
ታሪኮችን” ለማንበብ ሞክሯል:: ጥቂት ለማይባሉ 
የሀገር ውስጥ ደራስያንም የሙያ ምክር፣ የአርትኦት 
አገልግሎት ለመስጠትና ሂሳዊ ዳሰሳ ለማድረግ በርካታ 
እድሎች ገጥመውታል:: ከብዙ ደራስያንና ደራስያት ጋር 
ባደረጋቸው ምክክሮችም አብዛኞቹ ጸሐፍት “ትዝታዬና 
ታሪኬ” የሚሉትን ሁለት ቃላት ደጋግመው ሲጠቀሙ 
አስተውሏል፣ በሥራዎቻቸው ውስጥም በብዛት 
ተጠቅሰው አንብቧል::

በተለይም በሕዝብ አስተዳደርና በመንግሥት 
ከፍተኛ ኃላፊነት ላይ የነበሩ ግለሰቦች ያለፈውን 
የአገልግሎት ዘመናቸውን መለስ ብለው በቃኙባቸው 
መጻሕፍታቸው ውስጥ የጠቀሷቸው ትዝታዎችና ታሪኮች 
ብዙ የሚጻፍላቸው ናቸው:: ክፉም ይሁን ደግ ትዝታዎቹና 
ታሪኮቹ ከሕይወታቸው ጋር ተቆራኝተው ሊለዩአቸው 
እንዳልቻሉ የተረዱት ድርጊቶቹ ከተፈጸሙ በኋላ እንጂ 
በተፈጸሙባቸው እለታትና አጋጣሚዎች ይታዩ የነበረው 
እንደ ዋዛ እንደነበር በግልጽነት የመሰከሩም ብዙዎች 
ናቸው::

“አንደ ሀገር በጥቅሉ፣ እንደ ግለሰብ ራሴን 

ትዝታችንና ታሪካችን ከኋላ ይከተሉናል 
አሉታዊ ገጽታው የጎላበት ሊሆን ይችላል:: የአንዳንድ 
አርአያ ሰብ ዜጎች አሻራ ደግሞ ከአሻራዎች መካከል 
ጎልቶና ደምቆ ሲፈካ ይስተዋላል:: የአንዳንዱ አሻራ 
በአመጽ፣ በሴራ፣ በተንኮልና በክፋት “ቀለማት” የተኳለ 
ስለሆነ በእጅጉ የዳመነና የጠቆረ ነው:: “በጥቁር ሰነድ 
መጠረዙ” እንደተጠበቀ ሆኖ ትዝታውም ትዝታ ነው፤ 
ታሪኩም ታሪክ እየተሰኘ መጠቀሱ ግን ሊቀር የማይችል 
የግድ ይሉት ዕዳ ነው::

“ልጄ ሆይ እንደምትኖር ሆነህ ለትውልድ ሥራ፤ አንድ 
ቀን እንደምትሞት ሆነህም ኑር” የሚለውን የጠቢባን 
ምክር በተግባር ለመተርጎም የሚፍጨረጨሩ ዜጎች 
በትዝታቸውም ውስጥ ሆነ በታሪካቸው ውስጥ እጅግም 
ጸጸት ላይበዛበት ይችላል:: በአንጻሩ በጎ ለማድረግ 
አቅሙና ችሎታ እያላቸው “ከራስ በላይ ነፋስ” በሚል 
የእኔነት ፍልስፍና ለነፍሳቸውና  ለሥጋቸው ብቻ ሲዳክሩ 
የኖሩ ግለሰቦች የሕይወታቸው ፍጻሜ የሚደመደመው 
እጅግ በከፋ ጸጸት ተገንዞ ነው:: ጸጸቱ እንዲህ በዋዛ 
የሚቋቋሙት ላይሆን ይችላል:: ምክንያቱም እንደ ሻህላ 
የውስጥ ማንነትን ሊያመነዥግ፣ ትዝታውም እንደ እንቆቆ 
እየመረረ ሊያንገሸግሽ፣ ታሪኩም በእፍረት አንገትን 
ሊያዘልስ ይችላል::

ጥቂት የማይባሉ የመንግሥት የሥራ ኃላፊዎችና 
ባለሙያዎች የተሰጣቸውን የሕዝብ አደራ ወዲያ 
አሽቀንጥረው በመወርወር የሕዝብን ሀብት በመዝረፍና 
በመግፈፍ ለራሳቸው ምቾትና ለቤተሰባቸው ተድላ 
የሚፈጽሟቸው የተለያዩ “የአደራ በል” ድርጊቶች በፍትሕ 
መንበር ፊት ብድራታቸውን ቢቀበሉም እንኳን ውሎ 
አድሮ በአሳፋሪ ትዝታ እንደሚቀጡ፤ በጥቁር ፋይል 
ውስጥ ታሪካቸው ተመዝግቦ እንደሚያልፍ የተረዱት 
አይመስልም:: 

በቅዱስ መጽሐፍ ውስጥ እንደተጠቀሰው ሰነፍ ሰው፡
- “ነፍሴ ሆይ ደስ ይበልሽ! ለብዙ ዘመን የሚቆይ ብዙ 
ሀብት አለሽ፤ እረፊ ብይ፣ ጠጭ፣ ደስ ይበልሽ” እያሉ 
ሲፋንኑ ሞት ወይንም ውርደት ቤታቸውን አንኳኩቶ 
ታሪካቸው በጥቁር ቱቢት፣ ትዝታቸውም መራራ እንደሆነ 
ማለፋቸውን የተረዱትም አይመስልም::

የሕዝብን እምባ እንዲያብሱ ቢሾሙም ተገልጋይን 
በማስለቀስ ሥራ ላይ ተጠምደው የሚውሉ ሹመኞች 
እንዴትና በምን መልኩ ሊታረሙ እንደሚችሉ ማሰቡ 
በራሱ ከሕመምም የከፋ ፈውስ የለሽ ደዌ ነው:: የሰሞኑ 
በዓል ያሰባሰበን ጥቂት ወዳጆች እንደ ተለመደው 
ስለመከረኛይቱ ሀገራችን የወደፊት እጣ ፈንታ እየተወያየን 
ሳለ ከመሃከላችን አንዱ እምባው ቅርር ብሎ “ሀገር! 
ሀገር! የምትሉትን ይህንን መዝሙር ብታቆሙ ይሻላል!” 
በማለት ባለተለመደ ባህርይው ድንጋጤ ላይ ጣለን::

ይህ ወንድማችን ለዓመታት ላቡን ጠፍ አድርጎ 
የቋጠረውን ጥሪት አራግፎ በኢንቨስትመንት ላይ ካዋለ 
ዓመታት አስቆጥሯል:: ያለመታደል ሆኖ በአጋጣሚ 
ሳይሆን በጥናት ላይ ተመስርቶ ሀብቱን ያፈሰሰበት ክልል 
በማናችንም ዘንድ በሚታወቅ የፀጥታ ችግር ምክንያት 
ኢንቬስትመንቱ መቆም ብቻ ሳይሆን ሀብቱና ንብረቱ 
ተዘርፎና ተቃጥሎ እጁን አጨብጭቦ ከተቀመጠ ከሦስት 
ዓመት በላይ ሆኖታል:: 

ችግሩን እንዲፈታ የሚጠበቀው መ/ቤት የመንግሥት 
ሹመኛ ከመሰል ጓደኞቹ ጋር በከፍተኛው የአስፈጻሚ 
አካል የተወሰነለትን ጉዳዩ  ለማስፈጸም ቢሯቸው ድረስ 
ደጋግመው በመሄድ ሊያነጋግሯቸው ቢሞክሩም እንኳን 
ግቡ ብለው አክብረው ሊቀበሏቸውና በመንግሥት ዘንድ 
በሚገባ ለሚታወቀው ችግራቸው መፍትሔ ሊሰጡ 
ቀርቶ በራፍ ላይ ባቆማቸው ቦዲ ጋርዶች አማካይነት 
እየተገፈተሩ የተዋረዱባቸውን ቀናት በቁጥር ነገሮናል:: 

በእጅጉ የሚገርመው ደግሞ እኚሁ ባለሥልጣን 
በቀደም የተከበረውን ሃይማኖታዊ በዓል ምክንያት 
በማድረግ “ለመላው የኢትዮጵያ ሕዝበ ክርስቲያንና” 
በኢንቬስትመንት ሥራ ላይ ለተሠማሩት ባለሀብቶች 
የመልካም ምኞት መግለጫ ማስተላለፋቸው ይበልጥ 
የሚያሳዝን ነው:: አሉ ለመባል ካልሆነ በስተቀር 
ምኞታቸው ዋጋ የሚሰጠው አይደለም:: መንግሥታዊው 
ተቋማቸው በሀገራቸው ላይ ኢንቬስት ላደረጉና ለማድረግ 
ለሚፈልጉ ባለሀብቶች ሁሉ ድጋፍ ለማድረግ በራቸው 
ክፍት መሆኑን የገለጹበት ስላቅም ከሁሉም ጉዳት የከፋ 
መሆኑን በምሬት የገለጸልን ይሄው ተጎጂ ወዳጃችን ነበር::

ለመሆኑ ሕዝብን እንዲያገለግሉ በተሻለ ወንበር ላይ 
መቀመጥ ብቻም ሳይሆን ከሕዝቡ በሚሰበሰብ ታክስና 
ግብር የተንደላቀቀ ኑሮ እንዲኖሩ ዕድሉ የተመቻቸላቸው 
መሰል ሹመኞች ወደ ቀልባቸው እንዲመለሱ ምን ቢደረግ 
እንደሚሻል ግራ የሚያጋባ ነው:: ሲመረጡና ሲሾሙ 
“በድመት ባህርይ በመቅለስለስ” መሃላ ይፈጽማሉ:: 
በወንበራቸው ላይ ተረጋግተው መቀመጣቸውን 
ሲያረጋግጡም “የነብርን ባህርይ ተውሰው” እንዳሻቸው 
የተገልጋዩን ስሜትና ቅስም ለመስበር ይበረታሉ:: ምን 
ይሉት ተቃርኖ ነው?

የሥልጣናቸው ጀንበር ስትጠልቅ ተራ ሰው ሆነው 
በተራ ዜጎች መሃል እንደሚኖሩ የሀገሬ ባለሥልጣናት 
ስለምን ይሆን እውነቱን ሊረዱ ያልቻሉት? ሰሞኑን 
ልደቱን ያከበርንለት ክርስቶስ እንኳን ራሱ አምላክ 
ሆኖ ሳለ “ቀን ሳለ አብ የላከኝን ሥራ ላደርግ ይገባኛል፤ 
ማንም ሊሰራ የማይችልባት ሌሊት ትመጣለች” (ዮሐንስ 
9፡4) በማለት የአባቱን ፈቃድ ለመፈጸም መጨከኑን 
አረጋግጦልናል:: 

እድልና ጊዜ በሥልጣን ወንበር ላይ ያስቀመጣቸው 
ሹመኞች ላከበራቸው ሕዝብ ዋጋ ሰጥተው ከመከበርና 
የመፍትሔ ሰው ከመሆን ይልቅ ስለምን የብሶተኞችን 
እምባ ለመጥገብ ምርጫቸው እንደሚያደርጉ፣ ስለምንስ 
ምድር ጠበበን እንደሚሉና ከራሳቸው የምቾት ቀጣና 
ወጥተው ለሕሊናቸውና ለገቡት ቃል ኪዳን እንደማይኖሩ 
ማሰቡ በራሱ ሌላ ሃሳብ ላይ ይጥላል::

ማንም ሰው መሽቶ በጠባ ቁጥር የትዝታ ምርት 
ማዝመሩና የታሪክ አሻራ እያተመ ማለፉ እርግጥ ነው:: 
በተለየ ሁኔታ ግን ሕዝብን ለማገልገል አደራ የተቀበለ 
የመንግሥት ሹመኛ ትዝታውም ሆነ ታሪኩ እንደ 
ማንኛውም ዜጋ በነበር ታስቦ የሚታለፍ ብቻ ሳይሆን 
“ተራ ዜጋ” ሆኖ የሚኖርበት አይቀሬ ቀን ሲመጣ 
በአገልግሎት ዘመኑ የፈጸማቸው ዶሴዎች በግላጭ 
እንደሚነበቡ ሊያስታውስ ይገባል:: በጎ ተግባራት የፈጸመ 
ከሆነ በአርአያ ሰብነት መዘከሩ እንዳለ ሆኖ ኃላፊነቱን 
ለራሱ ጥቅም በማድረግ ዘመኑን ፈጅቶ ከሆነም ውሎ 
አድሮ መዘዝ እንደሚመዘዝ ማወቁ ብልህነት ነው::

“ሪፎርም” የሚሉት ቋንቋ በሀገራችን መንግሥታዊ 
ተቋማት ውስጥ ቃል ብቻ ሳይሆን ባህል ወደመሆን 
ደረጃ የተሸጋገረ ይመስላል:: “ኃላፊውን ለማነጋገር ፈልጌ 
ነበር?” ተብሎ ሲጠየቅ “ሪፎርም ላይ ስለሆኑ ባለጉዳይ 
አያነጋግሩም” መባል በፋሽንነት ተገልጋይን የማባረሪያ 
ብልሃት ከሆነ ሰነባብቷል:: ቀደም ሲል የነበረውን “ስብሰባ 
ላይ ናቸው” ሰበብም ሙሉ ለሙሉ የተካ ይመስላል::

“ክቡር/ክብርት አከሌ” እያሰኙ በጠረጴዛቸው 
ላይ ስማቸውን በጉልህ ከመጻፍ ይልቅ በተግባራቸው 
ተከብረው፣ በአገልግሎታቸው አንቱ ተሰኝተው ቢያልፉ 
ክብርም ሞገስም ይሆንላቸዋል:: ልብ እንበል! የማናችንም 
ትዝታና ታሪክ እንደ ጥላችን ከኋላ እየተከተለ እስከ 
ሕይወታችን ፍጻሜ ድረስ ይጓዛል እንጂ፤ ተመለስ ብለን 
በመገሰጽ ልናርቀው አንችልም:: ሰላም ይሁን!

ወክዬ በዚህና በዚያ ጉዳይ ተጸጽቻለሁ” በማለት 
በመጻሕፍታቸው ውስጥ የተሸማቀቁባቸውን ትዝታቸውን 
የተረኩ፣ የተበላሹ የታሪክ ክስተቶችን በዝርዝር ያስታወሱ 
ብዙዎች ናቸው:: ምናልባትም ዳግም እድሉን ቢያገኙ 
ለመካስና የፈጸሟቸውን ስህተቶች ላለመድገምም 
በልባቸው መመኘታቸው የሚቀር አይመስለንም:: ይህ 
ግምት እንጂ ማስረጃ የሚቀርብለት አይደልም:: ባህር 
ማዶኞች “You never get a second chance to make 
a first impartation” እንዲሉ መሆኑ ነው::  

ሀገር እያንዳንዱ ዜጋ አሻራውን የሚያትምባት ሰሌዳ 
ነች:: አሻራው አንድም በበጎነት የሚጠቀስ፣ አንድም 

ሀገር እያንዳንዱ ዜጋ 
አሻራውን የሚያትምባት 

ሰሌዳ ነች:: አሻራው አንድም 
በበጎነት የሚጠቀስ፣ አንድም 

አሉታዊ ገጽታው የጎላበት 
ሊሆን ይችላል:: የአንዳንድ 

አርአያ ሰብ ዜጎች አሻራ ደግሞ 
ከአሻራዎች መካከል ጎልቶና 
ደምቆ ሲፈካ ይስተዋላል:: 
የአንዳንዱ አሻራ በአመጽ፣ 
በሴራ፣ በተንኮልና በክፋት 
“ቀለማት” የተኳለ ስለሆነ 

በእጅጉ የዳመነና የጠቆረ ነው::



 አዲስ ዘመን   ቅዳሜ ጥር 6 ቀን 2015 ዓ.ም

ተናጋሪው ዶሴ
ፖለቲካና ወቅታዊ

ገጽ 10

አስመረት ብስራት

ውሳኔ

አቃቤ ህግም ፖሊስ አጠናክሮ የላከለትን መረጃና 

ማስረጃ ተመልክቶ በከባድ የግድያ ወንጀል ክስ 

መሰርቶበታል።

በወልዲያ ከፍተኛ ፍርድ ቤት በመድፈር 

ወንጀል የተከሰሰውን ግለሰብ ላይ ውሳኔ ለመስጠት 

ቀን ቀጥሯል። በቀነ ቀጠሮውም ተከሳሽ መከላከያ 

እንዲያቀርብ የተጠየቀ ቢሆንም ተከሳሽ የመከላከያ 

ማስረጃ የለኝም በማለቱ የወልድያ ከተማ ፍርድ 

ቤት የግራ ቀኙን የቅጣት አስተያየት ከተቀበለ 

በኋላ ተከሳሽን ያስተምራል ሌላውን ማህበረሰብ 

ያስጠነቅቃል ያለውን ውሳኔ አስተላልፏል።

በዚሁ መሰረት የወልዲያው ከፍተኛ ፍርድ ቤት 

ታኅሣሥ 26 ቀን 2015 ዓ.ም በዋለው ችሎት የሶስት 

አመቷን ህፃን ልዕልት ሞገስን የመድፈር ሙከራ 

ያደረገው  አቶ ሙላት ይርጋ ላይ የ16 ዓመት ፅኑ 

እስራት ቅጣት  አሳልፏል። መረጃውን ያገኘነው 

ከወልድያ ከተማ ኮሙኒኬሽን ድረገፅ ላይ ነው።

በጠዋቱ ተስፋሽ አይጨልም 
ቀኑ ፀሃያማ ነበር። ደስ የሚል ጠዋት። እለቱ 

የአመቱ ቅዱስ ገብርኤል የሚነግስበት ቀን ስለነበር ህዝበ 
ክርስቲያኑ ያለውን ነጫጭ ልብስ ለባብሶ ታቦት ሳይወጣ 
ወደ ንግሱ ቦታ ለመድረስ ጠደፍ ጠደፍ ይላል። ታኅሣሥ 
19 ቀን ጠዋት የልእልት እናት ባለቤቷን አቶ ሞገስን ወደ 
ስራ ሸኝተው ታቦት ሳይወጣ ለመድረስ እየተጣደፉ 
ወጡ።

የልዕልት እናት ወደ ደጅ ሲወጡ ልዕልትና ታላቅ 
እህቷ የጦፈ ጨዋታ ይዘው ነበር። ልዕልት ካየቻቸው 
አልቅሳ ከመንገድ ልታስቀራቸው እንደምትችል በማሰብ 
ከጨዋታ ሀሳብ ወጥታ ሳታያቸው በፊት በፍጥነት 
ማምለጥን ምርጫቸው አድርገዋል። የለበሱትን ነጠላ 
በደንብ ተከናንበው ቀስ ብለው ኮቴ ሳያሰሙ በር ከሌለው 
የሾህ አጥር ግቢ ወጥተው ወደ ቤተክርስቲያን አቀኑ።

በጥድፊያ የረገጡትን ደጀ ሰላም ተሳልመው 
“አብሳሪው ቅዱስ ገብርኤል ልጆቼን ጠብቀልኝ፤ ከክፉ 
ነገር ሁሉ ሰውርልኝ…..” በማለት በመቀነታቸው የያዙትን 
የስለት ብር አውጥተው ሙዳየ ምፅዋት ውስጥ ጨመሩ። 
ከዛም በእልልታ ታጅቦ ከመቅደሱ ወጥቶ ቤተክርስቲያኑን 
እየዞረ ያለውን ታቦት በእልልታና በጭብጨባ አጅበው 
ቤተክርስቲያኑን መዞር ጀመሩ።

በሆታ የደመቀው የቅዱስ ገብርኤል ንግስ በዓል 
ላይ ሆነውም ግን ግማሽ ልባቸው ቤት ወደተዋቸው 
ልጆቻቸው ማሰብ አላቆሙም። ሀሳባቸውን መስብሰብ 
ቢሞክሩም አሁንም አሁንም ልጆቻቸው ወደ አይነ 
ህሊናቸው እየመጡ ሀሳባቸውን ሲሰርቋቸው “አባቴ 
ገብርኤል የልጆቼን ነገር አደራ…….” በማለት ደግሞ ወደ 
ዝማሬው መለስ አሉ። የእናት ሆድ ነውና  ልባቸው 
ግን አላርፈ አላቸው።  ጭንቅ ጭንቅ እያለም  ልባቸው 
እረፍት ነሳቸው። ጸሀዩ ይሆን እያሉም  ምክንያት  
መደርደራቸውን ግን አላቋረጡም።  

ታናሿ ልእልት
አቶ ሞገስ ግርማ ለእናት ለአባታቸው ብቸኛ ልጅ 

ናቸው። በብቸኝነት ማደጋቸው ይሁን ሌላ ለልጆች 
ያላቸው ፍቅር ለየት ያለ ነው። ለወግ ማእረግ በቅተው 
ባገቡ በመጀመሪያው አመት ነበር ቆንጆ ሴት ልጅ 
ለመታቀፍ የበቁት። የመጀመሪያ ልጃቸውን  ዓለም 
አሳየችኝ ሲሉ አለሜ ይሏታል። አለሜ ከተወለደች በኋላ 
ግን የልጅ ፍቅር ይሁን ጉጉታቸው… ልጅ ሳይወልዱ ሰባት 
አመታትን ይቆያሉ። “ እኔ አንድ ልጅ፤ ልጄ ደግሞ ብቸኛ 
ሆና ልትቀር ይሆን?” እያሉ በሚያወጡ በሚያወርዱበት 
ጊዜ ነበር የባለቤታቸው ማህፀን ዳግም ለምልሞ ልጅ 
ሊያሳቅፋቸው መሆኑን የሰሙት።

ደስታቸው ወሰን ያጣው አቶ ሞገስ የልዕልትን 
መወለድ ከበኩር ልጃቸው መምጣት በላይ ጓጉተው 
ይጠባበቁ ጀመር። ያኔ ነው ሁለተኛይቱ ሴት ልጅ ትንሿ 
ልዕልት የተወለደችው። በጣም የምታምር የምታሳሳ 
እንደስሟ ልዕልት የመሰለች ልጅን ወልደው ሳሙ። 
ደስታ በቤታቸው ገባ። ሁሌ ሳቅ ጨዋታ ሆነ። ቀን 
ቀንን እየወለደ ልዕልት አፈ ስትፈታ ጣፋጭ አንደበቷ 
የሚናፈቅ ጠረኗ ከልክ በላይ የሚናፍቅ ፤ ድክ ድክ ስትል 
ያያት ተመልካች አይን ሁሉ እሷን ከመከተል ውጭ ምንም 
አማራጭ የማትሰጥ ቆንጅዬ ልጅ ሆነች።

ይችን የሳር ቅጠሉ አይን ማረፊያ ልጅ በአንድ ክፉ 
ቀን በክፉ ሰው አይን ገባች። ልቡ ክፋት የሞላው ህፃንን 
በሀጢያት አይን የሚመለከት ርካሽ ሀሳብን ውስጡ ሞልቶ 
ይችን ለዓይን የምታሳሳ ህጻን ተጠጋት። አላፊ አግዳሚው 
ወዳጇ የሆነው ይች ልጅ ሰዎች ጉዳት ያደርሱብኛል ብላ 
ለማሰብ ሳትችል በፈገግታ ተጠጋችው። እንኳን ፈገግ ብላ 
እንዲሁም ልብ የሚሰረቅ የሆነ ምትሃት ያላት ወብ ህፃንን 
ጉንጯን አገላብጦ ሳማትና አብራት ከምትጫወተው 
ታላቅ እህቷ ነጥሎ ጣፋጭ ከረሜላ እንደሚገዛላት ነግሮ 
እጇን ይዞ ወደ ክፋት ማስፈፀሚያው ቦታ  ሄደ።

አትጉደይ የተባለች የልእልት ቀን
የሶስት ዓመቷ ህፃን ልዕልት በድንገት ቀርቦ ስሟት 

እጇን ይዞ ከረሜላ ሊገዛላት የሚሄደው ሰው ስር ድክድክ 
እያለች በደስታ እየተፍለቀለቀች አንዴ ቀና ብላ እያየችው፤ 
ሌላ ጊዜ ደግሞ በሀሳቧ ስለሚገዛላት ብስኩትና ከረሜላ 
ብዛት እያሰላሰለች ከሰፈራቸው ራቅ ወዳለው  ሱቅ 
ጉዟቸውን ቀጠሉ።

የሰላሳ አንድ ዓመቱ ግለሰብ ያሰበውን እኩይ 
ድርጊት ለመፈፀም የሱቁ ርቀትና የልእልት የትንንሽ 
እግሮች እርምጃ ያገደው ይመስል  ከስሩ ቀስ ብላ ድክ 

ድክ የምትለውን ህፃን አንሰቶ ታቀፋት። ከዛም ከሩጫ 
ባልተናነሰ ፍጥነት ወደ ሱቁ ገሰገሰ። በሱቁ ደርሶ በፍጥነት 
ብስኩትና ከረሜላ ገዝቶ መልሱን እንኳን ሳይቀበል ወደ 
ሰዋራ  ሰፍራ ፈትለክ አለ።

ባለ ሱቁም መልስ ሳይቀበለው የሮጠውን ግለሰብ 
ከተል ሲል በፍጥነት ወደ አንድ መታጠፊያ ሲገባ 
ተመለከተው። ሁኔታው ጥርጣሬ ስለፈጠረበት መለስ 
ብሎ ሱቁን በመዝጋት ተከተለው።

 አቶ ሙላት ይርጋ ደስየ የተባለው ለልዕልት ከረሜላና 
ብስኩት የገዛው ግለሰብ በወልዲያ ልዩ ቦታው "አደንጉር" 
ከተባለው ስፍራ አዳዲስ ከተሰሩ ቤቶች ውስጥ እጇን ይዞ 
ገባ። እለቱ የገብርኤል ንግስ በዓል ስለነበረ በእለቱ ታቦት 
አስገብቶ የመጣው ህዝበ ክርስቲያን ዝክር በተደገሰበት 
ቤት መሽጎ ድጉሱን ይቋደሳል። አቶ ሙላት ዙሪያ ገባውን 
ሰው አለመኖሩን አይቶ አዲስ ከተሰራና ሰው መኖር 
ካልጀመረበት ቤት አስገብቶ መሬት ላይ ያስተኛታል።

ያ ብስኩትና ከረሜላ የገዛላት ደግ ሰው የፈለገው ነገር 
ስላልገባት ከታች ሆና በሷ አይን ከፊቷ የቆመውን ረጅም 
ሰው ትመለከታለች። ከቆመበት በርከክ ብሎ እንዳታለቅስ 
አፏን አፍኖ ህፃን ልእልትን ሊደፍር ሲል ባለሱቁና እሱ 
ያስከተላቸው ሰዎች ይደርሱበታል።

ባለሱቁ የሰውዬው ሁኔታ አላምር ሲለውና ልእልትን 
ከወላጆቿ እቅፍ ውጭ አይቷት ስለማያውቅ ሱቁን ዘግቶ 
በሩጫ ሰውየው ወደ ታጠፈበት አቅጣጫ ሲያቀና ነበር 
በመንገድ ያገኙት። ሰዎች ስለጉዳዩ ጠይቀው ዱላም 
ድንጋይም ይዘው ይከተሉታል።

ያኔ ነው እንግዲህ ህፃን ልእልት በክፉ አይኑ 
ከተመለከታት አውሬ ሊያድኗት የቻሉት። ልክ ሰዎቹ 
ቦታው ሲደርሱ እገሬ አውጪኝ ብሎ የተፈተለከው 
አቶ ሙላት በአንድ ያበረው ህዝብ በድንጋይ ውርወራና 
በቅዝምዝም ዱላ ጀርባውን እየደለቀ መሬት ላይ 
ይጥለዋል።

ከመሬት ላይ አንስተውም እየዳፉ ይዘው ለህግ አካል 
ያስረክባል። ፖሊሰም ተጠርጣሪው አቶ ሙላት ይርጋ 
ደስየን ይዞ ወደ ጣቢያ ይወስደዋል።

እናት ከሄደችበት መልስ
ሰላም አውለኝ ብላ ከልጆቿ ተደብቃ በማለዳ ደጀ 

ሰላም ረግጣ ታቦት አንግሳ “ደሞ ለከርሞው በሰላም 

አድርሰኝ” ብላ ነበር ከቤተክርስቲያን የወጣችው። ወደ 
ልጆቿ ልቧ የተንጠለጠለውን እናት ከቤተክርስቲያን 
ስትመለስ ያገኟት አንደ ወዳጇ “አፈር ስሆን…..እንደው 
በገብርኤል ይዤሻለሁ….አንድ ሲኒ ቡና በቁምሽ ጠጥተሽ 
ትሄጃለሽ” ብለው ወደ ቤታቸው ይወስዷታል። ቡናው 
ምሳው ሲባል ሳይታወቃቸው ጀንበር ታዘቀዝቃለች። 
ከዛም በፍጥነት ከሩጫ ባልተናነሰ እርምጃ ሜዳ ላይ ጥላ 
ወደ ዋለቻቸው ልጆቿ ገሰገሰች።

ለወትሮው ጎረቤቶቿ ልጆቿን አብልተው 
ሲደክማቸው አስተኝተው ይጠብቋት ነበር። ዛሬ ግን 
ሰፈሩ ጭር ብሏል። ልቧ መታ ወደ ቤቷ ስትጠጋ ማንም 
የለም። በድንጋጤ የምትይዘው የምትጨብጠው አጣች። 
ወደየ ጎረቤቱ ቤት ብትሮጥም አንድም የሰው ዘር ልታይ 
አልቻለችም። ግራ ገባት የምትይዘው የምትጨብጠው 
ጠፋ።

ድንገት ከማዶ አንድ የጎረቤት ልጅ እየሮጠ ወደሷ 
ሲመጣ ተመለከተች። ትንፋሹ ቁርጥ ቁርጥ የሚለው ልጅ 
በተቆራረጠ አንደበት የሆነውን ሁሉ ነገራት። ጎረቤቶቿም 
ገሚሱ ሰውየውን ይዘው ወደ ህግ ቦታ ገሚሱ ደግሞ 
ልጅቷን ይዘው ሆስፒታል መሄዳቸውን ሰማች።

የሰማችውን ማመን ተሳናት። እንደ መጮህም እንደ 
ማበድም ቃጣት “ምነው አባቴ ገብርኤል፤ ነገሬህ ነግሬህ 
አሳልፈህ ሰጠህኝ” እያለች ልጇ አለች ወደ ተባለችበት 
ሆስፒታል ገሰገሰች። ሆስፒታል እንደደረሰች ልጇ ደህና 
መሆኗን ተመለከተች። ፈጣሪዋ ከለሎ ልጇን ከጉዳት 
ስለጠበቀላት አመሰገነች “የነገሩህን የማትረሳ ቸኩዬ አፌን 
አበላሸሁ በማለት” ይቅርታን ተማፅና ማን ደፍሮ የአይናን 
ማረፊያ ሊተናኮል እንዳሰበ ለመመልከት ወደ ፖሊስ 
ጣቢያ አቀናች።

የፖሊስ ምርመራ
 ዕድሜው ሰላሳ አንድ ዓመት ሲሆን ግለሰቡ ከእሱ 

ጋር ተቃራኒ ፆታ ያላትን የሶስት ዓመት ህፃን ልዕልት 
ሞገስን ታኅሣሥ 19 ቀን 2015 ዓ.ም ከቀኑ በግምት 11 
ከ30 ሰዓት አካባቢ ከታላቅ እህቷ ጋር እየተጫወተች 
እንዳለ ቤተሰብ መስሎ በመጠጋት ጎንጯን አዟዙሮ 
በመሳም በወልዲያ ልዩ ቦታው "አደንጉር" ከተባለው 
ስፍራ አዳዲስ ከተሰሩ ቤቶች ውስጥ እጇን ይዞ ሰው 
ከማይኖርበት ቤት አስገብቶ ሊደፍር ሲል ሰዎች ደርሰው 

እጅ ከፍንጅ የያዙት ግለሰብ ላይ  ፖሊስ ምርመራውን 
ይጀምራል።

ህፃኗንም ከወደቀችበት አንስቶ ወደ ወልድያ 
አጠቃላይ ስፔሻላይዝድ ሆስፒታል ይወስዳታል። 
በሆስፒታሉም ምርመራ ተደርጎላት ክብረ ንፅህናዋ ያለና 
በግራ በኩል የብልት ቆዳ መላጥ የደረሰባት መሆኑን 
በህክምና መረጃ ይረጋገጣል።

ፖሊስም የሰነድ ማስረጃዎችን፤ የአይን ምስክሮችንና 
የተከሳሽን ቃል በመቀበል ለአቃቤ ህግ በማቅረብ ክስ 
ይመሰርታል። ክስ የቀረበበት ተጠርጣሪው የወንጀል 
ድርጊቱን ክዶ ቢከራከርም ዓቃቤ ህግ ባቀረባቸው የሰው 
ምስክሮችና የህክምና ማስረጃ ጥፋተኝነቱ ሊረጋገጥ 
ችሏል።



ማረፊያ/ ትዝብት  
መዝናኛ
አዲስ ዘመን  ቅዳሜ ጥር 6 ቀን 2015 ዓ.ም ገጽ 11

ዓለም አቀፍ 

በትረ ሙሴ (መልከ ኢትዮጵ) 

ሀገር እና ታማኝ ልቦች…
ወቅታዊውን የኑሮ ውድነት በማስመልከት 

ሃሳቤን በጥያቄ ልጀመር። ለእናንተ ኢትዮጵያዊነት 
ምንድነው? በዚህ ታላቅ ጥያቄና መልስ ውስጥ 
ራሳችሁን አስቀምጣችሁ ተከተሉኝ:: ሀገር የታማኝ 
ልቦች ነጸብራቅ ናት:: ብዙ እውቀት ብዙ ጥበብ፣ ብዙ 
ማስተዋል ሊኖረን ይችላል እንደ ሀገርና ሰው ጥበብና 
እውቀት ግን አላውቅም::  ከትላንት እስከዛሬ በዚህ 
እውነት ውስጥ የኖርን ህዝቦች ነን:: ኢትዮጵያዊነት ሲነሳ 
እኔን የሚገርመኝ እናንተንም የሚገርማችሁ አንድ የጋራ 
እውነት አለን። እርሱም ተካፍሎ የመብላት ባህላችን 
መሆኑ ነው:: ይሄ እኔና ሌላውን ዓለም የሚያስደንቀን 
ጥልቅ..ምጥቅ እሴታችን ነው:: በዚህ ባህላችን ብቻ 
ከዓለም እና ከታሪኳ ልዩዎች ነን:: ዓለም እኔነትን 
ባስቀደመበት..ብቻ መብላትን እንደ ስልጣኔና እንደ 
ዘመናዊነት በያዘበት ዘመን ላይ እኛ ኢትዮጵያዊያን ግን 
በጋራ በመቆም፣ በጋራ በመብላት የማንነጣጠል ህዝቦች 
መሆናችንን ስናሳይ ኖረናል..እያሳየንም እንገኛለን::

ይህ በየትኛውም የዓለም ክፍል የሌለ የሚያኮራና 
የሚያስደንቅ ኢትዮጵያዊ መልክ ነው:: ይህ ለሰው ልጅ 
ክብር የሰጠ አንድነትን ያስቀደመ የስልጣኔ አሻራ ነው:: 
ይህ የእኛ ብቻ የሆነ የድንቅ ስርዓት ውጤት ነው:: 
ሁሌም እንደምለው ስልጣኔ ራስን ከመውደድና የራስን 
እውነት ከመቀበል የሚጀምር ነው:: ሁሌም እንደምለው 
ዘመናዊነት ከራስ እውነት ተነስቶ ወደ ሌሎች የሚተላለፍ 
የአስተሳሰብ ውጤት ነው:: እኛ ኢትዮጵያውያን 
ደግሞ ቀደምት ስልጡን ህዝቦች ስለመሆናችን በርካታ 
ማስረጃዎች አሉ። ይሄ ሁሉ ባይሆን እንኳን አብሮ 
መብላታችን፣አብሮ መቆማችን በደስታና በሀዘናችን 

ጊዜ መረዳዳታችን ቀዳሚነታችንን ከማሳየቱም በላይ 
የስልጣኔ ፈር ቀዳጆች እንደሆንን አንዱ አመላካች 
እውነታ ነው::

እኔ በግሌ እንደ ኢትዮጵያዊነት ጥያቄና መልስ 
አላውቅም..እርግጠኛ ነኝ እናንተም አታውቁም:: 
ብዙ እውቀት፣ ብዙ ጥበብ፣ ብዙ ማስተዋል ሊኖረን 
ይችላል እንደ ሀገርና ሰው..እንደ ታሪክና ባህል እንደ 
ኢትዮጵያና ኢትዮጵያዊነት ጥበብና ማስተዋል ግን 
የለንም..አይኖረንምም:: እንግዲህ ይቺን ነው ኢትዮጵያ 
የምላችሁ:: ይሄን ነው ኢትዮጵያዊነት የምላችሁ:: 
ይሄን ነው ሀገርና ታማኝ ልቦች ስል የማወጋችሁ:: 
ከነገርኳችሁ በላይ የምታውቁት ሀቅ አለ? ከሀገርና ሰው 
በላይ ምን ጥበብ ምን ልቀት አላችሁ? ከዚህ እውነት 
በመነሳት የሰሞኑን ከኢትዮጵያ ባህልና አብሮነት 
ያፈነገጠውን ሰሞነኛ እውነት ላውጋችሁ:: የሰሞኑ የኑሮ 
ውድነት ያላማረረው ማነው? እርግጠኛ ነኝ ሁላችሁም 
ተማራችኋል:: ከመማረርም ባለፈ የብዙዎቻችንን 
ህልውና እየተፈተነ ነው። ለዚህ ደግሞ እኔም እናንተም 
ምስክሮች ነን:: ይሄ እንዴት ሆነ? በማን ሆነ? ለምን ሆነ? 
ብለን ስንጠይቅ መልሱን እናገኘዋለን:: 

ኢትዮጵያዊነት ተካፍሎ መብላት ነው:: 
ኢትዮጵያዊነት የታማኝ ልቦች አብራክ ነው:: በዚህ 
እውነት ውስጥ ተወልደንና አድገን ነገር ግን በደጋግ 
ልቦች መሀል በበቀሉ የክፋት ልቦች የድሮ ጸዐዳ 
መልካችንን እያጣን ነው:: ክፋትንና እኔነትን በለመዱ..
ሌብነትንና ስግብግብነትን በተማሩ አንዳንድ ነጋዴዎች 
የጥንት ፍቅራችንን እየተነጠቅን ነው:: ራስ ተኮር የሆኑ 
ወጪት ሰባሪዎች ሆን ብለው የኑሮ ውድነትን በመፍጠር 
በህዝቡ ላይ ግፍና በደልን እየሰሩ ነው.. በተለይ ድሀው 
ማህበረሰብ በእነዚህ ውሸታምና አጭበርባሪ ነጋዴዎች 

ለስቃይ መዳረጉ ጎልቶ እየታየ ነው። 
አላማቸውን ህዝብ ከማገልገል ይልቅ ያልተገባ 

ትርፍና ጥቅም ለማግኘት በሸቀጦች ላይ ያልተገባ የታሪፍ 
ጭማሬ በማድረግ ጊዜውን ፈታኝ አድርገውታል:: ምርት 
በመደበቅ፣ በማሸሽና ሌሎች ማጭበርበሪያ መንገዶችን 
በመጠቀም ከመንግስት እውቅና ውጭ በሆነ አሰራር 
ራሳቸውን ሲጠቅሙና ድሀ ህዝብ ሲበዘብዙ ማየት አዲስ 
ነገር አይደለም:: ወቅታዊውን የሀገራችን ችግር እንደ ጥሩ 
አጋጣሚ በመጠቀም ሀብት በማጋበስና የኑሮ ውድነትን 
በመፍጠር መንግስትና ህዝብን ሆድና ጀርባ ለማድረግ 
እየሰሩ ያሉ የክፋ ልቦች እዚም እዛም ተሰግስገው ይገኛሉ:: 
የነዚህ ግለሰቦች ስውር አላማ የታወቀ ነው..በአንድ ላይ 
ሆነን እኚህን ህገ ወጦች በማጋለጥና ለህግ በማቅረብ 
የኑሮ ውድነቱን ማስተካከል የሁላችንም ሀላፊነት ነው:: 

ለዘመናት አብሯቸው የኖረን ህዝብ በማገዝና 
በመደገፍ በዚህ ክፉ ቀን ላይ ውለታውን እንደመመለስ 
ዞሮ ጨካኝ መሆን ውለታ ከመብላት ባለፈ ነውረኛ 
ድርጊት ነው:: አብረው የማይኖሩ ይመስል..ይሄ ክፉ ቀን 
የማያልፍ ይመስል እንዲህ አይነት ያልተገባ ግፍ መስራት 
ተገቢ ሊሆን አይችልም። ይሄ ጊዜ ያልፋል..ሁላችንም 
የምንናፍቀው አዲስ ቀን ይፈጠራል፣ በዚህ የንጋት ዋዜማ 
ላይ እንደ አባቶቻችን ስርዓት እርስ በርስ መተጋገዝ እንጂ 
ሆድና ጀርባ መሆን የለብንም:: ይህ የኢትዮጵያዊነት 
መልክ አይደለም:: በዚህ ስርዓት ውስጥ አልመጣንም:: 
ይሄን የጭካኔ ተግባር አናውቀውም:: ስርአታችን አብሮ 
መብላት፣ አብሮ መጠጣት ነው:: ስርዓታችን ተካፍሎ 
መብላት ነው… ያለው ለሌለው መስጠት ነው::

ነውር የምናውቅ ህዝቦች እኮ ነን…ነውራችን የት 
ሄደ? ድሀን እንደማስጨነቅ..ከድሀ ላይ እንደመውሰድ 
እኮ ግፍና ነውር…ሀጢያትና በደል የለም:: የሰሞኑ 

የነጋዴዎቻችን ሁኔታ ከዚህ የዘለለ አይደለም:: ለድሀ 
እየሰጡ እንጂ ከድሀ እየነጠቁ ማደግና መበልጸግ 
በምድርም በሰማይም ያስጠይቃል። እድገት ያለው 
በመስጠትና በቸርነት ውስጥ ነው:: ሀብትና በረከት 
የሚመጣው ለድሀ ቸርነትን በማድረግ እንጂ ድሀን 
በማስጨነቅ አይደለም:: አካሄዳችሁን አስተካክሉ…
ስራችሁ በእውነትና በእውቀት ህዝብን ማዕከል ያደረገ 
ይሁን:: እኛ ስንሰጥና ስናካፍል እንጂ ስንዘርፍና ስናታልል 
አልኖርንም:: እኛ በጋራ በመብላት በጋራ በመኖር እንጂ 
በውሸትና በማጭበርበር ራሳችንን ብቻ ስንጠቅም 
አልኖርንም:: እኛ የሌላውን ጎደሎ በመሙላት ተያይዘን 
የመጣን ህዝቦች ነን ይሄን ኢትዮጵያዊ እውነት አትሳቱ::

ኢትዮጵያዊነት የሚደበዝዝበት ሳይሆን ከመቼውም 
ጊዜ በበለጠ ደምቆ የሚወጣበት ቀን ይመጣል።  
እንተጋገዝ…ይሄን ክፉ ጊዜ በመተሳሰብ ማለፍ እንጂ 
ስር በሰደደ ራስ ወዳድነት የምናልፈው አይደለም:: 
ከእውነታችሁ አትውጡ…ከስርዓታችሁ አትሽሹ…አዲሱ 
ትውልድ ከእናንተ የሚማረው ብዙ ነገር አለና እባካችሁ 
መልካምነትን ተማሩ:: ለድሀ ወገናችሁ የምትቆሙበት…
አለኝታነታችሁን የምታሳዩበት ትክክለኛ ጊዜ ላይ ናችሁ:: 
ርህራሄን የምትማሩበት፣ መልካምነትን የምትሹበት 
ሰሞን ላይ ናችሁ። በዚህ የጭንቅ ወቅት ከመቼውም 
ጊዜ በላይ ርህራሄአችሁ ያስፈልጋል:: በጥቂት ራስ 
ወዳዶች መልካችን እየወየበ ነው፣ በጥቂት ስግብግብ 
ነጋዴዎች አንድነታችን እየተሸረሸረ ነው:: ወደቀደመ 
አንድነታችን፣ወደ ቀደመ ፍቅራችን እንመለስ ዘንድ 
ከእኔነት መውጣት ግድ ይለናል:: ያለዛ ኢትዮጵያ 
ታዝንባችኋለች…ያለዛ ለተዋችሁት ስርዓት በልጆቻችሁ 
በኩል ዋጋ ትከፍላላችሁ:: ይሄ ኢትዮጵያን ለማሻገር 
ለእኔና ለእናንተ ትክክለኛው ጊዜ ነው::  

አሜሪካ በኢራን ምክንያት ለቀድሞው ባለስልጣን ደህንነት በየወሩ ሁለት 
ሚሊዮን ዶላር እየከፈለች ነው። አሜሪካ እና ኢራን  በየጊዜው ግንኙነታቸው 
እየተበላሸ የመጣ ቢሆንም በቀድሞው የሀገሪቱ ፕሬዝዳንት ዶናልድ ትራምፕ 
የአስተዳደር ዘመን በኢራን አብዮታዊ ዘብ ጦር መሪ ቃሲም ሱሊማኒ መገደል 
በኋላ ግን ግንኙነታቸው ተባብሷል።

ኢራን ለዚህ የአሜሪካ ግድያ ተመጣጣኝ እርምጃ እንደምትወስድ መዛቷን 
ተከትሎ የቀድሞው የውጭ ጉዳይ ሚንስትሩ ማይክ ፖምፒዮ እና በቴህራን 
የዋሽንግተን አምባሳደር የነበሩት ብሪያን ሁክ ላይ ኢራን ጥቃት ልትሰነዝር 
እንደምትችል ተሰግቷል። ስጋቱን ተከትሎም ሁለቱ የቀድሞ የአሜሪካ 
ዲፕሎማቶች መንግስት ልዩ የደህንነት ጥበቃ እያደረገላቸው እንደሆነ ኤፒ 
ዘግቧል።

አሜሪካ ለነዚህ ዲፕሎማቶች ደህንነት ጥበቃ በወር ሁለት ሚሊዮን ዶላር 
ወጪ በማድረግ ላይ ነውም ተብሏል። የአሜሪካ የስለላ ድርጅት ሲአይኤ 
ባወጣው ሪፖርት መሰረት ኢራን ማይፕ ፖምፒዮን እና ብሪያን ሁክን ለመግደል 
እያሴረች እንደሆነ ገልጿል። ይሄንን ተከትሎም የፕሬዝዳንት ባይደን አስተዳደር 
ለሁለቱ የአሜሪካ ዲፕሎማቶች ልዩ ጥበቃ እንዲደረግላቸው ፈቅዷል።

አሜሪካ ኢራን ከተቀረው ዓለም እንድትነጠል እና የንግድ ግንኙነቷ እንዲቋረጥ 
ተደጋጋሚ ማዕቀቦችን መጣሉ ይታወሳል። ከሰሞኑም የኢራን አብዮታዊ ዘብ ጦር 
በሽብርተኝነት እንዲፈረጅ ረቂቅ በማዘጋጀት ላይ መሆኗ ተገልጿል።

አሜሪካ ለቀድሞው 
ባለስልጣን ደህንነት በየወሩ 2 
ሚሊዮን ዶላር እየከፈለች ነው

አሜሪካ ከሦስት ዓመት በፊት በኬንያ ዋና ከተማ 
ናይሮቢ በሚገኝ ሆቴል እና ቢሮዎችን በአንድነት በያዘ 
ተቋም ላይ የተፈጸመውን ጥቃት አቀናብሯል ያለችውን 
የአልሻባብ ቡድን መሪን ለጠቆመ 10 ሚሊዮን ዶላር 
እንደምትሰጥ አስታወቀች። 

እንደ አውሮፓውያኑ 2019 ዱሲት በተባለው 
ተቋም ላይ የተፈጸመውን የሽብር ጥቃትን መርቷል 
የተባለውን ሞሐመድ አብዲ አደንን ለመያዝ የሚረዳ 
መረጃን ለሚሰጥ የአሜሪካ መንግሥት 10 ሚሊዮን 
ዶላር እንደሚሸልም አስታውቋል። 

ሞሐመድ አብዲ አደን ዱሲትዲ2 በተባለው ሆቴል 
ላይ ተፈጽሞ ለ22 ሰዎች ሞት ምክንያት የሆነውን 
ጥቃት ያቀደው የአልሻባብ ህዋስ ክፍል አባል መሆኑን 
ቢቢሲ ዘግቧል። 

ከአልቃኢዳ ጋር ትብብር እንዳለው የሚነገርለት 
የሶማሊያው ታጣቂ ቡድን አልሻባብ በወቅቱ ጥቃቱን 
ለመፈጸሙ ኃላፊነቱን ወስዶ ነበር።

አሜሪካ እንደምትለው ከዚህ ጥቃት ጋር በተያያዘ 
አደን ከሌሎች ተጠርጣሪ የታጣቂው ቡድን አባላት 
ጋር እየተፈለገ ነው። 

ይህ ተፈላጊውን የሽብር ቡድን አባል ያለበትን 
ለጠቆመ ሰው በአሜሪካ የቀረበው የገንዘብ ሽልማት 
ከኬንያ ባለሥልጣናትም ሙሉ ድጋፍን አግኝቷል። 

ከዚህ የሽብር ጥቃት ጋር በተያያዘ በተለያየ 
ደረጃ ሚና ነበራቸው የተባሉ በርካታ ሰዎች ተይዘው 
ጉዳያቸው ለፍርድ ቀርበዋል። ነገር ግን እስካሁን 
ከተጠርጣሪዎቹ መካከል በተፈጸመው ጥቃት አንድም 
ሰው የጥፋተኝነት ውሳኔ አልተሰጠውም።

አሜሪካ በአልሻባብ መሪዎች ላይ የምታደርገውን 
ክትትል እያጠናከረች ሲሆን፣ በዚህ ሳምንት መጀመሪያ 
ላይም በኬንያ የአልሻባብ ክንፍ መሪ የሆነውን 
መአሊም አይማንን ለመያዝ የሚያስችል ማንኛውንም 
መረጃ ለሚሰጣት 10 ሚሊዮን ዶላር ለመስጠት ቃል 
ገብታለች። 

መአሊም ኬንያ ከሶማሊያ ጋር በምትዋሰንበት 

አሜሪካ የናይሮቢው የአልሻባብ ጥቃት መሪን 
ለጠቆመ 10 ሚሊዮን ዶላር ልትሰጥ ነው

ድንበር አቅራቢያ የኬንያ እና የአሜሪካ 
ሠራዊት አባላት በሚገኙበት የጦር ሠፈር 
ላይ ከተፈጸመ ጥቃት ጋር እጁ አለበት 
ተብሎ ነው በአሜሪካ እየተፈለገ የሚገኘው። 

አሜሪካ በምታካሂደው የፀረ ሽብር 
ዘመቻ ኬንያ በአካባቢው ቁልፍ አጋሯ 
ናት። አልሻባብ ኬንያ በሶማሊያ ውስጥ 
በተሰማራው የአፍሪካ ኅብረት ኃይል በኩል 
ሠራዊቷን በማሰለፏ የጥቃቱ ኢላማ መሆኗን 
በተደጋጋሚ ሲገልጽ ቆይቷል።

ኬንያ በአካባቢው ከሶማሊያ በመቀጠል 
የቡድኑ ከባድ ጥቃት የተፈጸመባት አገር 
ስትሆን፣ ዋና ከተማዋን ናይሮቢን ጨምሮ 
በሌሎችም የአገሪቱ ክፍሎች ቡድኑ በርካታ 
ሰዎችን የገደሉ የሽብር ጥቃቶች ፈጽሟል። 

በአሁኑ ጊዜ የሶማሊያ መንግሥት 
በአልሻባብ ላይ ከፍተኛ ዘመቻ ከፍቶ 

በሚወስዳቸው እርምጃዎች በይዞታው 
ስር የነበሩ ከተሞችን እየለቀቀ በመሸሽ ላይ 
ይገኛል። 

ለዚህም አሜሪካ ለሶማሊያ ማዕከላዊ 
መንግሥት በቅርቡ በሚሊዮን ዶላሮች 
የሚያወጡ ወታደራዊ ድጋፎችን 
የሰጠች ሲሆን፣ በተጨማሪም በሰው 
አልባ አውሮፕላኖች ሶማሊያ ውስጥ 
በምትፈጽማቸው ጥቃቶች መሪዎቹ ላይና 
ተዋጊዎቹ ላይ ጉዳት ስታደርስ ቆይታለች። 

አሁን ደግሞ የቡድኑ አንቀሳቃሾች 
ናቸው በተባሉ እና የተለያዩ የሽብር 
ጥቃቶችን በመሩ እንዲሁም ቁልፍ ሚና 
የነበራቸውን አባላቱን ለመያዝ የሚያስችል 
መረጃን ለሚሰጡ ጠቋሚዎች በሚሊዮን 
የሚቆጠር ዶላር በሽልማት ለመስጠት ቃል 
ገብታለች። 

መጋቢ አዕምሮ
ማህበራዊ

የጎደለው ምንድን ነው ?
ስሜት ማጣት ራሱ ስሜት ነው! ይላሉ 

አንዳንዶች:: አዎ መኖር ስሜት ነው:: ትዳር ስሜት ነው:: 
ጓደኝነት ስሜት ነው:: አብሮ ማሳለፍ፣ አብሮ መኖር 
ስሜት ነው:: መብላት መጠጣት ስሜት ነው:: ፍቅር 
ስሜትም ውሳኔም ነው:: ጥላቻም ስሜት ነው:: ሰላም 
ስሜት ነው:: ሰላም ማጣትም ስሜት ነው:: ሐዘን ስሜት 
ነው፤ ደስታም ስሜት ነው:: ርሃብ ስሜት ነው፤ ጥጋብም 
ስሜት ነው:: መጠማት ስሜት ነው፤ ጥምን መቁረጥም 
ያው ስሜት ነው:: መብላት መጠጣት የርሃብን ስሜት 
አስታግሶ የእርካታ ስሜትን ማምጣት ነው:: የጥጋብ 
ስሜትም ያው ስሜት ነው:: 

የመራብም ሆነ የጥጋብ ስሜት ሁለቱም ገፊ ስሜቶች 
ናቸው:: ስሜቶቹ የሚፈልጉትን ካላገኙ አደጋ ያመጣሉ:: 
ሰው ሲርበው ብዙ እንደሚያደርገው ሁሉ ሲጠግብም 
ጥጋቡ  አያስቀምጠውም:: ‹‹ካልጠገቡ አይዘሉ፤ ካልዘለሉ 
አይሰበሩ›› አይደል የሀገራችንም ብሂል:: እንደው ሌላው 
ቀርቶ ስሜት ማጣት በራሱ ስሜት ነው:: ስለዚህ ሰዎች 
በእያንዳንዱ የእለት ተእለት እንቅስቃሲያቸው ከስሜት 
ውጪ መሆን አይችሉም እንደማለት ነው:: 

 አንዳንድ ጊዜ ሰዎች በሁሉም ነገሮች ስሜት 
ያጣሉ:: ባዶነት ይሰማቸዋል:: ስሜት ማጣት በራሱ 
ስሜት ቢሆንም ባዶነት ግን ያሳስባል:: ጣዕም አልባ 
ሕይወት፤ አልጫ አልጫ የሚል ኑሮ ጨው አልባ 
ስሜት ነው:: ባይጣፍጥም፣ ባይጥምም ስሜት አለው:: 
ባያስደስትም፣ ባያረካም ደስ ባይልም ስሜት ነው:: ሰዎች 
ደስ አለመሰኘታቸውን ያወቁት በዛው ስሜት ነውና:: 
የመኖር ስሜቱ ያወዛግባቸዋል:: በወዳጅነት፣ ዝምድና፣ 
ወዘተ ማህበራዊ ግንኙነቶች ስሜት ያጡባቸዋል:: 
የዓለም ትርጉሙ ስሜት አልሰጥ ይላቸዋል:: የሕይወትህ 
ዓላማ፣ የመኖራቸው ምክንያት ትርጉሙ፣ ስረ-ስሜቱ 
ይምታታባቸዋል:: ራሱን ስሜታቸውን ስሜት ባጣ 
ስሜት ውስጥ ሆነው ሲያጠኑት ውሉ ግራ ይገባቸዋል::  
ባዶነትን ሲመረምሩት፣ አለመሙላትን ሲያውቁት ለምን 
ግን ይላሉ:: ስሜት አልባ ስሜት ይሉሃል ታዲያ ይሄ ነው!

ጥላቻ ስሜት ነው:: ብዙ ሰው በተለይ በዚህ 
ውጥንቅጥ በበዛበት የፖለቲካና የኑሮ ስንክሳር  ወቅት 
ሰውን ዝም ብሎ ይጠላል:: የሚጠላው በዕውቀቱ 
ሳይሆን በስሜቱ ነው:: እያወቀ የሚጠላ፣ ተምሮ 
የሚያወግዝ የበዛበት ዘመን ነው:: እርግማኑ የመነጨው፣ 
ጥላቻው የተፀነሰው ከስሜቱ ማህፀን እንጂ ከእውቀቱ 
ማህደር አይደለም:: አንዳንድ ሰው ለጥላቻው ምክንያት 
ይደረድራል:: ምክንያቱ ግን ከጠይው ስሜቱ እንጂ 
ከአዋቂው አዕምሮው አይደለም:: እንደዚህ ዓይነት ሰው 
ከህሊናው ጋር ተጣልቶ ከስሜቱ ጋር የተወዳጀ ነው:: 
የሚፈልገው መጥላትን ብቻ ስለሆነ ለጥላቻው ትርጉም 
አልባ ሰበብ ይደረድራል:: 

አንዳንድ ስሜት ደግሞ አለ በውስጥ የሚርመሰመስ:: 
ለመውጣት ጊዜ የሚጠብቅ:: አንዳንድ ጊዜ ተለቅሶም 
ሆነ ተስቆ፤ ተጮሆም ሆነ ተመስጦ የማይወጣ ስሜት 
በውስጥ ይተራመሳል:: ተናግሮ የማይገለፅ፤ ተፅፎ 
የማይወጣ፣ ተጸልዮ የማይገለፅ ድብቅ ስሜት በስውር 
መንፈስ ላይ ረብቦ ስሜት ያሳጣል:: ለቅርብ ሰው፣ 
ለወዳጅ፣ ለወላጅ፣ ለነፍስ አባት፣ ለሐኪም የማይነገር  
ስሜት አልባ ስሜት ሊሰማ ይችላል:: 

አንዳንድ ሰዎች ለቅሶ የሀዘን ስሜታቸውን 
የሚገልፁበት መንገድ ቢሆንም አልቅሰው 
የማይወጣላቸው ስሜት አለ:: ሳይበድሉ፣ ሳይከፉ፣ 
ምንም ሳያጡ፣ ምንም ሳይሆኑ ስሜት አልባ የሚሆኑበት  
ወቅት አለ:: ከደስታም፣ ከሐዘንም ያልሆነ የባዶነት 
ስሜት በውስጣቸው ይሰነቀራል:: በሰው ተከበው፣ 
በወዳጅ ዘመድ ታጥረው ነገር ግን የብቸኝነት ስሜት 
የሚያንከላውሳቸው ቀን አለ:: ቀኑ ያው ቀን ነው፤ ነገር 
ግን ስሜታቸው ቀናቸውን ይለዋውጠዋል:: የተለወጠው 
ስሜታቸው እነሱን፣ ቀናቸውን፣ ሕይወታቸውን፣ 
አስተሳሰባቸውንና አኗኗራቸውን ያመሰቃቅለዋል:: 

የተመሰቃቀለ ሕይወት ደግሞ የስሜት ማጣት 
ውጤት ነው:: እነዚህ ሰዎች ስሜት ያጣው ስሜትዎን 
ከመረመሩት ግን ሊሰለጥኑበት ወይም ሊማሩበት 
ይችላሉ:: ባዶነታቸውን በእውነት፣ በምክንያት፣ 
በዕውቀት፣ በጥበብና በእምነት ለመሙላት 

አስናቀ ፀጋዬ ከተፍጨረጨሩ ስሜቱ አዲስ ሕይወት ይሰጣቸዋል 
እንጂ አያጠፋቸውም:: 

አንዳንድ ሰው የኑሮውን ስሜት ለማሟላት 
ሲል በአቋራጭ መንገድ ይነጉዳል:: ዋሽቶም ቢሆን፣ 
አጭበርብሮም ቢሆን ያሻውን ለማሳካት ስሜቱን 
ለማስታገስ ሲል ወደውሸቱ ዓለም ይገሰግሳል:: አቋራጩ 
መንገድ ተሳክቶለት የፈለገውን ቢያገኝ እንኳን ባገኘው 
ነገር ስሜት ያጣል:: ፍላጎቱ የስሜቱ ወኪል ሆኖ ጉዳዩን 
ቢያስጨርስለትም እደሰትበታለሁ ያለው ስሜቱ ግን 
ያልጠበቀው ይሆናል:: መፈለጉና የፍላጎቱን ለማግኘት 
የሚያደርገው መፍጨርጨር የፈለገውን ሲያገኝ ትርጉም 
ያጣበታል፤ ስሜቱም ስሜት አልባ ይሆንበታል:: 
ፍላጎቱንም ሲጨብጥ ዋጋ ያጣበታል:: እንኳን ዋሽተህና 
አጭበርብረህ ቀርቶ እውነተኛ ሆነህና በጎ ሰርተህ እንኳን 
ጥሩ ስሜት ላይሰማህ ይችላል ነው ነገሩ:: 

በዚህ ሃሳብ ዙሪያ  ጀርመናዊው ፈላስፋ ሾፐንሐወር፡
- ‹‹የምትዋሸው በፍላጎትህ እንጂ በዕውቀትህ አይደለም:: 
ስለዚህም ማወቅህ እንዳትዋሽ ካላደረገህ ፍላጎትህ 
የዕውቀትህ አዛዥ ሆኗል ማለት ነው:: ለዚህ ነው 
ሃይማኖቶች በላይኛው ቤት ዋጋ ታገኝበታለህ የሚሉት 
የእውቀትህን ሳይሆን የፍላጎትህን ስራ ነው:: ማመንዘር 
ብትፈልግ በእውቀትህ ሳይሆን በፍላጎትህ ነው:: 
ጥላቻንም ብናይ ሰው በዕውቀቱ አይጠላም፤ በፍላጎቱ 
እንጂ::›› ብሏል:: 

ስለዚህ ወዳጄ ሆይ! ምን ያህል ሊቅ ብትሆን ስሜትህን 
መግራት ካልቻልክ ፊደል መቁጠር ከማይችለው 
ብታንስ እንጂ በምንም አትሻልም:: ዕውቀትህን ስሜትህ 
ካሸነፈው ዋጋ የለህም:: ፍላጎትህ ጥበብህን ድል ከነሳው 
የፍላጎትህ ባሪያ ሆነህ ዕድሜህን ትጨርሳለህ:: ምን ያህል 
ስምና ዝና ቢኖርህ ፍላጎትህን መቆጣጠር፣ ደመነፍስህን 
ማስተዳደር ካልቻልክ ምንም ነህ:: ባዶነትህን ካልሞላህ 
እንደጎደልክ ትኖራለህ:: ስሜትህ እንዳሻው እንጂ 
አንተ እንዳሻኸው አትሆንም:: የስሜት ማጣት ስሜት 
የአንተነትህ ጌታ ይሆናል:: ማወቅህ ስሜትህ ላይ 
ካልሰለጠነ፤ ዕውቀትህ ፍላጎትህን ካልተቆጣጠረ፣ ስምና 
ዝናህ ስሜትህን ካልገራ እንደብረት ድስት ሲጥዱህ 
ቶሎ ትግላለህ፤ ሲያወርዱህም ቶሎ ትቀዘቅዛለህ:: አንተ 
ግን ክቡር ሰው ነህ ከብረድስትም በላይ!! ስለዚህ ሰው 
ሁን!:: ማወቅህ ፍላጎትህን ካልገዛ፤ ጥበብህ ስሜትህን 
ካልተቆጣጠረ ፍላጎትህና ስሜትህ የዕውቀትህ ገዢዎች 
ይሆናሉ:: 

በርግጥ ባዶነት እንዲሰማን የሚያደርጉ የተለያዩ 
ምክንያቶች ሊኖሩ ይችላሉ:: እነዚህ ጎዶሎነት እንዲሰማን 
ሊያደርጉ የሚችሉ ምክንያቶች ታዲያ እንደራሳችን 
ባህሪይ፣ የአኗኗር ዘይቤና የሕይወት ፍልስፍና ይለያያሉ:: 
ይህ ሲባል ምክንያቶቹ ከራሳችን ባህርይ፣ የአኗኗር 
ዘይቤና ከምንከተለው የሕይወት ፍልስፍና ጋር በቀጥታ 
ሊገናኙ ይችላሉ:: ሆኖም እነዚህ ምክንያች ሊሆኑ 
ቢችሉም ዋናውና መሰረታዊ ምክንያት ሊሆን የሚችለው 
ሰዎች የራሳቸውን ሕይወት ከሌሎች ሕይወት አንፃር 
መቃኘታቸው ነው። 

ጎረቤታችን ጋር ያለው እኛ ጋር ስለሌለ  ባዶነት 
የሚሰማን ከሆነ፣ ለጓደኛችን የተሰጠው ለእኛም 
ካልደረሰ፣ የቅርብ የምንለው ሰው የሚኖረውን የኑሮ 
ደረጃ እኛም ካልኖርን በማለት ከአምላክ መሟገት 
እስካላቆምን ድረስ ሁሌም የጎደለን ነገር መኖሩ 
አይቀርም። ጉድለቱ ግን ተጨባጭ ሳይሆን የእይታ ጉዳይ 
ነው። ጉድለቱ እውነት ሳይሆን ምናባችን የፈጠረው 
ነው። አዎ! ጎረቤትህ ያለው እንዲኖርህ አንተ እርሱን 
መሆን ይኖርብሃል፤ ምክንያቱም ለእርሱ የተሰጠው 
ስለተገባው ነው፣ ላንተስ ስለምን እንዲሰጥህ ትፈልጋለህ? 
ጓደኛህ ያለውን ከፈለክ አንተ ጓደኛህን መሆን አለብህ፤ 
ለእርሱ የተሰጠው ለሕይወቱ ዋስትና ስለሆነ ነው፤ 
ላንተስ ስለምን ይሰጥህ?

የተሰጠን ሁሉ የእኛነታችን ማሳያ ምልክት 
ነው። ጎድሎናል ብለን የምናስበው ነገር ቢኖረን እኛ 
እኛን አንሆንም ነበር፤ ሌላ እንሆናለን፤ ዳግም ሌላ 
የሚጎድለንንም እንፈልጋለን። አዎ! ጀግናዬ..! ሕይወት 
ሙሉ እንደሆነች ካላሰብክ በየቦታው ቀዳዳ ማግኘትህ 
አይቀርም። የጎደለህን እያሰብክ፣ እንኳን ደስታ በቅጡም 
ሕይወትን ማጣጣም ሊከብድህ ይችላል።

ስለዚህ በቅድሚያ እነዚህን ጥያቄዎች ለመመለስ 

መሞከሩ መልካም ነው:: እንደሌለህ የሚሰማህ 
ምንድነው? እንዲኖርህስ የምትጥረው ምን ያክል ነው? 
ደስተኛ አይደለሁም የምትልበት ምክንያትስ ምንድነው? 
በእርግጥ እንደሌለህ የምታስበው ነገር የእውነት ስለሌለህ 
ነውን? ወይስ ሌሎች ኖሯቸው ስላየህ? እንዳልተደረገልህ 
የምታስበው ነገር የእውነት ስላልተደረገልህ ነው ወይስ 
ለሌሎች ስለተደረገ? እንዲሰጥህ የምትፈልገው የምር 
አስፈልጎህ ወይስ ለሌሎች ሕይወት አስፈላጊ ሆኖ 
ስላየኸው? 

እዚህ ጋር ግን ያለኝ ይበቃኛል እስካላልክ የሚበቃህ 
ነገር እንደሌለ ልብ ልትል ይገባል:: በእጄ ያለው 
የፈለኩትን ለማድረግ ያበቃኛል፣ ያስችለኛል ካላልክ 
ሁሌም ለመጀመር እንደተንደረደርክ ትቀራለህ:: በሌሎች 
ሕይወት እጅግ ወሳኝ የሆነ ነገር አንተ ጋር ሲመጣ ተራ 
ውዳቂ ሊሆን እንደሚችል አስብ:: ሌላው ያለርሱ መኖር 
የማይችለው ላንተ ቢሰጥህ የሕይወትህ መጥፊያ ሊሆን 
እንደሚችልም አስተውል። አዎ! "ያለንን ብናውቅ 
የጎደለን የለም" የሚባለውም ለዚህ ነው።

የጎደለን ላይ እንደምናተኩረው ያለን ላይ ብናተኩር 
የት በደረስን፣ ሕይወታችንስ ምነኛ በተዋበች፣ 
ምነኛ በጣፈጠች፣ ደስታችንስ ምን ያክል በቀረበን? 
ስለዚህማ  አሁን የሚያስፈልግህና የሚገባህ ነገር ሁሉ 
አለህና ደስ ሊልህ ይገባል:: ባለህ ነገር ስትደሰት ሌላው 
የሚያስፈልግህ፣ የሚጠቅምህ ብቻ እንደሚጨመርልህም 
እመን። 

በሌላ በኩል ስኬት በሕይወት ውስጥ ቀጣይነት 
ያለው ደስታን ማስፋትና ሊጨበጡ የሚችሉ ግቦችን 
አዳጊ በሆነ መልኩ እውን ማድረግ በሚል ሊብራራ 
ይችላል:: ስኬት ያለብዙ ድካም ህልምን በቀላሉ 
የማሳካት ችሎታ ነው:: ይሁንና  ሀብት መፍጠርን ጨምሮ 
ስኬት ሁሌም ጠንካራ የስራ ሂደትንና ዋጋ መክፈልን 
ይጠይቃል:: መልካም ነገሮች ሁሉ ወደራስ ከበቂ በላይ  
እንዲፈሱ ታዲያ  ተጨማሪ የስኬትና የባለፀግነት 
መንፈሳዊ መንገዶች መከተል ይገባል:: ስለዚህ ስሜትን 
ገታ አድርጎ ለስኬት መንደርደር ያስፈልጋል:: ለስኬት 
መጣር እንዳለ ሁሉ ያለውን ነገር ማመስገንና ባለው 
መፅናናት ይገባል::  

በመንፈሳዊ ህግ እውቀትና ትግበራ በርካታ የስኬት 
መገለጫዎች አሉ:: ቁሳዊ ሀብት አንዱ የስኬት አካል ነው:: 
ይሁንና ቁሳዊ ሀብት የስኬት መንገድ እንጂ መድረሻ 
ሊሆን አይችልም:: 

ከልክ ያለፈ ቁሳዊ ሀብት በብዙ መንገድ የስኬት 
ጉዞን ይበልጥ አስደሳች ሊያደርጉ ከሚችሉ ነገሮች 
ውስጥ አንዱ ሊሆን ይችላል:: ነገር ግን ስኬት ቁሳዊ 
ሀብትን ብቻ ሳይሆን መልካም ጤንነትን ፣ ሀይልን እና 
በሕይወት ለመኖር፣ ግንኙነቶችን ለማሟላት፣ ለፈጠራ 
ነፃነት ፣ ለስሜትና የስነ-ልቦና መረጋጋት፣ ለደኅንነት 
ስሜት ብሎም ለአእምሮ ሰላም መጓጓትን  ያጠቃልላል።

እነዚህን ነገሮች ሁሉ አጣጥመን እንኳን በውስጥችን 
ያለውን  ሃይል እስካልተንከባከብነው ድረስ  ተሳካልን 
ልንል አንችልም:: በመሆኑም እውነተኛ ስኬት ሲባል 
ተአምራትንም ጭምር ማስተናገድ ነው፤  በውስጣችን 
ያለው መለኮት መገለጥም ነው:: ሕይወታችንን ማየት 
ስንጀምር አልፎ አልፎ ብቻ ሳይሆን  ሁልጊዜ የስኬትን 
ትክክለኛ ትርጉም እናውቃለን። ከዚህ አንፃር ያለውን 
እያመሰገኑ የጎደለውን ለመሙላት ጥረት ማድረግ 
ያስፈልጋል:: 

ማንም ሰው ቢሆን በሕይወቱ ስኬት ለማምጣት 
ይጥራል:: ሀብት፣ ንብረትና ሌላም ነገር ማፍራት 
ይፈልጋል:: በዚህ ውስጥም ደስታን ለማጣጣም ይጥራል:: 
ሁሉንም ነገር ማድረግ ይፈልጋል:: ለዛም ነው የሰው ልጅ 
ፍላጎት ገደብ አልባ ነው የሚባለው:: ነገር ግን የሰው 
ልጅ በባህሪው ፍላጎቱ ገደብ አልባ ቢሆንም ስሜቱን 
መቆጣጠር ይገባዋል:: ሁሉንም ሊያሳካ አይችልምና:: 
የዛኑ ልክ ደግሞ ያለውን ማመስገን አለበት:: ምክንያቱም 
ያለውን ሲያመሰግን ሌላው በር ይከፈትለታልና::  

ስለዚህ ሰዎች ሆይ አውቀታችሁ ፍላጎታችሁን 
መግዛት አለበት:: ጥበባችሁም ስሜታችሁን መቆጣጠር 
አለበት:: ይህ ሲሆን ሕይወት ትርጉም ይኖረዋል:: 
ያሰቡት ደረጃ መድረስም ይቻላል:: በሌላ በኩል ደግሞ 
ያለንን ካመሰገንንና ባለን ነገር ከተደሰትን የጎደለን የለም:: 
ይህ ከሆነ ታዲያ እኛ ሰዎች የጎደለን የቱ ነው?   

ስለዚህ ወዳጄ ሆይ! ምን 

ያህል ሊቅ ብትሆን ስሜትህን 

መግራት ካልቻልክ ፊደል መቁጠር 

ከማይችለው ብታንስ እንጂ 

በምንም አትሻልም፡፡ ዕውቀትህን 

ስሜትህ ካሸነፈው ዋጋ 

የለህም፡፡ ፍላጎትህ ጥበብህን 

ድል ከነሳው የፍላጎትህ ባሪያ ሆነህ 

ዕድሜህን ትጨርሳለህ

ስኬት 
ኢኮኖሚ
አዲስ ዘመን    ቅዳሜ ጥር 6 ቀን 2015 ዓ.ም

ከጫማ ጠራጊነት እስከ ግዙፍ ፋብሪካ ባለቤትነት
የዕለት ጉርስ ቢቸግሯቸውም በቀላሉ እጅ አልሰጡም:: 

ፈተና ቢፈራረቅባቸውም አሜን ብለው አልተቀበሉም:: 
አባታቸው በ60 ብር የጥበቃ ደመወዝ ላኑራችሁ፤ እናንተ 
አርፋችሁ ትምህርታችሁን ተማሩ ቢሏቸውም አዕምሯቸው 
አልፈቀደም:: 

በአንድ የስራ መስክና ቦታ ብቻ ታጥረው መቀመጥንም 
አልመረጡም:: ከአገር ውስጥ እስከ ውጭ አገር፤ ከትንሽ 
እስከ ትልቅ ሥራ ሳይመርጡ ሰርተዋል፤ በዚህ ሁሉ 
ጥረታቸውም ሮጠው የድህነት ቀንበርን ከጫንቃቸው ላይ 
አውልቀው ጥለዋል:: የዛሬው የስኬት አምዳችን እንግዳ - 
ሃጂ ቶፊቅ ከድር::

ሐጂ ቶፊቅ ከድር የተወለዱት በምዕራብ ወለጋ ‹‹ሙጊ›› 
በሚባል ስፍራ ነው:: ትምህርቻውንም በልጅነታቸው 
በዚያው አካባቢ መከታተል ጀመሩ:: አባታቸው የቡና ገበያ 
ይባል የነበረ ድርጅት ጥበቃ ነበሩ:: ደመወዛቸው 60 ብር 
ሲሆን፣ በዚህ ሁሉንም የቤተሰባቸውን አባላት ያስተዳድሩ 
ነበር:: 

ይህን የአባታቸው ልፋትና የቤተሰብ ጫና 
የተመለከቱት ሃጂ ቶፊቅ ከስድስተኛ ክፍል በላይ መማር 
አልቻሉም:: ይልቁንም በሥራ ቤተሰባቸውን እያገዙ ወደ 
ተሻለ የሕይወት ምዕራፍ ለመሸጋገር ጥረት ማድረግ ጀመሩ:: 

የትውልድ አካባቢያቸው ቡና በብዛት የሚለማበት 
ነው:: እሳቸው የቡና ለቀማ ሲካሄድ  የሚወዳድቀውን 
መሰብሰቡን ተያያዙት፤ ይህንንም በሙቀጫ በመውቀጥ 
‹‹ቀሽር›› የሚባለውን ለገበያ ማቅረብና ሳንቲም መቋጠር 
ጀመሩ:: በዚህም ቤተሰባቸውን በአቅማቸው ማገዝ ጀመሩ:: 

ትምህርት ቤት ደግሞ ሌላ ሥራ መፍጠር አለብኝ 
ብለው አሰቡ:: የወዳደቁ ጨርቃጨርቅና ወረቀቶችን 
ይሰበስባሉ፤ ከዚያም ኳስ ይሰሩበታል፤ ኳሱን በአስር 
ሳንቲም ለልጆች መሸጥ ውስጥ ገቡ:: ለቤታቸው እንጨትም 
እየለቀሙ ቤተሰባቸውን አግዘዋል:: 

 ድህነት ግን ሆድ አስባሳቸው፤  ትምህርታቸውንም 
አቋረጡ:: አባታቸው እንደ እኔ ጥበቃ ልትሆን ነው ወይ 
ትምህርትን ቀጥል ብለው ቢያሳስቧቸውም እሳቸው ግን 
አሻፈረኝ እንዳሉ ቀሩ:: ድህነትን ለማሸነፍ የትውልድ 
ቀያቸውን ለቀው ወደ ጋምቤላ አመሩ፤ በዚያም ጫማ 
ማስዋብ ጀመሩ:: 

መምህሩ አጎታቸው አቶ ያሲን ከድር ትተውት ወደ 
መጡበት አካባቢያቸው ወደ ቤተሰባቸው መለሷቸው፤ 
እሳቸው ግን ቤተሰብ ዘንድ ብዙም አልቆዩም:: ለሁለተኛ 
ጊዜ እዚያው ወደ ጋምቤላ ሄዱ:: በጋምቤላ ‹‹ኢታንግ›› 
አካባቢ ሄደው ንግድን አሀዱ ብለው ጀመሩ:: 

በዚህ አካባቢ በርካታ ስደተኞችና ተረጂዎች ነበሩ:: 
እነዚህ ስደተኞችና ተረጂዎች ከሚሰጣቸው የእርዳታ 
ዘይት የተረፋቸውን ሲሸጡ ሐጂ  ቶፊቅ ይመለከታሉ:: 
ይህ አጋጣሚ የዘይት ንግድ እንዲጀምሩ ገፋፋቸው:: 
በዚህም ቤተሰባቸው ማገዛቸውን ቀጠሉ፤ እንዲያም ሆኖ 
ግን  የከፋውን ችግር ማቃለል አልቻሉም:: በድጋሚ ወደ 
ትውልድ አካባቢያቸው ተመልሰው አንድ ብለው ቡና 
ተከላ ጀመሩ:: 

ይህ ስራቸው ጥንካሬ ሰጣቸው፤ አባታቸውም ከጥበቃ 
ስራቸው ጎን ለጎን ቡናውን መንከባከቡን ተያያዙት:: 
ቡናው ሕይወታቸው እያሻሻለው መጣ:: 

ሃጂ ቶፊቅ በዚህም አላበቁም፤ በሂደት ወደ ቡናው 
ንግድ ገቡ:: እዚህም ሌላ ፈተና ገጠማቸው:: በ1983 
ዓ.ም ቡና ጭነው ሲጓዙ ኮንትሮባንድ ነው ተባለና 
ተወረሰባቸው:: ይሄኔ ተስፋ ቆረጡ፤ በቃ ቤት አልገባም 
ሲሉ ወሰኑ፤ የውትድርናውን ዓለም ተቀላቀሉ፤ ስልጠና 
ወስደው በተወለዱበት አካባቢ ጉሊሶ በምትባል ቦታ 
ተመደቡ:: የአካባቢውን ቋንቋና ባህልም ስለሚያውቁ 
የፕሮፓጋንዳ ስራ እንዲሰሩ፤ ከሌሎች ሰዎች ኃላፊነት 
ተሰጣቸው:: በዚህም ህብረተሰቡን ስለአገር፤ ሰንደቅ 
ዓላማ፣ ዴሞክራሲ፣ የህዝቦች አንድነትና ስለሠላም 
ህዝቡን በማስገንዘብ ሰሩ:: 

በዚህ ስራ ላይ እያሉ አባታቸው ሊጠይቋቸው 
ይመጣሉ:: እኔ በ60 ብር ደመወዝ እያስተዳደርኳችሁ፣ 
አንተም በዚህ ሥራ ተወስነህ ቤተሰባችን አይቀየርም 
እባክህን ትምህርትን ቀጥል ሲሉ አሳሰቧቸው:: አገርህን 
ለመርዳት ከፈለግህ የምልህን ስማኝ ብለው ተማፀኗቸው:: 
በዚህን ጊዜ ሃጂ ቶፊቅ አንድ ነገር ወሰኑ:: ከስር መሰረቱ 
የቤተሰባቸውን ህይወት ለመቀየር የሥራ ዘርፍ መቀየር 
እንዳለባቸው ወሰኑ፤ ከተቋማቸው የእረፍት ፈቃድ 

ክፍለዮሐንስ አንበርብር

ወሰዱ፤ በዚያው ራሳቸውን ከውትድርናው ዓለም አገለሉ::
ወደ ተከሉት ቡናም ተመልሰው መንከባከብ ጀመሩ:: 

በኋላም ቡና ለቅመው ከሸጡ በኋላ እንደ ገና ንግዱን 
ተያያዙት:: ቡና ወደ ጠረፍ በመውሰድ የቡና ንግድ 
ስራውን አጧጧፉት:: ወደ አሶሳም ቡና መላክ ጀመሩ፤ 
እያሉ እያሉም ወደ ሱዳን ጠረፍ አመሩ:: የቡና ንግዳቸውን 
በቤኒሻንጉል ጉሙዝ ክልል  በሰፊው ማስኬድ ውስጥ 
ገቡ:: 

በዚህ አካባቢ በንግድ ዓለም እየሰሩ ሳሉ ነው 
ከባለቤታቸው ጋር የተዋወቁትና በ1990 ዓ.ም በዚያው 
አሶሳ አካባቢ ጋብቻ የመሰረቱት:: ኑሮ ከሳር ቤት ወደ 
ቆርቆሮ ቤት ተሸጋገረ:: ባለቤታቸውም የንግዱን ስራ 
ተቀላቀሉ፤ መተጋገዙ እየሰፋ መጣ፤ ቤተሰብም እየሰፋ 
ልጆችም እያደጉ መጡ:: 

በአሶሳ ከተማም በተለምዶ አረብ ሰፈር በሚባለው 
አካባቢ በ6ሺ500 ብር  1ሺ251 ካሬ ሜትር ላይ ያረፈ 
ቤት ተገዛ:: በዚህ ቦታ እየኖሩ በሂደት ባለ አንድ ፎቅ ህንጻ 
ገንብተው ለክልሉ የመንግስት ተቋማት ቢሮ ይሆን ዘንድ 
አከራዩት:: የቡና ንግድ እና ተክሉንም እያሰፉ ሥራቸው 
ማቀላጠፉን ተያያዙት::

ሃጂ ንግዳቸውን ከአሶሳ እና ሱዳን ጠረፍ ወደ አዲስ 
አበባ አስፋፉት:: በ1996 ዓ.ም መንግስት የጠረፍ ንግድ 
ህግ ሲያወጣ ሃጂ ቶፊቅ ከድርም ፈቃድ አውጥተው 
በመላ አገሪቱ እየተንቀሳቀሱ መሥራት ጀመሩ:: ፈቃድ 
አውጥተው የቀድሞ የቡና ንግዳቸውን በሰፊው ተያያዙት፤ 
የንግዱ ስራ አደገ:: 

የቢዝነስ ሐሳቡም ተበራከተ፤ ከአንዱ ዘርፍ ወደ 
ሌላው ዘርፍ ማደግና መመልከት ሆነ:: ለአውሮፓ ገበያ 
የማይውል ቡና ለየመን፣ ሱዳንና፣ ጅቡቲ ማቅረብ አለብን 
ብለው ያቀረቡት የፈቃድ ጥያቄ ተቀባይነት አግኝቶ የቡና 
ንግዱ ተጠናክሮ ቀጠለ ብዙ ትርፋማም አደረጋቸው:: 
የዕይታ አድማሳቸው ሌሎች የቢዝነስ ሸሪኮችን ከመፈለግ 
እስከ ዓለም አቀፍ ገበያ መግባት በሚል ራዕይ መንቀሳቀስ 
ጀመሩ::

የቡና ንግዳቸው እያደገ ሲመጣ 1996 ዓ.ም 
‹‹አሙና ኮንስትራክሽን›› ብለው በአሶሳ ፈቃድ አወጡ:: 
ለኢንቨስትመንቱም ከቀረጥ ነፃ ሁለት ተሽከርካሪዎችን 
አገኙ:: በክልሉም በርካታ መሠረተ ልማቶች ይገነቡ 

ጀመር:: በዚህም ሥራ የማግኘት ዕድላቸው እየሰፋ 
መጣ:: በአካባቢው ከሚንቀሳቀሱ ግብረሰናይ ድርጅቶች 
ጋርም ተወዳጁ፤ በጨረታዎች እየተወዳደሩ ግንባታውን 
ተያያዙት:: በዚህም የ ጂ አይ ዜድ፣ አይ አር ሲ፣ ኦክስፋም፣ 
ወርልድ ቪዥን የሚያወጧቸውንና ጨረታዎች እና 
የክልሉ መንግስት በሚያቀርበው ጥያቄ መሰረት በርካታ 
ግንባታዎችን አከናውነዋል:: የፋይናንስ አቅማቸውም 
በትልቁ እያደገ መጣ:: አስር ሳንቲም ይቸግራቸው የነበሩት 
ሐጂ ቶፊቅ ሚሊዮን ብሮችን ይቆጥሩ ጀመር:: በአገር 
ውስጥና በውጭ አገር ልምድ ቀሰሙ:: የቢዝነስ ሥራቸው 
አደገ፤ ለበርካቶችም የሥራ ሰንሰለትና ዕድል ፈጠረ:: 

2000 ዓ.ም ወደ አዲስ አበባ ገቡ:: ይህን ተከትሎ 
ሥራቸው እየሰፋ መጣ:: ይሄኔ ከባለቤታቸው ግን አንድ 
ጥያቄ ቀረበላቸው:: ‹‹በዘጠኝ ዓመትህ ከቤት ወጥተህ ብዙ 
ገንዘብ አግኝተሃል፤ ግን በሃይማኖት ይቀረናል፤ ስለዚህ 
ወደ ሳኡድ አረቢያ ሃጂ እናድርግ›› አሏቸው:: ሃጂ ቶፊቅም 
በትዳር አጋራቸው ሃሳብ ተስማምተው ሃጅ አደረጉ:: 

አዲስ አበባ እንደገቡም በ37 ሚሊዮን ብር አንፎ 
ዓደባባይ አካባቢ ሥራ በማከናወን ጥሩ ዕድል ከፈቱ:: 
ይህም በአዲስ አበባ ውስጥም በቀጣይ ብዙ ሥራ 
ለመሥራት ትልቅ አጋጣሚ ሆነላቸው:: በንግድም 
በግንባታም እያደጉ ሸሪኮችም እየተበራከቱ መጡ::  

ሃጂ ነጋዴና ተቋራጭ ብቻ አይደሉም፤ የአገር 
ሽማግሌም ናቸው:: ከ2004 ዓ.ም ጀምሮ አልፎ አልፎ 
በአገሪቱ ይከሰቱ በነበሩ ሃይማኖታዊ እንቅስቃሴና 
መሰል ግጭቶች በርካታ ወጣቶች ሲታሰሩ ቆመው 
አልተመለከቱም:: የአገር ሽማግሌ ሆነው ማሸማገሉንና 
መምከሩን ተያያዙት:: ሀጂ በወጣቶቹ ጉዳይ ከቀድሞው 
ጠቅላይ ሚኒስትር ኃይለማርያም ደሳለኝ ጋር ፊት ለፊት 
እስከ መነጋገር ደርሰዋል:: ከአቶ አባ ዱላ ገመዳ፣ ምክትል 
ጠቅላይ ሚኒስትር አቶ ደመቀ መኮንን፣ አምባሳደር 
ሬድዋን ሁሴን እና ሌሎች ከፍተኛ የሥራ ኃላፊዎች ጋር 
በመነጋገር መፍትሄ ለማምጣት ጥረት ማድረጋቸውን 
ይናገራሉ፤ በዚህም ብዙዎች ከእስር እንዲፈቱ አድርገዋል::

ሃጂ ቶፊቅ ‹‹አቶ በላይህ ክንዴ  የሚባሉት ባለሃብት 
የሚሰሩት ሥራ ያስቀናኛል›› ይላሉ:: ታዲያ ከዕለታት 
አንድ ቀን ወደ ቢሯቸው ሄጄ  ስለቢዝነስ ተመካክርን፤ 
ተግባባን ሲሉ ይገልጻሉ:: በዚህ ጊዜም ለደቡብ ክልል 

ወልቂጤን ማዕከል በማድረግ ፊቤላ ዘይትን በማከፋፈል 
290 ሚሊዮን ብር ለፊቤላ አስረከብን፤ እኛም ትርፋማ 
ሆንን የሚሉት ሀጂ ቶፊቅ፣ በአዲስ አበባም የፊቤላን ዘይት 
ማከፋፈል ጀመርን ይላሉ::  

ከዚህም በተጨማሪ ከዳንጎቴ በዋናነት ሲሚንቶ 
በመረከብ ለጂማ እና አከባቢው ሲያከፋፍሉ 
መቆየታቸውንም ይናገራሉ:: ሃጂ ቶፊቅ ከቡና ንግድ ወደ 
ኮንስትራክሽን በሂደትም ወደ ሲሚንቶ ንግድ ገቡ:: በዚህም 
በርካታ የሥራ ዕድል ፈጠሩ፤ የገንዘብ አቅማቸውም አደገ:: 
ለአገር ውስጥ በሚያስገቡት የውጭ ምንዛሪም በተደጋጋሚ 
ከባንኮች ተሸልመዋል፤ ምስጋናም ቀርቦላቸዋል::

ሃጂ ቶፊቅ ግን ወደ ውጭ በሚጓዙበት ወቅት 
በተደጋጋሚ የሚመለከቱት አንድ ነገር አለ:: ያደጉ አገራት 
ንግድ ላይ በማተኮር ብቻ ሳይሆን ያደጉት በኢንዱስትሪ ላይ 
በመስራት መሆኑን ተረድተዋል:: በዚህም አንዲት ትንሽ 
የአውሮፓ አገር ምርት በመላ አፍሪካ ሲሸጥ ይመለከታሉ:: 
በዚህም ጊዜ እርሳቸው አንድ ሐሳብ መጣላቸው:: እኔ 
ለአገሬ የምከፍለው ውለታ አለብኝ፤ ከንግድ አለፍ ያለ 
ዕይታ ያስፈልገኛል ወደሚለው ምዕራፍ ተሸጋገሩ:: 
የቢዝነስ አማካሪዎቻቸውና የቅርብ ጓደኞቻቸውን ስለዚሁ 
ጉዳይ አማከሩ:: ኢንዱስትሪ ውስጥ መግባት እፈልጋለሁ 
ምን ትላላችሁ ብለው ሃሳባቸውን አካፈሏቸው::

 በርካታ ነጋዴ ጓደኞቻቸው ኢንዱስትሪ በአጭር 
ጊዜ አታተርፍበትም በንግዱ መቀጠል ይበጃል አሏቸው:: 
አማካሪዎቻቸው ግን ኢንዱስትሪ ማለት ለመጪው 
ትውልድ የሚቀመጥ ሃብትና አደራ ብሎም ጉልህ ታሪክ 
ነው ሲሉ መከሯቸው:: 

በዚህን ጊዜ ሃጂ ቶፊቅ በኦሮሚያ ክልል ከአዲስ 
አበባ 160 ኪሎ ሜትር ርቀት ላይ በሚገኘው ቡልቡላ 
አግሮ ኢንዱስትሪ ፓርክ ውስጥ በ1 ነጥብ 2 ቢሊዮን ብር 
የኢንዱስትሪ ግንባታ ጀመሩ:: በአሁኑ ወቅትም ግንባታው 
እየተከናወነ ሲሆን፣ በ2016 በጀት ዓመት የጥቁር 
አዝሙድና የምግብ ዘይት በማምረት ለኢትዮጵያ የውጭ 
ምንዛሪ ለማምጣት እየተጉ ናቸው:: 

ከባንክም ስድስት ሚሊዮን ዶላር ጠይቀው ሁለት 
ሚሊዮን ዶላር ተፈቅዶላቸው ሥራቸውን እየቀላጠፉ 
ነው:: በቀጣይ በሚፈቀድላቸው ዶላርም የተሻለ ሥራ 
ለመስራትና የአገራቸውን ውለታ ለመመለስ እየተጉ ነው:: 
በተለይም የጥቁር አዝሙድ ዘይትን ወደ ሱዳን፣ ሳውድ 
አረቢያ፣ ዱባይና ሌሎች አገራት በመላክ ኢትዮጵያ 
ከፍተኛ የውጭ ምንዛሪ ለማምጣት በማለም እየሰሩ 
መሆናቸውን አብራርተዋል::

ሃጂ ብዙ የሕይወት ውጣ ውረዶችን አልፈው ከዕለት 
ጉርስ ችግር ተላቀው በአሁኑ ወቅት ‹‹ቶከ›› ቢዝነስ ግሩፕ 
የሚባል ድርጅት መስርተው ለ1000 ዜጎች የሥራ ዕድል 
የሚፈጥር ኢንዱስትሪ እየገነቡ ይገኛሉ:: በአሁኑ ወቅትም 
ለበርካቶች የሥራ ዕድል ፈጥረዋል:: ለዘመናት ያለሙትን 
ህልም በአሁኑ ወቅት እየኖሩት ነው:: 

ሃጂ ቶፊቅ ወላጅ አባታቸው በከፍተኛ ህመም 
ተሰቃይተው ቢሞቱም፣ በርካቶችን ከችግር ለመታደግ 
እየሰሩ ነው:: አባታቸው ጥበቃ ሆነው ይሰሩበት የነበረውን 
የቡና ገበያ የተባለውን ድርጅት  ውስጥ የነበረውን ማሽን 
በጨረታ ገዝተው በአሁኑ ወቅት ቡና እየፈለፈሉበት ለገበያ 
ያቀርባሉ:: አባታቸው ለጥበቃ ይጠቀሙበት የነበረውን 
የጦር መሳሪያ ጭምር በአሁኑ ወቅት ለድርጅታቸው 
በህጋዊ መንገድ እየተጠቀሙበት ነው:: ምንም እንኳን 
አባቴ በህይወት እያለ ባላንቀባርረውም ለበርካታ የተቸገሩ 
አባቶች መከታ እንድሆን አድርጎ ስለቀረፀኝ ምስጋናዬ የላቀ 
ነው ይላሉ- የአባታቸውን ውለታ ሲያስታውሱ::

ሃጂ ቶፊቅ በንግድ ብቻ ሳይሆን ማህበራዊ ኃላፊነትም 
በሰፊው ይሳተፋሉ:: ለዚህም የተበረከቱላቸው የምስክር 
ወረቀቶች ህያው ምስክር ናቸው:: ለአብነትም በአዳማ 
ከተማ ወላጅ አልባ ህጻናት ያስተምራሉ:: ለአገራቸው 
እያስገቡ በሚገኘው የውጭ ምንዛሪም በተደጋጋሚ 
የምስክር ወረቀቶችን አግኝተዋል:: 

መንግስት ለሚያቀርብላቸው ጥያቄም ቀዳሚ 
ተባባሪ መሆናቸውን ይገልጻሉ:: የአገር ሽማግሌ 
ሆነው ኃላፊነታቸው ተወጥተዋል፤ እየተወጡም ነው:: 
በኢንቨስትመንቱም ቢሊዮኖችን እያንቀሳቀሱ የኢትዮጵያን 
ብልፅግና እውን ለማድረግ እየተጉ ነው:: ታዲያ ሀጂ አንድ 
ምክር አላቸው:: ‹‹ባለሃብት ማለት ለራስ ሳይሆን ለአገር 
መኖር ነው:: በመሆኑም ሃብትና ፀጋ ያለን ሰዎች ለአገራችን 
የምንሰጠው ለራሳችን መልሰን የምንሰጠው ነውና በሃቅ 
ለኢትዮጵያ እንሥራ›› ይላሉ:: 

ሐጂ ቶፊቅ ከድር



መሠረተ ልማት
ኢኮኖሚ

ግዙፉ የአዲስ አፍሪካ ዓለም አቀፍ ኢግዚቢሽንና ኮንቬንሽን ማዕከል

ሀገሮች በመዲናዎቻቸው ለተለያዩ ጉባኤዎች 
የሚመጥኑ አዳራሾችን፣ ከእነሱ ጋር የሚራመዱ ሌሎች 
መሰረተ ልማቶችን በማሟላት አዳራሾቹንና ሌሎች መሰረተ 
ልማቶቹን ለጉባኤ ወይም ለንግድ ትርኢት ማስተናገጃነት 
እያወሉ ይገኛሉ:: እነዚህ መሰረተ ልማቶች ከዚህም የላቀ 
ፋይዳ እያበረከቱ ይገኛሉ፤ ሀገሮች በኮንፈረንስ ቱሪዝም 
ተጠቃሚ እንዲሆኑ እያደረጉ ይገኛሉ:: 

ከአንድ ክፍለ ዘመን በላይ እድሜ ባለጸጋ፣ የአፍሪካ  
የፖለቲካና የዲፕሎማሲ ማዕከል፣ የበርካታ ዓለም አቀፍ 
ተቋማት መገኛ እና የኢትዮጵያ መዲና የሆነችው አዲስ 
አበባ ለስሟ የሚመጥኑ እና ከታሪኳ ጋር የሚስተካከሉ 
ደረጃቸውን የጠበቁ የንግድ ትርዒት ማሳያ መሰረተ 
ልማቶችን፣  የመዝናኛ አማራጮችን እንዲሁም የነዋሪዎችን 
የዕለተ ዕለት እንቅስቃሴ የሚያዘምኑና ታሪክን ሰንደው 
ለትውልድ የሚያስተላልፉ ፕሮጀክቶችን  በሚመጥናት 
ልክ አልገነባችም የሚሉ ትችቶች ሲሰነዘርባት ቆይታለች:: 
ከቅርብ ጊዜ ወዲህ ግን ከተማዋ ይህን ታሪኳን ለመቀየር 
በከፍተኛ ርብርብ ውስጥ ትገኛለች:: 

ባለፉት ጥቂት ዓመታት ውስጥ በከተማዋ በተለያዩ 
አካባቢዎች ስሟንና ዝናዋን የሚመጥኑ ግዙፍ ፕሮጀክቶች 
ተገንብተዋል፤ እየተገነቡም ይገኛሉ::  በመዲናዋ በአሁኑ 
ወቅት በግንባታ ላይ ከሚገኙ ግዙፍ ፕሮጀክቶች መካከል 
ሲኤምሲ አካባቢ እየተገነበ የሚገኘው የአዲስ አፍሪካ 
የንግድ ትርዒትና ኮንቬንሽን ማዕከል አንዱ ነው:: 
ግንባታው የተጀመረው በ2010 ዓ.ም ሲሆን ግንባታውን 
በ2012 ለማጠናቀቅ ታቅዶም ነበር ወደ ግንባታ የተገባው:: 

የማዕከሉ ፋይዳዎች ምንድን ናቸው? በአሁኑ ወቅት 
የማዕከሉ ግንባታ በምን ደረጃ ላይ ይገኛል? ግንባታው 
ለምን ተጓተተ? ግንባታውን ለማፋጠን ምን እየተሰራ ነው? 
ለሚሉ ጥያቄዎች  የአዲስ አፍሪካ ዓለም አቀፍ ኮንቬንሽንና 
ኤግዚቢሽን ማዕከል አክሲዮን ማህበር ምክትል ዋና ስራ 
አስኪያጅ አቶ ጋሻው አባተ የሚከተለውን ማብራሪያ 
ሰጥተውናል::

የማዕከሉ ፋይዳዎች
የማዕከሉ ፋይዳ በጣም ሰፊ ነው:: ፋይዳዎቹን 

ከፋፍሎ ማየት ያስፈልጋል:: ከትልቁ ፋይዳ ለመጀመር 
ሀገራዊ ፋይዳውን እናንሳ:: ሀገራዊ ፋይዳው የሀገሪቱ 
ኢኮኖሚ አንዴ ወደ ላይ አንዴ ወደታች የማለት 
ሁኔታዎች ቢኖሩበትም፤ እያደገ የሚሄድ ኢኮኖሚ ነው:: 
ይህ ኢኮኖሚ እንደዚህ አይነት መሰረተ ልማት ይፈልጋል:: 
ለምሳሌ የኢንዱስትሪ ፓርኮችን ለማስተዋወቅ፣ የእነሱን 
መረጃ ለመስጠት፣ የቴክኖሎጂ ሽግግር ለማድረግ፣ 
የማርኬቲንግ ስራ ለመስራት፣ በውጭ ሀገራት ያሉትን 
እና ሀገር ውስጥ ያሉትን የንግድ ተዋናዮችን ለማገናኘት 
እንዲህ አይነት ማዕከል ያስፈልጋል:: 

ሁለተኛው ፋይዳው ይህ ስራ በሚሰራበት ጊዜ 
የስብሰባ አዳራሾች አሉ:: ሀገሪቱ የአፍሪካ ህብረት 
መቀመጫ ነች:: የህዝብ ብዛቷም ከ110 ሚሊየን በላይ ነው:: 
ብዙ አይነት ስብሰባዎች በኢትዮጵያ ውስጥ ይካሄዳሉ:: 
ስለዚህ የስብሰባ አደራሾች ያስፈልጋሉ::

 እስካሁን ድረስ እንዲህ አይነት የስብሰባ ማዕከል 
በሀገሪቱ ውስጥ የለም:: በሀገሪቱ ውስጥ ግን እንዲህ 
አይነት የስብሰባ ማዕከል ፍላጎት አለ:: ፋይናንስ 
ተቋማት እና የአክሲዮን ማህበሮች ዓመታዊ ስብሰባዎች 
ሲያደርጉ ሰፊ እና ዘመናዊ የመሰብሰቢያ ቦታ እጥረት 
እንዳለባቸው እየታየ ነው:: ዩኒቨርሲቲዎች ዓመታዊ 
የምርምር ጉባኤዎችን ማካሄድ ቢፈልጉ የስብሰባ 
ማዕከል ያስፈልጋል:: ይህ ማዕከል ተጠናቆ ስራ ሲጀምር 
በስብሰባዎች በሚገኘው ገቢ የውጭ ምንዛሪ ያስገኛል:: 
ቱሪዝሙ እንዲያድግም ከፍተኛ ሚና ይጫወታል፤ የስራ 
እድልም ይፈጥራል:: ከታክስና ከሌሎች ምንጮችም 
ገቢዎችን ማግኘት ይቻላል:: በአጠቃላይ የሀገሪቱን 
ኢኮኖሚ በመደገፍ ሀገራዊ ፋይዳው ላቅ ያለ ነው::

ለሀገሪቱ ከሚያስገኘው ፋይዳ ቀጥሎ ኢንቨስት 
ላደረጉ ሰዎች ከፍተኛ ፋይዳ አለው:: ይህ ዘርፍ ከፍተኛ 
መዋዕለ ንዋይ የሚፈስበት ዘርፍ እንደመሆኑ በዚህ 
ዘርፍ ኢንቨስት የሚያደርጉ ሰዎች እና ሼር ሆልደሮች 
ከኢንቨስትመንታቸው ከፍተኛ ትርፍ ያገኛሉ:: 

በስብሰባም ሆነ በንግድ ትርዒቶች በሚደረጉ 
ተሳትፎዎች ለቀጣናዊ ፖለቲካ፣ ዲፕሎማሲ እና የውጭ 
ግንኙነት በቀጥታ አስተዋጽኦ የሚያደርግ በመሆኑ 
ፋይዳው ከፍተኛ የሆነ ተቋም ነው:: የማዕከሉ አካባቢም 

መላኩ ኤሮሴ

የተለያዩ አገልግሎቶች ይሟሉለታል:: የእሳት ማጥፋት 
አገልግሎት፣ የህክምና አገልግሎት፣ ከጸጥታ ጋር የተገናኘ 
ስራ ይሰራበታል:: ከማህበራዊ ጉዳይ እና ከጉምሩክ፣ 
እንዲሁም ከኢሚግሬሽን እና የዜግነት ጉዳዮች ጋር 
የተገናኙ ስራዎችም ይሰሩበታል:: ከክፍለ ከተማ እና 
ከወረዳዎች ጋር የተገናኙ ስራዎችም ይሰራበታል:: እነዚህ 
ስራዎች ሁሉ ሲሰሩ የሚያስገኙት ጥቅም አለ:: ያለ ጥቅም 
የሚሰራ ስራ የለም:: 

የማዕከሉ ግንባታ በምን ደረጃ ይገኛል?
አዲስ አፍሪካ ዓለም አቀፍ ኮንቬንሽንና አግዚቢሽን 

ማዕከል ግንባታው የተጀመረው በ2010 ዓ.ም ነው፤ 
ግንባታው ይጠናቀቃል ተብሎ የተቀደውም በ2012 ዓ.ም 
ነበር::  የማዕከሉ ግንባታ ሶስት ምዕራፎች ያሉት ሲሆን፣ 
በመጀመሪያው ምዕራፍ ከሚካሄዱ የግንባታ ስራዎች 
መካከል ለተለያዩ አገልግሎቶች የሚውሉ ሁለት ሁለገብ 
የንግድ ትርዒት አዳራሾች ግንባታ፣  ኮሜሪሻል ህንጻ፣ 
ኮንኩርስ ህንጻ የተሰኘ ሌላ ህንጻ እንዲሁም የድልድይ ላይ 
ሬስቶራንት ይጠቀሳሉ::  

የመጀመሪያው ምዕራፍ ግንባታ 70 ከመቶ ተጠናቋል:: 
በዚህ ምዕራፍ ውስጥ የተካተተው የኮሜርሻል ህንጻ 
ግንባታ ተጠናቋል:: በአጭር ሳምንታት ውስጥ አገልግሎት 
መስጠት ይጀምራል::

የአዳራሾች ግንባታም በጥሩ ሁኔታ ላይ ይገኛል:: 
ይህ ፕሮጀክት በ2012 ሊጠናቀቅ ባለመቻሉ፤ 2014 ላይ 
ለማጠናቀቅ እቅድ ተይዞ ነበር:: በተለያዩ ምክንያቶች 
በ2014ም ሊጠናቀቅ ባለመቻሉ አሁን ደግሞ በ2016 
ኅዳር ወይም ታኅሳሣሥ ወር ላይ የመጀመሪያው ምዕራፍ 
ሙሉ በሙሉ ተጠናቆ ርክክብ ለማድረግ እየተሰራ ነው:: 

ሁለተኛው ምዕራፍ አምስት ሺ ሰው የሚይዝ 
መሰብሰቢያ አዳራሽ እና ሌሎች መሰብሰቢያ አዳራሾችን 

አካቷል:: ይህንንም በ2014 ለማጠናቀቅ ነበር የታቀደው:: 
የመጨረሻው ምዕራፍ ወይም ሶስተኛ ምዕራፍ የሚባለው 
ትልቅ ዓለም አቀፍ ደረጃውን የያዘ ባለኮከብ ሆቴል 
ሲሆን፣ ይህ ደግሞ በ2016 ይጠናቀቃል ተብሎ ታቅዶ 
ነበር፡

ፕሮጀክቱን በተያዘው እቅድ መሰረት ለምን 
ማስኬድ አልተቻለም?

ፕሮጀክቱ በተለይም የመጀመሪያው ምዕራፍ 
በተያዘለት እቅድ መሰረት ሊሄድ ያልቻለበት ዋና ዋና 
ምክንያቶች አሉ:: አንዳንዶቹ ምክንያቶች ከአቅም በላይ 
የሆኑ ናቸው:: የኮቪድ 19  ወረርሽኝ መከሰት ፕሮጀክቱ 
እንዲጓተት ከፍተኛ ሚና ተጫውቷል:: የስራ ተቋራጩ 
የቻይና ኩባንያ በመሆኑ በቻይና የኮቪድ ፕሮቶኮል 
ስትራክቸራል የሆኑ ምርቶች የሚያመርተው ፋብሪካ 
አጭር ለማይባል ጊዜ ተዘግቶ ነበር:: በኢትዮጵያም በኮቪድ 
19 ምክንያት ሙሉ በሙሉ መዘጋጋት ባይኖርም የሰራተኛ 
ቁጥር መቀነስ የመሳሰሉ እርምጃዎች ተወስደዋል:: ሁለቱ 
ነገሮች ሲዳመሩ ግንባታውን አጓተውታል:: 

ፕሮጀክቱ እንደ ተጀመረ የኢትዮጵያ ገንዘብ ከውጭ 
ገንዘብ አንጻር ያለው የመግዛት አቅም በ15 በመቶ ቀንሶ 
ነበር:: ይህ ደግሞ ዋጋ ጭማሪን አምጥቷል:: ዋጋ ጨምሩ 
አንጨምርም የሚል ክርክር ጊዜ ወስዷል:: ይህ ሁለተኛው 
ምክንያት ነው::  ሶስተኛው ምክንያት ከግንባታ እቃ ጋር 
ይያያዛል:: በ2011 አካባቢ ላይ በተለይም በሀገሪቱ የብረት 
እጥረት አጋጥሟል:: ይህን ብረት ከውጭ ሀገር ማስገባት 
የግድ ነበር:: ብረት ከውጭ ማስመጣት የራሱ ሂደት 
አለው:: ፍቃድ መጠየቅ፣ ገበያውን ማፈላለግ፣ እቃውን 
መግዛት፣ ማጓጓዝ እና ሀገር ውስጥ ማስገባቱ አጭር 
የማይባል ጊዜ ፈጅቷል:: 

በሀገሪቱ ውስጥ የተከሰተው የዋጋ መናር ለፕሮጀክቱ 
መጓተት የራሱን ሚና የተጫወተ አራተኛው ምክንያት 
ነው:: በሀገሪቱ የዕቃ ዋጋ በሰዓታት ውስጥ እየጨመረ 
ይገኛል:: የስራ ተቋራጩ ይህንን ሰበብ በማድረግ 
ፕሮጀክቱን አጓቷል:: የስራ ተቋራጩ አንዴ ዋጋ መናሩን፣ 
አንዴ የዋጋ ጭማሪ መኖርን፣ አንዴ እቃው ጠፍቷል 
የሚሉ ምክንያቶችን በመደርደር ፕሮጀክቱ እንዲጓተት 
አድርጓል:: 

ከተጠቀሱት ኢኮኖሚያዊ ጉዳዮች ላይ ሌሎች 
ማህበራዊና ፖለቲካዊ አለመረጋጋቶች ተደማምረው 
እና አንዱ ምክንያት ሌላውን እያጠናከረ በመጀመሪያ 
በተያዘው እቅድ መሰረት ፕሮጀክቱን በ2012 መጨረስ 
አልተቻለም:: ከዚያ በኋላ በ2014 ለማጠናቀቅ የእቅድ 
ማሻሻያ የተደረገ ቢሆንም በ2014 ማጠናቀቅ አልተቻለም:: 

ከተዘረዘሩ ምክንያቶች በተጨማሪ የግንባታ ስራ 
በተፈጥሮው በታቀደው መሰረት የሚጠናቀቅ አይደለም:: 

እንደ ኢትዮጵያ ባሉ በማደግ ላይ ባሉ ሀገራት አብዛኛዎቹ 
የግንባታ ፕሮጀክቶች በተያዘው እቅድ መሰረት ሲጠናቀቁ 
አናይም:: ይህን የመጓተት ባህሪ የአዲስ አፍሪካ ዓለም 
አቀፍ የንግድ ትርዕትና ኮንቬንሽን ማዕከል ፕሮጀክትም 
ወርሷል::

በ2016 ለማጠናቀቅ እየተደረገ ያለ ጥረት 
ምን ይመስላል?

ፕሮጀክቱን በቀጣይ ዓመት ለማጠናቀቅ ከፍተኛ 
ጥረት እየተደረገ ነው:: ከተደረጉት ጥረቶች መካከል 
ከስራ ተቋራጩ ጋር በአዲስ አበባ ከተማ መስተዳደር 
አማካኝነት ከቻይና ኤምባሲ ከሚመለከታቸው ስራ 
ክፍሎች እንዲሁም ከተቋራጩ ጋር ያለሰለሰ ውይይት 
በማድረግ አሁን ኩባንያው ባህሪውን አስተካክሏል:: 

ከዚህ ባሻገር ኮቪድ 19 ጋር የተያያዙ ጉዳዮች 
በቻይናም ሆነ በኢትዮጵያ በመሻሻላቸው የነበሩት 
የፕሮቶኮል አፈጻጸሞች ላይም መሻሻል ታይቷል:: በዚህ 
ምክንያት ለግንባታው የሚያስፈልገው ስትራክቸር 
የሚባል ግብዓት ሙሉ በሙሉ ሊባል በሚችል ሁኔታ 
ወደ ሀገር ውስጥ ገብቶ የግንባታ ቦታ ላይ ደርሷል:: ትንሽ 
ነው የሚቀረው:: ግንባታውን ማጠናቀቂያ የፊኒሽንግ 
እቃዎች ሳይቀሩ ወደ ሀገር ውስጥ ገብተዋል:: ብዙዎቹም 
ግንባታው ቦታ ላይ ይገኛሉ:: 

መንግስት በተለይም የከተማ አስተዳደሩ ከፍተኛ 
ክትትል እያደረጉ ነው:: አመራሩ በክትትሉም ሆነ 
በሱፐርቪዥኑ እያገዘ ነው:: አሁን የተሻለ ሁኔታ እና 
የተሻለ የግንባታ አፈጻጸም ነው ያለው:: የሲሚንቶ እና 
የሌሎች የቁሳቁስ ችግሮችም ተፈተዋል:: ሲሚንቶ ጋር 
ተያይዞ የነበረው ችግር ለመፍታት ለማዕከሉ ቅድሚያ 
እንዲሰጥ መንግስት ከፍተኛ ድጋፍ እና እገዛ ሲያደርግ 
ቆይቷል:: 

ችግሮችን ለይቶ በማውጣት እንደገና ከልሰን 
ተፈራርመን የተጠየቀውን ቀንና ጊዜ ጨምረን በ2016 
ለማጠናቀቅ፤ ከተቻለ ደግሞ ከ2016 በፊት 2015 ማብቂያ 
ድረስ ለማጠናቀቅ እየተሰራ ነው:: ክትትሉ ከመቼውም 
ጊዜ በተጠናከረ መልኩ ቀጥሏል:: ከኮመርሻል ህንጻ 
የተወሰነው ህንጻ ተጠናቆ ሰሞኑን ስራ ይጀምራል:: 
የኤግዚቢሽን አዳራሾቹ ስቲል ስትራክቸር የሚባለውን 
የመበየድ፣ እንዲሁም የግድግዳ ስራዎች ተጀምረዋል፤ 
ጣራዎቹም ለብሰዋል:: በ2016 ይጠናቀቃል የሚል ተስፋ 
እውን ለመሆን ተቃርቧል::

የማዕከሉ የአክሲዮን ባለቤቶች እና የአክሲዮን 
ሽያጭ

ማዕከሉ እስከ ቅርብ ጊዜ ድረስ 987 ባለአክሲዮኖች 
አሉት:: ትልቆቹ ከሚባሉት የአክሲዮን ባለቤቶች መካከል 
የአዲስ አበባ ከተማ አስተዳደር በስድስት የልማት ተቋማቱ 
አማካኝነት ከፍተኛ የአክስዮን ባለቤት ነው:: የኢትዮጵያ 
ንግድ ባንክ፣ የኢትዮጵያ የቱሪስት ንግድ ስራ ድርጅት፣ 
የመንግስት ሰራተኞች ማህበራዊ ዋስትና ኤጀንሲ፣ አዋሽ 
ኢንሹራንስ፣ አቢሲንያ ባንክ፣ ወጋገን ባንክ፣ አባይ ባንክ፣ 
የኢትዮጵያ የጠለፋ መድን ድርጅት፣ ጸሃይ ኢንሹራንስ 
ደርባ እና ሌሎችም ባንኮችና ኢንሹራንሶች ባለአክሲዮን 
ናቸው:: 

የተለያዩ ግለሰቦችም የማዕከሉ ባለአክሲዮኖች ናቸው:: 
ውጭ ሀገር የሚኖሩ ኢትዮጵያዊያንም ከባለአክሲዮኖች 
መካከል ይጠቀሳሉ:: ከዲያስፖራዎች መካከልም በማህበር 
ተደራጅተው አክሲዮን የገዙትን በደቡብ አፍሪካ የሚኖሩ 
ኢትዮጵያዊያን በአብነት መጥቀስ ይቻላል:: በመካከለኛው 
ምስራቅ፣ ካናዳ፣ እና አሜሪካ የሚኖሩ ኢትዮጵያዊያን 
ግለሰቦችም ባለአክሲዮን ናቸው:: 

በኢትዮጵያ ውስጥ ስመጥር የሆኑ የታወቁ ተቋማትም 
በቅርቡ ባለአክሲዮን ይሆናሉ:: ባለአክሲዮን ለመሆን 
በቅድሚያ መጠናቀቅ ያለባቸውን ነገሮችን ለማጠናቀቅ 
እየሰሩ ይገኛሉ:: በተለይም ከቅርብ ጊዜ ወዲህ ግንባታው 
መፋጠኑ፣ የማስተዋወቅ ስራዎች በመሰራታቸው 
እና በሌሎች ምክንያች እንዲሁም የመንግስት ድጋፍ 
ከመቼውም ጊዜ በላይ ተጠናክሮ በመቀጠሉ፤ ተጠናክሮ 
ከመቀጠሉ ባሻገር ከጠቅላይ ሚኒስትሩ ጀምሮ የአዲስ 
አበባ ከተማ ከንቲባ በወር ከሁለት እስከ አራት ጊዜ 
እየመጡ እየጎበኙ ያሉበት ሁኔታ ማእከሉ የብዙዎችን 
ትኩረት እንዲስብ አድርገውታል:: የጎደለው እንዲሞላ 
መመሪያ እየሰጡ ነው:: ፋይናንስ የማሰባሰብ ስራ ወይም 
የአክሲዮን ሽያጩ  አሁን ችግር አይደለም:: ከማንኛውም 
ጊዜ በላይ ከፍተኛ የአክሲዮን ሽያጭ እየተካሄደ ነው:: 

አቶ ጋሻው አባተ

የዝግጅት ክፍል ፋክስ - 251-011-1-56-98-62

አዲስ ዘመን   ቅዳሜ ጥር 6 ቀን 2015 ዓ.ም

ርዕሰ አንቀፅ

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ 

አስኪያጅ
ስልክ ቁጥር - 011-126-42-22 

ዋና አዘጋጅ
አንተነህ ኃ/ብርሃን ወ/መድህን

አድራሻ 
ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
  wendwesonshimelis@gmail.com 

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ 

የጦር መሳሪያዎችን የማስረከቡ ሂደት 
የሚበረታታና ተጠናክሮ ሊቀጥል የሚገባው ነው!

ለምለም መንግሥቱ

‹‹ማምሻም እድሜ ነው›› የሚለው አገርኛ አባባል በዋዛ 
የሚታለፍ ወይም የሚታይ እንዳልሆነ የሰሞኑ ትዝብቴ ጥሩ 
ምሳሌ ይሆን ይመስለኛል:: በግርምት መልኩ “የጊዜ ነገር!” 
እንድልም አድርጎኛል:: ሰዎች አይናቸው ስቃይ ከማየት፣ 
ጆሮአቸውም ሰቆቃ ከመሥማት፣ በሞትና በህይወት መካከል 
ሆኖ የዕለት ኑሮን ለመግፋት ከመታገል፣ ከራስ ጭንቀት በላይ 
ለሌላው ከመጨነቅ እፎይ ብለው የሰላም አየር ለመተንፈስ 
በቅተዋል:: ትናንትን ወደኋላ ትተው ዛሬን ለመኖር ከኑሮ 
ጋር ግብግብ ጀምረዋል:: ለዚህ ደግሞ በተለይም በክርስትና 
እምነት ተከታዩ ማሕበረሰብ ዘንድ የእየሱስ ክርስቶስ ልደት 
(የገና በዓል) ለማክበር ከዝግጅት ጀምሮ ሲያደርጉ የነበረው 
እንቅስቃሴ ጥሩ ማሳያ ሆኖ አገኘሁት::

በሰሜኑ የኢትዮጵያ ክፍል በነበረው ጦርነት ዜጎች 
ህይወታቸውን አጥተዋል፤ አካላቸው ጎድሎ ሥነልቡናው 
ስብራትም ደርሶባቸዋል:: የመንግስት ተቋማት፣ የሕዝብ 
ሃብትና ንብረት እንዲሁም የመሰረተ ልማት አውታሮች 
ወድመዋል:: ከጥቅሉ ከፍ ያለ ሰብዓዊ እና ኢኮኖሚያዊ 
ኪሳራ ደርሷል:: ይህ ሁሉ የተፈፀመው ደግሞ በአንድ አገር 
ውስጥ በወንድማማቾች መካከል በተፈጠረ ግጭት መሆኑ 
ደግሞ ነገሩን የከፋ ያደርገዋል::

ሆኖም ክስተቱ ገና ከሰው አእምሮ ውስጥ የወጣ 
ባይሆንም አሁን ላይ የተገኘው እፎይታ ለሰው ልጅ የሰጠውን 
ተስፋ በዚህ በአጭር ጊዜ ውስጥ ብዙ ኩነቶችን እንድናይና 
እንድንታዘብ አድርጎናል:: ሰሞኑን የታየው የገና በዓልን ድባብ 
ደግሞ ከሁለት ዓመታት በላይ በጦርነት እና በጭንቅ ውስጥ 
የቆዩ የማህበረሰብ ክፍሎች ሰላም በማግኘታቸው ምን ያህል 
እንደተደሰቱ፤ ተስተጓጉሎ የቆየው ግብይት በመጀመሩም 
ነጋዴውና ሸማቹም ሲገበያዩ ያን የጦር አውድማና የስጋት 
ቀጠና  የነበረውን አካባቢ ሲያደምቁ በተለያየ የመገናኛ ዘዴ 
ለማየት ችለናል::

እኛም ችግሩን ከጦርነት ቀጠናው በርቀት ላይ ሆነን 
ስንከታተል ለነበርን ወገኖች እንኳን በጦርነቱ የተፈጠረብን 
ጫና ከፍተኛ በመሆኑ፤ በአካባቢው የነበረውን ድባብ 
በተለየ ሁኔታ እንድናየው ብቻ ሳይሆን የደስታው ተካፋይ 
እንድንሆን አድርጎናል::

እነዚህ ወገኖች በሰላሙ ጊዜ በዓሉን እንደሚያከብሩት 
ቤታቸውን ሙሉ አድርገው ባይሆንም፤ ስለበዓሉ ማሰባቸው 
በራሱ ለነርሱ ትልቅ ዋጋ አለው:: ከጉዳታቸው ለማገገም 
ገና ብዙ ድጋፍና እርዳታ የሚያስፈልጋቸው እንደሆነ 
ቢታወቅም፤ እነርሱ ግን እንዳቅማቸው በዓሉን ለመዋል 

ተንቀሳቅሰዋል:: ምክንያቱም ለእነሱ ወጥቶ መሸመቱ ብቻ 
ሳይሆን የሚሸምቱትን ማግኘት እና ቢያንስ በተነጻጻሪነት 
መግዛት በሚችሉት ዋጋ ማግኘታቸው በራሱ ትልቅ ተስፋ 
ነው:: ለምን ቢባል፣ በችግሩ ጊዜ ከቤት ወጥቶ ለመገበያየት 
ቀርቶ የገበያው ዋጋም ከአብዛኛው ማህበረሰብ አቅም በላይ 
እንደነበር መናገሩ ለቀባሪው አረዱት ይሆንብኛል::

ዛሬ ግን ለሰላም በተከፈለው ዋጋ የሰላም ስምምነት 
ተፈርሞ የሰላም አየር መንፈስ ጀምሯል:: ሰላሙን የበለጠ 
ለማጽናትም በኢፌዴሪ የህዝብ ተወካዮች ምክርቤት 
አፈጉባኤ የተመራ ከፍተኛ የመንግሥት አመራሮች 
የተካተቱበት የልዑካን ቡድን መቀሌ ላይ ተገኝቶ ከሕወሓት 
መሪዎች ጋር ሰላማዊ ንግግር አድርገዋል:: ይሄም ቀድሞ 
የተጀመረውን የሰብዓዊ ድጋፍ፣ የመልሶ ግንባታና 
የአገልግሎት ማስጀመር ተግባራትን የበለጠ ለማሳለጥ እድል 
ሰጥቷል::

በዚህ መልኩ የሰብዓዊ ድጋፉ መቀጠሉ፣ የወደሙ 
መሰረተ ልማቶች በፍጥነት እየተጠገኑና እየተደራጁ 
አገልግሎት እንዲሰጡ መደረጉ፤ የባንክ፣ የስልክ፣ የመብራትና 
የትራንስፖርት አገልግሎቶች መጀመራቸው፤ የአየር በረራ 
ዳግም መጀመሩ፣… የነበረው እንቅስቃሴ በአካባቢው 
ማህበረሰቡ ላይ የተፈጠረው ስሜት ከፍ ያለ ሆኗል:: 
ምክንያቱም የተራራቀ ተገናኝቷል፤ የተነፋፈቀ ተቃቅፏል፤ 
የተራበ የሚበላው አግኝቷል፤ የታመመ የሚታከምበት እድል 
ተፈጥሮለታል፤… ሁሉም ወደነበረበት እየተመለሰ መሆኑ 
በሁሉም ላይ ከፍ ያለ ደስታን ፈጥሯል::

በኢትዮጵያ አየር መንገድ የመጀመሪያውን 
የትራንስፖርት አገልግሎት አግኝተው ወደ ቤተሰቦቻቸው 
የሄዱ መንገደኞች ከደስታቸው ብዛት መሬት ሲስሙ 
የነበረበት አጋጣሚም ልብን የሚነካ ነበር:: ወደኋላ መለስ 
ብለን ታሪክ እንድናስታውስ አድርጎናል:: ሰላም በፈጠረው 
ምቹ ድባብ የተራራቁ ሲገናኙ፣ የተነፋፈቁ ተቃቅፈው 
በእንባ የታጠቡ ቤተሰቦችን ማየት፣የተጠፋፉ ወላጆችና 
ልጆችን ሲገናኙ የነበረው ስሜት እንኳን በችግሩ ላለፉት ሩቅ 
ለሆኑትም እንዴት ስሜት የነካ ነበር::

በሰሜኑ የኢትዮጵያ ክፍል ከሁለት ዓመት በላይ 
የዘለቀው ጦርነትም ወደ ሰላም ሲቀየር፣ ምንም እንኳን 
ጦርነቱ አሳዛኝ የሆኑ ክስተቶችን ጥሎ ያለፈ ቢሆንም፤ 
ያለፈው ጉዳት በደስታ ተተክቶ ደግሞ ሰዎች ጭንቅ ከሆነ 
ነገር ውስጥ በመውጣታቸው ሀሴት ሀሴትን አድርገዋል:: 
በወቅቱ የነበረውን ስሜት ማህበራዊ ድረገጽን ጨምሮ 
የተለያዩ የመገናኛ ብዙሃኖች አጋርተዋል:: በእነዚህ የመረጃ 
ማሰራጫዎች ቀርበው የሰዎችን ልብ ከነኩት መካከልም 

ቤተሰቦችዋ በአንድ መንፈሳዊ ዝግጅት ላይ ተሰባስበው 
እየበሉና እየጠጡ በኢትዮጵያ አየር መንገድ ተሳፍራ ድንገት 
ቤተሰቦችዋ  መካከል ከነልጇ ስትገኝ ወላጆችዋ ልጃቸውን 
ሲያዩዋት የነበረው የደስታ አገላለጽ ልዩ ነበር:: ደስታም 
ያሰክራል የሚለውን አባባል እንዲቀበሉ የሚያደርግ ነበር 
ስሜቱ::

እንዲህ ለአብነት አነሳሁላችሁ እንጂ በመገናኛ ብዙሃኑ 
ዐይን ያልገቡ ብዙ አጋጣሚዎች ይኖራሉ:: ለሰላም ስምምነቱ 
ማህበረሰቡ ብቻ ሳይሆን በሕወሓት አመራሮች በኩልም 
የታየው በጎነት ለሰላም የተሰጠውን ዋጋ ያረጋግጣል:: 
ለህዝብ ደህንነት፣ የሰብአዊ ድጋፍ ተደራሽነትና የመሠረተ 
ልማት ተጠቃሚነት ላይ የታየው መቆርቆር ሌላው ሰላምን 
አጥብቆ የመፈለግ ማሳያ ነው:: ሰላም በአፍ ከሚነገረውም 
በላይ እንደሆነ ያየናቸው ክስተቶች በሙሉ ማረጋገጫ ነው::

ሆኖም የነበረውን ችግር በወጉ የሚገነዘበው በውስጡ 
ያለፈ ብቻ ነው:: እናም አሁን ላይ የተፈጠረውን ሰላም 
መነሻ በማድረግ እና በቀናነት ካለመቀበል በመነጨ እንዲህ 
ነው እንዲያ ነው በማለት ወደኋላ ለመመለስ ለሚደረጉ 
አንዳንድ እንቅስቃሴዎች ጆሮ መስጠት አያስፈልግም:: አንዴ 
የተገኘውን ሰላም አጥብቆ መያዝ ያስፈልጋል:: ምንም እንኳን 
ድርሻው የመንግሥት ነው የሚለው ጎልቶ የሚነገር ቢሆንም 
ከመንደር እስከ ከፍተኛው እርከን ያለው ማህበረሰብም 
ያገባኛል በማለት የፖለቲካ ነጋዴዎችን ከመካከሉ ማውጣት 
ይጠበቅበታል፡

ምክንያቱም እነዚህ የፖሊቲካ ነጋዴዎች የሰው ህይወት 
አየቀጠፉና ንብረት እያወደሙ እስከመቼ ነው? ብሎ 
መጠየቅና በቃ ማለት ይገባል:: ኢትዮጵያም ቀና ብላ ከሌላው 
ዓለም ጎን መሰለፍ የምትችለው የውስጥ ሰላሟን አስጠብቃ፣ 
በኢኮኖሚ አቅሟን ለመገንባት የሚያስችላትን የልማት 
ሥራ አጠናክራ ስትቀጥል ነው:: ይህን ማሳካት የሚቻለው 
ደግሞ ህዝቦችዋ በተባበረ ክንድ መሥራት ሲችሉ እንደሆነም 
መዘንጋት የለበትም::

ያሳለፍነው ጦርነት ደስታን በሚፈጥረው፣ በእነዚህና 
ሌሎችም በሚገለጹ ማህበራዊም ሆነ ኢኮኖሚያዊ ጫናና 
ምስቅልቅሎሽ ውስጥ ያሳለፈን፤ በአንድ በሚያሰባስበውና 
አብሮነትንም በሚያጠናክረው መንፈሳዊና ህዝባዊ በሆኑ 
በዓላት  ላይም ጭምር አሉታዊ ተጽእኖ ያሳረፈ ነው:: 
አሁን ግን በተፈጠረው ሰላም የማህበረሰቡ አብሮነት 
እንደቀደመው ሁሉ ሊጠናከር እንጂ መልካም የሆነውን 
እሴቱን ሊያጣበት አይገባም:: በተከፈለው የሰላም ዋጋ 
ማህበራዊ መሰረቶቻችንንም፤ የበዓሉን ድባብም መልሶልናል 
ይሄንኑ ማጠናከር የተገባ ነው::

ለሰላም የተከፈለው ዋጋ በበዓላት ድባብ ላይ ደምቆ ታይቷል

በሰሜኑ የአገራችን ክፍል ተከስቶ የነበረውን ጦርነት ለማስቆም በፌደራል መንግስትና በሕወሓት መካከል 
በደቡብ አፍሪካ ፕሪቶሪያ የሰላም ስምምነት መደረሱ ይታወሳል። የሰላም ስምምነቱን  ተከትሎም  በሁለቱም ወገኖች  
በኩል ተግባራዊ  እንቅስቃሴ  ተጀምሯል።  የሰላም ስምምነቱ  የያዛቸው  መርሆዎች  ወደመሬት ወርዶ  ህዝቡ  
ተጠቃሚ እንዲሆን በተለይም በመንግስት በኩል ከሚጠበቅበትም በላይ በመሄድ በአፋጣኝ ወደ ስራ ተገብቷል። 
ለውጤታማነቱም በቁርጠኝነትና በጽናት ተንቀሳቅሷል። 

የሰላም ስምምነቱ  በዋነኛነትና   በቅድሚያ ትኩረት  ያደረገው  ሰብአዊ ድጋፎች  ላይ ሲሆን  በዚሁ መሰረትም  
መንግስት ምግብና ምግብ ነክ ያሉ ድጋፎች  ወደ  ትግራይ በአፋጣኝ እንዲገቡ አድርጓል። ፍጥነት በተሞላው ሁኔታ 
የሰብአዊ ድጋፍ፣ የህጻናት አልሚ ምግብ  በገፍ እንዲገባም  ሆኗል።  ሰብአዊ እርዳታዎችን በማቅረብና  በማጓጓዝ  
በኩል  አጋር  ድርጅቶች ላደረጉት እገዛ ሁኔታዎችን የማመቻቸት ሥራ ሰርቷል።  ከፍተኛ መጠን ያላቸው  መድሀኒት፣ 
ነዳጅ፣ ገንዘብ   ጭምር  ወደ ክልሉ እንዲገባ ተደርጓል። 

 ከዚሁ ጎን ለጎንም  በጦርነቱ ምክንያት ተቋርጦ የነበሩ የመሰረተ ልማቶች  ተጠግነው ስራ እንዲጀምሩ  በተደረገው 
ከፍተኛ  ጥረት   ስራ ያቆሙና የወደሙ  የመሰረተ ልማት  አውታሮችን   በአፋጣኝ  በመጠገን   የመብራት፤ የቴሌ፣ 
የባንክ፤ የአውሮፕላን በረራ  አገልግሎቶች  ስራ ጀምረዋል።  በዚህም በጦርነቱ ተጎጂ የነበሩ ሕዝቦች  እፎይታን 
አግኝተው የሰላም  አየር እየተነፈሱና ብሩህ ተስፋ  እያዩ ወደ መደበኛ  ህይወቱ  መመለስ ጀምሯል። የተራራቁ 
ቤተሰቦች  መገናኘትና  ናፍቆታቸውን መወጣት ችለዋል።   

አሁንም  መንግስት ለሰላም ስምምነቱ ተግባራዊነት ያላሰለሰ ጥረት እያደረገ ሲሆን በሰላም ስምምነቱ ከተቀመጡት 
የጊዜ ገደቦች በቀደመ እና ከሰላም ስምምነቱ  ከፍ ባለ መልኩ   የልዑካን ቡድን ወደ መቀሌ በመላክ ጭምር ለሰላም 
ስምምነቱ ተፈጻሚነት ያለውን ዝግጁነትና ቆራጥነት  በተግባር ማረጋገጥ ችሏል።  በሰላም ስምምነቱ አፈጻጸም ዙሪያ 
መንግስት  ባሳየው ቆራጥነት ያለማንም  ጣልቃ ገብነት የኢትዮጵያውያንን ችግር በራሳችን በኢትዮጵያውያን መፍታት 

እንደምንችል ማሳየት ተችሏል።  
ሰሞኑን  ወደ መቀሌ የተጓዘው የአትሌቶች  ቡድንም የዚሁ የሰላም ፈላጊነት  ማረጋገጫ  ሌላው  ማሳያ ነው።  

አሁንም  ወደፊትም መንግስት ለሰላም  ዝግጁ መሆኑን  ለሰላም ስምምነቱ ተግባራዊነትም ቅድሚያ ትኩረት ሰጥቶ 
የሚሰራ መሆኑን ያመላከተ  እርምጃ ነው። ይሄ ይበል የሚያሰኝ  ለአገርና ለሕዝብ ያለውን ወገናዊነት በተግባር 
የሚያረጋግጥ ጭምር  ነው። 

 ሰላም የአንድ  ወገን መሻት ብቻ ሳይሆን የሁለት ወገኖች ስምምነት በመሆኑም  በሕወሓት በኩልም ለሰላም 
ስምምነቱ ተፈጻሚነት የሚበረታታና በጎ ጅምር እየታየ ነው። ሕወሓት ለሰላም ስምምነቱ ተገዢ መሆኑን ከሚየሳዩ 
ተግባራት መካከል ከባድ መሳሪያዎችን ለፌደራል  መንግስት  ማስረከብ  መጀመሩ የሚጠቀስ ነው።   

 ሕወሓት ከባድ መሣሪያዎችን ለፌዴራል መንግሥት  በመጀመሪያ ዙር  ባስረከበበት ሥነ-ሥርዓት ላይ የተለያዩ 
አገራት ወታደራዊ ታዛቢዎችና የአፍሪካ ኅብረት ታዛቢ አረካካቢ ኮሚቴዎች  የተገኙ ሲሆን ርክክቡ ከመቀሌ ከተማ 
36 ኪሎ ሜትር ርቀት ላይ በሚገኘው “አጉላዕ ካምፕ”  መከናወኑን   የአገር መከላከያ ሰራዊት  አስታውቋል። 

መንግስት የተረከባቸው   ከባድ የጦር መሳሪያዎች  ብረት ለበስ ታንኮች፣ የተለያዩ ሚሊ ሜትር መድፎች፣ 
ሮኬቶች፣ ዙዎች፣ ሞርታሮችን እና ፐምፐንዎችን  ናቸው። 

ሕወሓት በሰላም ስምምነቱ  መሰረት ከባድ መሳሪያዎችን ማስረከብ መጀመሩ  የሚበረታታና ለሰላም ስምምነቱም 
ተገዢ መሆኑን የሚያሳይ ሲሆን ስምምነቱን ለማጽናትም ወሳኝ እርምጃ  ነው።  ህገመንግስታዊነትን በማጽናት ዘላቂ 
ሰላምና የኢትዮጵያ የግዛት አንድነት እንዲረጋገጥም ዋስትና የሚሰጥ ነው።  ይሄንኑ ለሰላም ስምምነቱ ያለውን በጎ 
ጅምር አጠናክሮ ሊቀጥል ይገባዋል።  በሰላም ስምምነቱ መሰረት በቀጣይም በክልሉ የተለያዩ የጦር መሳሪያ ክምችት 
ባለባቸው ማዕከላት ተመሳሳይነት ያለው ሰላማዊ የጦር መሳሪያ ርክክብ እንደሚደረግ  ይጠበቃል። ይሄ ተግባር 
በፌዴራል መንግስትና  በሕወሓት መካከል የሰላም ስምምነቱን የሚያጸና  ሰላሙንም በአስተማማኝ ሁኔታ ወደመሬት 
የሚያወርድ  ጅምር  በመሆኑ  መበረታታት አለበት። 

የሰላም ስምምነቱ ፋይዳው ዘርፈ ብዙ ነው። ስምምነቱ ስኬታማ እንዲሆንም ሁሉም አካል የሚጠበቅበትን ሁሉ 
ማድረግና መሥራትም አለበት። የሰላም ስምምነቱ የኢትዮጵያን ሉዓላዊነትን ያረጋገጠ፤ ልዩነትን የሚያጠብ፣ ጥላቻና  
ቂምና በቀልን አጥፍቶ  ሕዝብን ወደ ቀደመ አንድነቱና መተሳሰቡ የሚመልስ ነው። 

ከዚህም በላይ የወደመ የአገርና የሕዝብን  ንብረት መልሶ በመገንባት ሕዝቡ የተሻለና የተረጋጋ ኑሮ እንዲኖር 
የሚያስችልም ነው። በመሆኑም ለዚህ ቅዱስ ዓላማ ሁሉም  ወገን  የሚችለውን ሁሉ አወንታዊ ጥረት ማድረግ 
ይጠበቅበታል። መንግስት እያደረገ እንዳለውም በሕወሓትም በኩል የተጀመረው ከባድ የጦር መሳሪያዎችን 
የማስረከቡና  ሌሎች የሰላም ስምምነቱ  መርሆዎች  በፍጥነት  መተግበር  ይገባል!   

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።   ነፃ

 
ሃሳ
ብ

እንዲህም ይኖራል
ማህበራዊ

ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 
ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ዛሬን  በዳዴ …  ነገን  በሩጫ
መልካምሥራ አፈወርቅ

ብቸኝነት ከኑሮ ውድነት ተዳምሮ ሆድ እያስባሳት ነው። 
ጠዋት ማታ ሀሳብ ትካዜ ልምዷ ሆኗል። ሁሌም ከአንድ 
ዓመት በፊት የነበረውን ሕይወት በትዝታ ታሰባለች። 
እንደዛሬው ‹‹ባዶ ነኝ›› ብላ አታውቅም ። ‹‹አይዞሽ፣ አለሁሽ›› 
የሚል አባወራ ጎኗ ነበር ።

 የዛኔ ድካም ልፋቷ፣ ህመም ችግሯ ሳይሰማት አልፏል። 
ከባለቤቷ ስትኖር ህልም ውጥኗ ትርጉም ነበረው ። ስለ 
ትዳር፣ ኑሮዋ አሻግራ ታስባለች። አርቃ ታልማለች። ይህን 
በወጠነች ጊዜ ውስጧ እፎይታን ያቀብላታል። የወደፊቱን፣ 
የነገውን ዓለም በብርሃን ያሳያታል። 

አሁን የትናንቱ ትዳርና አብሯት የኖረው አባወራ ከጎኗ 
የሉም። ሁሉም እንዳለፈው ክረምት ተሰናብተዋት ሄደዋል። 
ማህሌት ይህን ባሰበች ቁጥር ውስጧ አብዝቶ ይደነቃል። 
የነበረው እንዳልነበረ፣ መሆኑን እያሰበች ትተክዛለች፣ 
ታዝናለች። የዛሬን አያድርገውና ከባለቤቷ ጋር የወጠኑት 
ትዳር በአንድ ወንድ ልጅ ተባርኳል። ልጁ ሲወለድም 
ደስታቸው የጋራ እንደሚሆን አስባ ነበር። እሷ ባለቤቷ ልጅ 
ወልዶ የማሳደግ ውጥን እንዳልነበረው አሳምራ ታውቃለች። 
ልጁን ሲያይ ግን ውስጡ እንደሚቀየር ዕምነቷ ነበር። ማህሌት 
ያሰበችው አልሆነም። ባሏ ልጅ በማግኘቱ ሳይሞቀው፣ 
ሳይበርደው ከረመ። ቢገርማትም ቻለችው።

 የዛኔ በእነሱ ቤት ‹‹አባት ደስ ይለዋል፣ ልጅ ሲወለድለት›› 
ይሉት ዜማ ትርጉም አልነበረውም። አባወራው በልጁ 
መምጣት አለመደሰቱን በተለያየ ድርጊቶች ገለጠ። አዲስ ልጅ 
እንዳገኘ አባት ጥርሱ አልታየም፣ ፈገግታው አልደመቀም። 
ጥቂት ቆይቶ የውስጡን ስሜት በገሀድ የሚያሳይበት ጊዜ 
ደረሰ። ‹‹እዚህ ነኝ›› ሳይል አራስ ሚስቱን ከነጨቅላ ልጇ 
ትቷት እብስ አለ።

እናትና ልጅ
አሁን ማህሌት የብቸኝነትን ሕይወት ጀምራለች። ብዙ 

ያቀደችበት ባለቤቷ ጥሏት ከሄደ ሰንብቷል። ቢከፋት፣ 
ቢቸግራትም የመጣውን መቻል እንዳለባት አውቃለች። 
ከእንግዲህ ህጻኑ ‹‹ልጄ›› የሚል አባት የለውም። እሷም 
ብትሆን ጎጆዋን ያለአባወራ ልትመራ ግድ ብሏታል። 
ከሁሉም ግን ትንሹ ልጇ ተስፋዋ ሆኗል። ጠዋት ማታ 
ለእሱ መኖር ትለፋለች፣ እንደ እናት ስለጤናው፣ ስለዕድገቱ 
ታስባለች። ባሏ ጥሏት በሄደ ማግስት ኑሮ አንገዳግዷታል፤ 
ቤት ኪራዩ፣ የእለት ወጪው፣ የህጻኑ ፍላጎትና ሌላም ብቻዋን 
የምትወጣው አልሆነም።

ማህሌት ኑሮን ለመግፋት የቀን ስራ ላይ ትውላለች። 
ልጇ ከፍ ሲል የሚያስፈልገው ብዙ ነው። አሁንም ቢሆን 
በዕድሜው የሚያሻውን ማግኘት አለበት፣ እናት ነችና 
ከእሷ ይልቅ ልጇን ታስቀድማለች፣ እየራባት የእጇን ለእሱ 
ታጎርሳለች። 

አሁን የማህሌት ልጅ እያደገ ነው። ከጊዜያት በኋላ በሆዱ 
እየዳኸ በእግሩ መቆም ይሞክራል። እየቆመ፣ ሊራመድ ሊሮጥ 
ይፈጥናል። እናት ይህን ስታስብ ፊቷ ይፈካል፣ ውስጧን 
የተለየ ሀሴት ይሞላዋል። ልጁ ጥቂት ቆይቶ ትምህርት ቤት 
እንደሚገባ ታውቃለች። ቦርሳውን አዝሎ፣ ምሳ ዕቃውን ይዞ 
ስትሸኝ፣ ስትቀበለው ይታያታል። ይሄኔ ሁሉን ረስታ ሳቅ፣ 
ፈገግ ትላለች። 

ኑሮ ከባድ ነው። ጎጆን ለብቻ ማቆም፣ ልጅን ያለአጋዥ 
ማሳደግ ይፈትናል። ማህሌት በዚህ እውነታ እያለፈች ነው። 
ለብቻ መኖሩን፣ ለብቻ ልጅ ማሳደጉን ከነችግሩ ይዛዋለች።

ልጁ ከፍ ማለት ሲይዝ፣ ምግብ መብላት ጀምሯል። 
ለህጻኑ ከእሷ የተሻለው ሁሉ ይገባዋል። የአቅሟን እየሰራች 
የፍላጎቱን ልትሞላ ትጥራለች። ለልጇ ካሏት ‹‹ለእኔ›› 
አትልም፣ አትሰስትም፣ በልቶ ጤና እንዲያድር በወጉ አድጎ 
ካሰበው እንዲደርስ ሁሉን ታደርጋለች።

ልጁ ስድስት ወራትን ተሻግሯል። ከዚህ ዕድሜ በኋላም 
ቀጣዩን ሂደት ይጀምራል። ከጥቂት ወራት አለፍ ብሎ 
ማህሌት የልጇን ቆሞ መሄድ ታያለች። እጁን በእጇ ይዛ፣ 
ወገቡን ደግፋ ‹‹ዳዴ… ዳዴ›› ትለዋለች። ህጻኑ ያልጠነከረ 
ወገቡን፣ ያልበረቱ እግሮቹን ያውተረትራል። እየወደቀ 
እየተነሳ፣ እየሳቀ፣ እያለቀሰ ይራመዳል።

እናት ማህሌት ይህ ምስል በአእምሮዋ ሲደርስ ደጋግማ 
ፈገግ ትላለች። ልጇ መራመድ ከጀመረላት ብዙ ሸክም 
ይቀላል። እንዳሻት እጁን ይዛው ትሄዳለች። በእርግጥ ከዚህ 

መድረስ ቀላል አይደለም። ውጣውረድ፣ ፈተና አለው። ለእሷ 
ግን ከያዘችው ችግር በላይ አይከብዳትም።ስለልጇ እጅ እግሯ 
አይሰንፍም። አቅም ጉልበቷ አይደክምም። ሁሌም ትከሻዋ 
ሰፊ፣ልቧ ጠንካራ ነው።

ወፌ ቆመች…
እነሆ! የህጻኑ የሩጫ፣ እርምጃ ጊዜ ደርሷል። እናት 

ማህሌት አሁን ያለበት ዕድሜ ልጇ የሚድህ፣ የሚቆምበት፣ 
የሚወድቅ የሚነሳበት ጊዜ መሆኑን አውቃለች። ህጻኑ 
ከታዘለበት ትከሻ ወርዶ በመሬቱ አንዲቧች፣ እንዲሳብ 
ትረዳዋለች፣ እንዳሰበችው እጁን በእጇ ይዛ ‹‹ ወፌ 
ቆመች፣ ወፌ ቆመች›› ትለዋለች። እሷን አይቶ ሲስቅ ደስ 
ይላታል፣ሲወድቅ ታቅፈዋለች። እያባበለች፣ እየዳሰሰች 
ትስመዋለች።

የወይዘሮዋ ትንሽ ልጅ ከመሬቱ ተቀምጦ ይውላል። እናት 
የመዳሁን ምልክት እየጠበቀች ነው። ዕቃ ይዞ እንዲቆም፣ 
ወድቆም እንዲነሳ የማታደርገው የለም። ልጁ የእናቱ ሀሳብ 
የእሱ ጭምር ሆኗል። ዕድሜውን የረሳ፣ የዘነጋ አይመስልም፣ 
አቻዎቹ እንደሚሆኑት ሊሆን የአቅሙን ይሞክራል፣ 
ይታገላል። 

እናት የልጇን የመቆም ፍላጎት ታያለች። ደግማ ደጋግማ 
ልትረዳው፣ ልታነሳው እየሞከረች ነው። ህጻኑ የብቻው 
ሙከራ እየተሳካ አይደለም። ይህን ስታይ እናት ለምን? 
ስትል ሀሳብ ይውጣታል። በእሱ ዕድሜ ያሉትን እያስተዋለች 
ለጎረቤቶች ታማክራለች።

 ጎረቤቶቿ ‹‹አንዳንድ ልጆች አንዳንዴ ቶሎ አይድሁም፣ 
አይቆሙም›› እያሉ ያስረዷታል። እነሱን እየሰማች የሌሎቹን 
ልጆች ታያለች ። በልጇ ዕድሜ ያሉ ሁሉ ዳዴና ‹‹ወፌ 
ቆመችን›› አልፈው መሮጥ ጀምረዋል። ስለህጻኑ ብታስብም 
ተስፋ አትቆርጥም። አሁንም ልጇን ከወለል ከሜዳው ለቃ 
እንዲሄድ፣ እንዲሮጥ ትናፍቃለች። ትንሹ ልጅ አንዳች 
ሳይሞክር ከእጇ አምልጦ ዝንጥፍጥፍ፣ ዝልፍልፍ፣ይላል ። 

ማህሌት አሁን የልጇ ነገር እያሳሰባት ነው ። ብዙዎች 
ደጋግመው እንዳሏት የህጻኑ ችግር ቶሎ ያለመሄድ 
አልመስል ካላት ቆይቷል። ለመቆም ሲሞክር አቅም ያጣል፣ 
ይንቀጠቀጣል። ልጇ ያለአንዳች እርምጃ የአንድ ዓመት 
ልደቱን ማክበሩ ስጋቷን ለውሳኔ አጣድፎ ከሀኪም ቤት ደጃፍ 
አድርሷታል። 

ከጤና ጣቢያ እስከ ሆስፒታሎች የዘለቀው ምርመራ 
ውጤቱ ተጠበቀ። ህጻኑን ያዩት፣ያከሙት ሁሉ መልሳቸው 
ተመሳሳይ ሆነ። በተነሳው ራጅ ላይ አንዳች የሚታይ ችግር 
እንደሌለበት ነግረዋታል። እናት ማህሌት በተሰጣት ውጤት 
ተስፋ አልጣለችም። አሁንም መቆምና መራመድ ለተሳነው 
ልጇ መፍትሄ ለማግኘት በሌላ አማራጭ ሮጠች።

ማህሌት ልጇን ይዛ ዘውዲቱ ሆስፒታል ደርሳለች። 
ሥራ መፍታትና እጅ ማጠር እየፈተናት ነው። ከምንም 
በላይ አንድዬ ልጇ ብቸኛው ጉዳይዋ ነው። ሁሌም ህመሙ 
ያማታል፣ ትኩሳቱ ያግላታል። በሆስፒታሉ ጥቂት ቆይታ 
ለተጨማሪ ምርመራ ወደ ጳውሎስ ሆስፒታል ተልካለች።

 አሁን አንድ ችግር እንዳለ ውስጧ እየነገራት ነው። 
ጠዋት ማታ ልጇን አዝላ ትሄዳለች፣ ትመጣለች። ኑሮ 
ከብዷታል። ከአምስት ወራት ምልልስ በኋላ ውጤቱ ደርሷል 
ተባለች። ልቧ እየመታ፣ ውስጧ እየተጨነቀ ነው። ሀኪሞች 
ፊት ቀርባ የሚሏትን ጠበቀች።

የምርመራው ውጤት
በሀኪሞች እጅ የደረሰው የህጻኑ የምርመራ ውጤት 

በጭንቅላቱ ውስጥ የሞላ ውሃ መኖሩን ያስረዳል። አስቸኳይ 
ቀዶ ህክምና ያስፈልገዋል። እንዲህ ካልሆነ የልጁ ጉዳት 
ይጨምራል። እናት ማህሌት ከሀኪሞቹ የሰማችውን እውነት 
ለመቀበል ከብዷታል። ትንሹ ልጇ፣ እንዲሄድ፣ እንዲሮጥ 
የጓጓችለት ብቸኛ ስጦታዋ ችግር ላይ ነው። እሷ እንዳሰበችው 
ተነስቶ የሚቆም ሮጦ የሚሄድ አልሆነም።

የተባለውን ህክምና ለመጀመር አልጋ መያዝ ያስፈልጋል። 
ተኝቶ ለመታከም ወረፋ የያዙ በርካቶች ናቸው። ማህሌት 
ከሶስት ወር በፊት ተራ እንደማታገኝ ተነገራት። ብቸኝነቷን 
ያዩ ችግሯን ያስተዋሉ ልበ ደጎች ቅድሚያውን ሰጧት። 
በቅርብ ሆና የምትረዳት አንዲት ሴትም የሚያስፈልገውን 
ልታሟላ ጎና ቆመች። ልጇን ከህክምናው አድርሳ ለጭንቅላቱ 
‹‹ሸንት›› የተባለው መሳሪያ እንዲገባለት ሆነ።

ደጋግሞ የገባለት የጭንቅላት ውስጥ ‹‹ሸንት›› ለህጻኑ 
አልተስማማም። ሙከራው ቀጠለ። ቀዶ ህክምናው 
ተደጋገመ። ሁለት ዓመት ያልሞላው ህጻን አስራአንድ ጊዜ 
ቀዶ ህክምና ተደረገለት።

ማህሌት የልጇ ህክምና ሲጠናቀቅ ቤቷ ተመለሰች። 
የምትኖረው በኪራይ ነው። ወጪ እንጂ ገቢ የላትም። ከጎኗ 
የሚያግዛት አይዞሽ ባይ የለምና ለኑሮዋ መሮጥ ያዘች። ልጇን 
አዝላ በየቤቱ ልብስ አጠባ ጀመረች። ያገኘችውን እየሰራች 
ለእሷና ለህጻኑ ፍላጎት ለመድረሰ ሁሌም አይሞላም። እጅ 
ያጥራታል። ኑሮ ይከብዳታል።

እንዳሻው የማይሄድ የማይራመድ ልጅ ይዞ ኑሮን 
መግፋት ይከብዳል። በቤት ኪራይ ሕይወት አይመችም። 
አንዳንዶች ልጁን ሲያዩ ቤቱን ለማከራየት አይፈቅዱም። 
ያከራዩ ደግሞ ‹‹ዋጋ ጨምሪ›› ላለማለት ምክንያታቸው 
ይበዛል። በየአጋጣሚው በልጁ ያሳብባሉ፣ ይጠየፋሉ። 
ማንነቱን ለመናገር አይጠነቀቁም፣ቃላት አይመርጡም።

ሲያሻቸው በግልጽ ይሰድቧታል፣ ያንቋሽሽዋታል። 
ምንም ብትባል ምንም አትልም። ምርጫ የላትም። ለልጇ 

እስትንፋስ ለእሷ መኖር ስትል ሁሉን ትችላለች። ተቀይማ 
ልውጣ ብትል የምታኮርፍበት የዘመድ ቤት የለም። ሁሉን 
ችላ ነገን ተስፋ ታደርጋለች። 

አሁን ትንሹ ልጅ ዕድሜው ከፍ ብሏል። ስድስተኛ 
ዓመቱን ከያዘ ጀምሮ እናት ማህሌት ሌላ ጉዳይ ያሳስባት 
ይዟል። ልጁ በዚህ ዕድሜ እንደእኩዮቹ ትምህርት ቤት 
መሄድ፣ ዕውቀት መገብየት አለበት። የመናገር፣ የመስማት 
ችግር የለበትም። እንዳሻው መራመድ መሄድ አለመቻሉ ግን 
ከትምህርትና ከባልንጀራ አያውለውም።

ማህሌት እኩዮቹን እያየች ልጇን ታስባለች።ሀሳቧን 
ዕውን ለማድረግ የሚያራምድ አቅም ከእሷ የለም። ጠዋት 
ማታ የሚያብሰለስላት ጉዳይ ከሀሳብ ማለፍ አልቻለም። ልጁን 
ከነችግሩ ተቀብሎ የሚያስተምር አላገኘችም። ለማስተማር 
ደግሞ በቂ ገንዘብ ያስፈልጋል። ገንዘብ፣ጤና ማጣትና 
የማስተማር ፍላጎት በአእምሮዋ ቦታ ይዘው አጨናነቋት።

ዛሬም ከትከሻዋ ያልወረደ ልጇን ይዛ ትምህርት 
ፍለጋ ተንከራተተች። ያዩዋት፣ ያገኘዋት ሁሉ ደግመው 
አላዋሯትም። ፊት አዞሩባት፣ በር ዘጉባት። ተስፋ 
አልቆረጠችም። የልጆች ድምጽ በሰማችባቸው ትምህት 
ቤቶች እየዞረች ‹‹እርዱኝ፣ ልጄን አስተምሩልኝ›› ብላ 
ተማጸነች። አንዳንዶች ጊዜ ወስደው አዳመጧት ሌሎች 
ደግሞ በይሆናል እግሯ እስኪቀጥን አመላለሷት።

ነገን ተስፋ አድርጋ የምትሄደው እናት ልፋት ተማጽኖዋ 
ፍሬ ያዘ። ከዕለታት በአንዱ ችግሯን ያዩ፣ እንክርቷን ያስተዋሉ 
ቅኖች በራቸውን ከፍተው አስገቧት። ለትምህርት ቤት 
‹‹እንከፍላለን›› ያሉ ቃላቸውን ጠበቁ። ልጇ በእሷ ትከሻ ሆኖ 
የሚመላለስበት የትምህርት ዕድል ተገኘለት። የእናት ማህሌት 
ፊት ፈካ፣ የተራበ ሆዷ በተስፋ ጠገበ። ከእንግዲህ የእሷም 
ልጅ እንደእኩዮቹ ‹‹ተማሪ›› ሊባል ነው። አልዘገየችም። 
በትከሻዋ እንዳዘለች ከእኩዮቹ ቀላቀለቸው።

እናት ማህሌት አሁን ስለትምህርት ወጪ አታስብም። 
ልጇን በክፍያ የሚያስተምርላት አግኝታለች። ህጻኑ 
እንደሌሎች አይሮጥም፣ አይራመድምና ልዩ ድጋፍ ያሻዋል። 
ለዚህ ደግሞ የተዘጋጀ ባለሙያ የለም። ትምህርት ቤቱ 
ከእናቱ የቀረበ ሰው እንደማይኖር አምኗል። እሷም ብትሆን 
እስከግማሽ ቀን አብራው ልትቆይ ተስማምታለች። 

እናት ልጇን ያስገባችበት ትምህርት ቤት ከመኖሪያዋ 
በብዙ ይርቃል። በሰዓቱ ለመድረሰ ትራንስፖርት መጠቀም 
አለባት። ይህን ማድረግ ያልቸለችው ማህሌት ልጇን አዝላ 
ረጅም መንገድ ትጓዛለች። በልፋት ድካም ያገኘችውን 
ትምህርት ቤት ማጣት አትሻም። ሰውነቷ ቢዝል፣ 
ቢንቀጠቀጥም ስለልጇ ዋጋ ትከፍላለች፣ ጠዋት ማታ 
አዝላው ትሮጣለች።

ባተሌዋ ሴት ልጇን አድርሳ ግማሽ ቀን ጠብቃ ለስራ 
ትጣደፋለች። የሚተርፋት ጊዜ በጣም ጥቂት ነው። አንዳች 
ሳይጠቅማት እንደባከነች ትውላለች። ይህን ደግሞ መተው 
ፈጽሞ አይቻላትም። ከልጇ ትምህርት፣ ከስራዋም እያለች 
የምትሮጥበት ውሎ የእስትንፋሷ ተስፋ ነው። የያዘችውን ይዛ 
የቤት ኪራይዋን ታሰላለች።

አንዳንዴ ከእጇ ያለው ገቢ ያስጨንቃታል። ለልጇ ምሳ 
የምትቋጥረው ታጣለች። ዛሬ ቢኖራት ነገ ጓዳዋ ይነጥፋል፣ 
ህጻኑን በርሀብ መቅጣት አትፈልግም። ራሷን ጎድታ አንጀቷን 
አስራ ምሳ ዕቃውን ትሞላለች።

ማህሌት ከአጠገቧ የእኔ የምትለው ዘመድ፣ ቤተሰብ 
የለም። እስከዛሬ ባለቤቷ የት እንዳለ አታውቅም። ርቀው 
ያሉት ወላጆቿ በክፉ ደግ የሚደርሱላት አይደሉም። የእሷ 
ተስፋ በትከሻዋ ያለው አንድ ልጇ ብቻ ነው። ወይዘሮዋ 
በጎጆዋ አውደ ዓመትና ደስታ ይሏቸው ትርጉም ካጡባት 
ቆይተዋል። 

ስለህመሙ ግንዛቤ ካገኘችበት ሆፕ ኤስ ቢኤች /
Hope SPH / ከተባለ ድርጅት በቀር ስለችግሯ የሚያዋይ፣ 
የሚያማክራት የለም። እሷም ብትሆን በወጣትነት ዕድሜዋ 
ሰርታ እንዳታድር እጅ እግሮቿ ተይዘዋል። የነገው ንጋት ግን 
ሀኪሞች ስለልጇ በሰጧት ታላቅ ተስፋ ደምቋል። 

 ከዚህ ሁሉ ችግር በኋላ አንድ ቀን ልጇ ተነስቶ 
እንደሚሮጥ፣ እጇን በእጁ ይዞ እንደሚራመድ ታስባለች። 
መሽቶ ሲነጋ የሀኪሞቹ ቃል ዕውን እንዲሆን ትናፍቃለች። 
አዎ ! ትምህርት ናፋቂው ትንሽ ልጅ በእግሮቹ ላይ ተስፋ 
ታስሯል። ሁሌም ይህ እንደሚሆን ታምናለች። ዛሬን በዳዴ፣ 
ነገን በሩጫ ችግሩን ያመልጣል። ካሰበውም ግብ ይደርሳል። 



በብርሃንና ሰላም ማተሚያ ድርጅት ታተመ

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ቅ
ዳ

የሠራተኛው ስፖርት ከሦስት ዓመት በኋላ ነገ ወደ ውድድር ይመለሳል

ከኢትዮጵያ ሕዝብ ዕንባ ጠባቂ ተቋም 
ጋር በመተባበር በየሣምንቱ የሚታተም

ካለማጣራት በተሰራ ስራ የተፈጠረን አስተዳደራዊ በደል ያስተካከለ ውሳኔ  

ቦጋለ አበበ

በአገር አቀፍ ደረጃ ትልቅ እንቅስቃሴ 
ከሚደረግባቸው የስፖርት መድረኮች አንዱ 
በሰራተኛው መካከል የሚካሄደው ስፖርታዊ ውድድር 
ነው። በኢትዮጵያ ሰራተኛ ማህበራት ኮንፌዴሬሽን 
(ኢሰማኮ) አማካኝነት በየዓመቱ በሶስት የተለያዩ 
መድረኮች የሚካሄዱ ስፖርታዊ ውድድሮች በርካታ 
ቁጥር ያለው ተሳታፊ የሚያስተናግዱ ናቸው። የበጋ 
ወራት ውድድሮች፣ አገር አቀፍ የሰራተኞች ውድድርና 
ዓለም አቀፉን የሰራተኞች ቀን ሜይዴይን አስመልክቶ 
የሚካሄዱት ሶስት የውድድር መድረኮች በኢትዮጵያ 
ረጅም ዓመት ያስቆጠሩ ናቸው። እነዚህ የውድድር 
መድረኮች የተለያዩ ተቋማትና ድርጅቶች በሺዎች 
የሚቆጠሩ ሰራተኞቻቸውን የሚያሳትፉባቸው ቢሆኑም 
የኮቪድ-19 ወረርሽኝ 2012 መጋቢት ላይ ከተከሰተ 
በኋላ ባለፉት ሶስት ዓመታት ተቋርጠው ቆይተዋል። 
ከነገ ጀምሮ ግን በሰራተኛው የበጋ ወራት ውድድሮች 
እንደሚቀጥሉ የኢሰማኮ የስፖርት ክፍል አሳውቋል። 

የበጋ ወራት ውድድሮች የመክፈቻ መርሃግብር ነገ 
በኢትዮጵያ ወጣቶች ስፖርት አካዳሚ ሲጀመር ከአርባ 
በላይ የሰራተኛ ስፖርት ማህበራት ተሳታፊ ይሆናሉ። 
የኢሰማኮ የማህበራዊ ጉዳይ መምሪያ ኃላፊና የስፖርት 
ኮሚቴ ሰብሳቢ አቶ ፍሰሃፂዮን ቢያድግልኝ ለአዲስ 
ዘመን እንደገለጹት፣ የኮቪድ-19 ወረርሽኝ መከሰቱን 
ተከትሎ የጤና ሚኒስቴር ያወጣውን ክልከላና መመሪያ 

ተከትሎ ውድድሮች ተቋርጠው ቢቆዩም ሰራተኛው 
በያለበት አካባቢ በማህበረሰብ አቀፍ ስፖርታዊ 
እንቅስቃሴዎች እንዲሳተፍ ሲደረግ ቆይቷል። 
አሰልጣኞችም ከኢትዮጵያ ኦሊምፒክ ኮሚቴ፣ ከአዲስ 
አበባ ወጣቶችና ስፖርት ቢሮ፣ ከባህልና ስፖርት 
ሚኒስቴር እንዲሁም ከተለያዩ የስፖርት ባለድርሻ 
አካላት ጋር በመተባበር የተለያዩ ስልጠናዎችን 
ሲወስዱና ሰራተኞችን ማህበረሰብ አቀፍ ስፖርታዊ 
እንቅስቃሴዎች ሲያሰሩ እንዲሁም ወረርሽኙን 

በስፖርት እንዲከላከሉ ሲያደርጉ ሰንብተዋል። ከአዲስ 
አበባ ፐብሊክ ሰርቪስ፣ ከአዲስ አበባ ውሃና ፍሳሽ 
ባለስልጣን፣ ከአንበሳ የከተማ አውቶብስ አገልግሎት 
ድርጅትና ሌሎች ተቋማትም ጋር በቅርበት በርካታ 
ስራዎች ሲከናወኑ ቆይተዋል። የኢሰማኮ ስፖርት 
ክፍል ለስፖርታዊ ውድድሮቹ የተለያዩ መመሪያዎችን 
ከማዘጋጀት ጀምሮ ከኢትዮጵያ እግር ኳስ ፌዴሬሽን 
ጋር በመተባበር በርካታ አሰልጣኞች ልዩ ልዩ 
ስልጠናዎችን እንዲያገኙ ሲሰራ መቆየቱንም አቶ 
ፍስሃፂዮን አስታውሰዋል። 

“የአገራችን የሰላም ሁኔታ ወደ ጥሩ ደረጃ እየተመለሰ 
መምጣቱን ተከትሎ የሰራተኛው ስፖርት ለወዳጅነት፣ 
ለሰላምና አንድነት እንደመሆኑ ሰራተኛውን አሁን 
ላይ ለማንቀሳቀስ ታስቧል” ያሉት የስፖርት ኮሚቴው 
ሰብሳቢ ስፖርት ድንበር የሌለው የሰላም መድረክ 
እንደመሆኑ በሁሉም አቅጣጫ ያለውን ሰራተኛ በዚህ 
ወቅት በውድድሮች አማካኝነት እንዲገናኝ ማድረግ 
ጥቅሙ የጎላ መሆኑን አስረድተዋል። በዚህም ተቋርጦ 
የነበረውን የሰራተኞች ስፖርት ውድድር “የሰራተኛው 
ስፖርት ለጤንነት፣ ለወዳጅነትና ለምርታማነት” በሚል 
መርህ ከነገ ጀምሮ እንዲቀጥል ተደርጓል። ይህም 
በስፖርታዊ መድረኮቹ ሰራተኛው የሰላምን መዝሙር 
እንዲዘምርና እንዲያጠናክር ትልቅ አስተዋጽኦ 
እንደሚያበረክት ይጠበቃል። “የዓለም ሰራተኞች 
ማህበር መርህ ተባበሩ ነው፣ የሰራተኛው ትብብርም 
ድንበር የለሽና ዓለም አቀፍ ነው፣ ሰራተኛውን ብሔር 

ፆታ የሚለየው አይደለም” ያሉት የስፖርት ኮሚቴው 
ሰብሳቢ ስፖርትም ይህን የሚያጠናክር ሁነኛ መድረክ 
በመሆኑ በዚህ ዓመት በሰራተኛው መካከል የሚካሄዱ 
ውድድሮች ተጠናክረው እንደሚቀጥሉ ተናግረዋል። 

ከነገ ጀምሮ በሚካሄደው የሰራተኞች የበጋ 
ወራት ውድድሮች ከአርባ በላይ ስፖርት ማህበራት 
የተውጣጡ ስምንት መቶ ስልሳ ወንዶችና ሁለት 
መቶ አርባ ስድስት ሴቶች በአጠቃላይ ከአንድ 
ሺ አንድ መቶ በላይ ተሳታፊዎች በአስር የተለያዩ 
ስፖርቶች እንደሚፎካከሩ ይጠበቃል። በተለያዩ 
ስፖርቶች የሚደረጉ ውድድሮች እንደከዚህ ቀደሙ 
በአዲስ አበባና አካባቢዋ በሚገኙ የተለያዩ የስፖርት 
ማዘውተሪያ ስፍራዎች የሚከናወኑ ሲሆን ሰራተኞችም 
እርስበርስ ልምድ የሚለዋወጡበት፣ የሚዝናኑበት 
የራሳቸው መድረክ እንደመሆኑ በውድድር ስፍራዎች 
በመገኘት ፉክክሮችን እንዲመለከት አቶ ፍስሃፂዮን 
ጥሪ አስተላልፈዋል። መገናኛ ብዙሃንም ይህን 
በርካታ ተሳታፊዎች የሚያፎካክር ትልቅ የስፖርት 
መድረክ በመከታተልና መረጃዎችን ለህዝብ በማድረስ 
እንዲተባበሩ ጠይቀዋል። 

ነገ የሚጀምረው የሰራተኛው የበጋ ወራት ስፖርት 
ውድድር በሰራተኛው መካከል ከሚካሄዱት መሰል 
ውድድሮች ትልቁ መድረክ ሲሆን ለስድስት ወራት 
ያህልም ይቆያል። የዘንድሮው የበጋ ወራት ውድድርም 
ነገ ተጀምሮ እስከ መጪው ሰኔ አጋማሽ እንደሚቆይ 
ተጠቁሟል።

የኢሰማኮ ማህበራዊ ጉዳይ መምሪያ ኃላፊና የስፖርት 
ኮሚቴ ሰብሳቢ አቶ ፍሰሃፂዮን ቢያድግልኝ፣

ራስወርቅ ሙሉጌታ 

የኢትዮጵያ ህዝብ እንባ ጠባቂ  ተቀም አሶሳ 
ቅርንጫፍ ጽህፈት ቤት በሆሞሻ ወረዳ ጤና ጥበቃ 
ጽህፈት ቤት ላይ አቶ ያረጋል አድማስ በተባሉ  
አቤቱታ አቅራቢ  የቀረበውን ቅሬታ ተከትሎ 
ያካሄደውን ማጣራትና መርምሮ መሰረት  በማድረግ  
የሰጠውን  የመፍትሄ ሀሳብ /ውሳኔ/ እንደሚከተለው 
ይዘን ቀርበናል። 

ለውሳኔው መነሻ የሆነው ጉዳይ አቶ ያረጋል 
አድማስ የተባሉ የመንግስት ሠራተኛ በታህሳስ 11 
ቀን 2014 ዓ.ም በጽሁፍ  እንዲህ የሚል አቤቱታ 
ለቅርንጫፍ  ጽህፈት ቤቱ አቅርበው ነበር።  «እኔ 
አመልካች በጉባ ወረዳ በማንኩሽ ጤና አጠባበቅ ጣቢያ 
በግዢ ፋይናንስ ንብረት አስተዳር ውስጥ አስተባባሪ 
በመሆን እያገለገልኩ እያለ በቀን 18/10/2013 ዓ.ም 
ለሆሞሻ ወረዳ ጤና ጥበቃ ጽህፈት ቤት ባመለከትኩት 
የቻርተር ዝውውር ጥያቄ መሰረት የሆሞሻ ወረዳ 
ጤና ጥበቃ ጽህፈት ቤትም በቁጥር ዋ 131/2014 በቀን 
20/03/2013 ዓ.ም በጻፉልኝ የዝውውር ስምምነት 
ደብዳቤ ለሆሞሻ ወረዳ ለጾሬ አልመተማ ጤና 
አጠባበቅ ጣቢያ እንዲዘዋወሩ ከእነ ሙሉ ክሊራንሱ 
የማንቃወም መሆኑን በሚል በደብዳቤ ገልጸውልኛል።

በዚሁ ደብዳቤ መሰረት በቁጥር ጤጣ 477/
አስ3/06 በቀን 22/03/2014 ዓ.ም በጻፉት ደብዳቤ 
መሰረት ሰራተኛውን ከእነ ሙሉ ክሊራንሱ የሸኙት 
መሆኑ ይታወቃል ይሁን እንጂ የሆሞሻ ወረዳ ጤና 
ጥበቃ ጽህፈት ቤት እኔ አመልካችን ያለምንም 
በቂ ምክንያት  የቻርተር ዝውውሩን ስምምነት 
ስለሰረዙብኝ ላልተገባ ወጪና ለስራ አጥነት 
እንድዳረግ ሁኛለሁ።  ስለዚህ የቻርተር ዝውውሩን 
ስምምነት ማስተካከያ አድርገው እንዲመድቡኝ ሆኖ  

በቻርተር ዝውውር ስምምነቱ መሰረት እንዲመድቡኝ 
ብጠይቅም ወረዳው ሊመድበኝ አልቻለም›› በማለት 
የሰነድ ማስረጃዎችን ከማመልከቻው ጋር በማያየዝ  
በጥቅሉ የሆሞሻ ወረዳ ጤና ጥበቃ ጽህፈት ቤት 
በፈቀደልኝ የቻርተር ዝውውሩን ስምምነት መሰረት 
ወደ ስራ አስገብቶኝ ደመወዜን ባለመከፈሉ የተነሳ 
ከፍተኛ የሆነ የአስተዳደር በደል ተፈጽሞብኛል 
በማለት አቤቱታቸውን ለኢትዮጵያ ህዝብ ዕንባ ጠባቂ 
ተቋም ቤኒሻንጉል ጉሙዝ ቅርንጫፍ  ጽህፈት ቤት 
አቅርቧል። 

ተቋሙም ለአቤቱታ አቅራቢው ምላሽ ለመስጠት 
ያመቸው ዘንድ ወደ ሆሞሻ ወረዳ ጤና ጥበቃ ጽህፈት 
ቤት በአካል በመሄድ ከሚመለከታቸው አካላት ጋር 
ውይይት አድርጓል። በአካል ከተጠሪ መስሪያ ቤት ጋር 
በነበረው ውይይት ወቅት በተሰጠው ምላሽ «አቤቱታ 
አቅራቢውን ለመቅጠር ፈልገን የቻርተር ዝውውር 
ስምምነት ጽፈን ነበር። ይሁን እንጂ ከወቅታዊ 
የጸጥታ ችግር አንጻር የበጀት ችግር በማጋጠሙ የተነሳ 
«የቻርተር ዝውውሩ የተሰረዘ መሆኑን በማለት…» 
ደብዳቤ ጽፈን የነበረ ቢሆንም አቤቱታ አቅራቢው 
ግን «የቻርተር ዝውውሩ የተሰረዘ መሆኑን በማለት…» 
የተጻፈው ደብዳቤ ሳይደርሰው ክሊራንሱን አስጨርሶ 
ወደ ጽህፈት ቤታችን መጥቷል በዚህ ምክንያም 
ክፍተት ተፈጥሯል ስለዚህ የተፈጠረውን ስህተት 
ለማስተካከል በካቢኔ መፍትሄ እንሰጣለን ብለዋል። 

ስለሆነም የቻርተር ዝውውሩ መሰረዙ አግባብ 
ነበር ወይ ? የቻርተር ዝውውሩ ሂደት ምን ይመስል 
ነበር ? የሚለውን ጭብጥ በመለየት በጉዳዩ  ላይ ተጠሪ 
መስሪያ ቤቱ ጋር በአካል በነበረን ውይይት ወቅት 
የሰጡንን ምላሽና አቤቱታ አቅራቢው ያቀረቧቸውን 
ማስረጃዎች በመመርመር የሚከተለው መደምደሚያ 
ላይ ለመድረስ ተችሏል። ከቀረቡት መረጃዎች አንጻር 

ሲመረመር በተጠሪ የሆሞሻ ወረዳ ጤና ጥበቃ ጽህፈት 
ቤት በኩል  የሚከተሉት ክፍተቶች ተለይተዋል። 

 አንደኛ የሆሞሻ ወረዳ ጤና ጥበቃ ጽህፈት ቤት 
በጀት መኖሩን ሳያረጋግጥና እርግጠኛ ባልሆነበት ላይ 
በቁጥር ዋ131/2014 በቀን 20/03/2014 ዓ.ም በተጻፈ 
የቻርተር ዝውውር ስምምነት ለማንኩሽ ጤና አጠባበቅ 
ጣቢያ መጻፍ አልነበረበትም በጀት መኖሩን አጣርቶ 
በማረጋገጥ የቻርተር ዝውውር ስምምነት መጻፍ 
ሲገባው በጀት መኖሩ ሳይረጋገጥ አቤቱታ አቅራቢውን 
ለመቀበል የዝውውር ስምምነት መጻፋቸው የአሰራር 
ክፍተት መኖሩን ያሳያል። 

ሁለተኛ የሆሞሻ ወረዳ ጤና ጥበቃ ጽህፈት ቤት 
ለማንኩሽ ጤና አጠባበቅ ጣቢያ በጻፈው የቻርተር 
ዝውውር ስምምነት መሰረት የማንኩሽ ጤና አጠባበቅ 
ጣቢያ የዝውውር ስምምነቱን ተቀብሎ በቁጥር ጤጣ-
447/አስ3/04 በቀን 22/03/2014 ዓ.ም በተጻፈ 
የዝውውር ስምምነት መሰረት አቤቱታ አቅራቢውን 
የህዳር ወር 2014 ዓ.ም ደመወዝ በመክፈል ክሊራንስ 
ሰጥተው ከላኩት ከአንድ ሳምንት በኋላ የሆሞሻ 
ወረዳ ጤና ጥበቃ ጽህፈት ቤት በቁጥር ዋ/160/14 
በቀን 29/03/2014 ዓ.ም በተጻፈ ደብዳቤ  የዝውውር 
ስምምነት የተሰረዘ መሆኑን ስለማሳወቅ በማለት 
የተጻፈዉ ደብዳቤ ከፍተኛ የሆነ የአሰራር ክፍተት 
መኖሩን ያሳያል።  

ይህ ማለት ለአቤቱታ አቅራቢው በሁለቱ መስሪያ 
ቤቶች ማለትም በሆሞሻ ወረዳ ጤና ጥበቃ ጽህፈት 
ቤት የቻርተር ዝውውር ጠያቂነትና በማንኩሽ ጤና 
አጠባበቅ ጣቢያ የዝውውር ስምምነት  ተቀባይነት 
መሰረት በተፈጸመ የቻርተር ዝውውር ስምምነት 
መሰረት የዝውውር ሂደቱን ተከትሎ  ከተፈጸመ 
ከአንድ ሳምንት በኋላ የሆሞሻ ወረዳ ጤና ጥበቃ 
ጽህፈት ቤት  የዝውውር ስምምነት  የተሰረዘ መሆኑን 

ስለማሳወቅ በማለት ደብዳቤ መጻፉ ተገቢነት የሌለው 
አሰራር ሆኖ አግኝተነዋል።  ይህ የሚያሳየው የሆሞሻ 
ወረዳ ጤና ጥበቃ ጽህፈት ቤት አቤቱታ አቅራቢው  
ሳይጉላላና ሳይቸገር ሂደቱን ተከትሎ የተፈጸመውን 
ዝውውር መፍትሄ ለመስጠት የወሰደው እርምጃ 
አነስተኛ መሆኑንና አቤቱታ አቅራቢውንም 
ለአላስፈላጊ መጉላላትና እንግልት የሚዳርገው ተግባር 
ሆኖ ተገኝቷል። 

በአጠቃላይ ከላይ ከቀረበው ሀሳብ፤ ከቀረበው 
ማስረጃና  ከተጠሪ መስሪያ ቤት ጋር ባደረግነው 
ውይይት ወቅት ከተሰጠን ምላሽ አንፃር መረዳት 
የሚቻለው አቤቱታ አቅራቢው  ላይ የአስተዳደር በደል 
የተፈፀመበት መሆኑን የሚያሳይ ነው።  በመሆኑም 
የሚከተለውን የመፍትሄ ሀሳብ /ውሳኔ/ እንዲተገበር  
ያቀረብን ሲሆን ተጠሪ መስሪያ ቤቱም በቀረበው 
መሰረት  በመተግበር  በአቤት ባይ ላይ  ደርሶ የነበረው 
አስተዳደደራዊ በደል እንዲታረም አድርጓል። 

1ኛ/	የሆሞሻ ወረዳ ጤና ጥበቃ ጽህፈት ቤት 
አቤቱታ አቅራቢውን አቶ ያረጋል አድማስ 
ከማንኩሽ ጤና አጠባበቅ ጣቢያ ክሊራንስ 
ይዞ ከመጣበት ከ01/04/2014 ዓ.ም ጀምሮ 
ወደ ስራው እንዲመድበ፤    

2ኛ/	የሆሞሻ ወረዳ ጤና ጥበቃ ጽህፈት ቤት 
ለአቤቱታ አቅራቢው ለአቶ ያረጋል አድማስ 
ከማንኩሽ ጤና አጠባበቅ ጣቢያ ክሊራንስ 
ይዞ ከመጣበት ከ01/04/2014 ዓ.ም ጀምሮ  
ደመወዙን እንዲከፍለው በማለት የመፍትሄ 
ሀሳብ /ውሳኔ/  እንዲጠበቅና  ወስኗል። 
ስለዚህ ተጠሪ መስሪያ ቤት ይህ ደብዳቤ 
በደረሳችሁ በአስር ቀን ውስጥ የመፍትሄ 
ሀሳቡን /ውሳኔውን/ ተግባራዊ በማድረግ 
በሪፖርት እንዲገለጽልን እናሳስባለን። 

